
«Муњаббати поки устод Мирзо Турсунзода ба сарзамини 
аљдодї, обу хоки Ватан, бешубња, барои наслњои зиѐди миллат 
њамчун намунаи олии ибрат хизмат хоњад кард. Шеъри Мирзо 
Турсунзода шеъри миллат ва шеъре барои инсоният аст. Тамоми 
зиндагии ў тимсоли хизмати содиќонаи як фарди зиѐї ба нафъи 
халќу Ватани хеш мебошад. 

Устод Мирзо Турсунзода воќеан Ќањрамони Тољикистон 
аст. Мењри ў дар ошѐни баландтарин – дили халќ маъво 
гирифтааст ва халќ хотираи неки фарзанди мањбуби хешро то 
абад њифз хоњад кард». 

    Эмомалї Рањмон,  
Президенти Љумњурии Тољикистон 

              ПИСАРИ ВАТАН 

Падар мезад нишаста назди фарзанд 
Вараќ заррин китоби њикмату панд. 
Ба ў мехонд дарси нављавонї 
Саросар достони ќањрамонї:   
Гање аз мардии Фарњод мегуфт, 
Гање аз Хусрави бедод мегуфт. 
Гањ аз виљдони Лайлии гуњарпок, 
Гањ аз фарѐди Маљнуни љигарчок. 
Гањ аз Зањњоки Морон достоне, 
Гање аз љанги Оњангар баѐне. 
Ба фарзандаш падар мегуфт такрор, 
Ки ин панди маро дар гўши худ дор: 
Дар ин дунѐ њар он чизе, ки дидам, 
Њар он чизе, ки аз мардум шунидам. 
Сухан аз ишќу аз занљир буданд, 
Зи шўри халќи бетаќсир буданд. 
Шараф чизи таљовузнопазир аст, 
Њар он кас, ки шараф дорад, кабир аст. 
Муќаддас дошт њар кас, ки шарафро, 
Набинад љабри зулми нохалафро. 
Барои бахти хандону чунин рўз 
Намудам љанг бо хасми љањонсўз. 
Ба дастам буд теѓи партизонї 
Дурахшон чун чароѓи зиндагонї. 
Диѐре, ки ба рўйи туст хандон, 
Туро боѓе, ки мебошад гулистон. 
Замине, ки дар он по мегузорї, 
Ба он ту мењри беандоза дорї, 
Пур аз хунњои сурханду сиѐњанд, 
Ба љанги беамони мо гувоњанд. 
Фаќат куштам, задам, хун рехтам ман, 
Паѐпай хоки золим бехтам ман. 
Ту озодї, писарљонам, ту озод! 
Туро мурѓи саодат бол бикшод. 

Ба нафъи ту равон дар љўй об аст, 
Замин зархезу дурафшон сањоб аст. 
Барояд мењр гарм аз ќалби ховар 
Барои диданат чун мењри модар. 
Шуда зикри забони халќ номат, 
Ба њар љо менамоянд эњтиромат. 
Чаро номи ту Ќодирпањлавон шуд? 
Ба мењнат чунки зўри ту аѐн шуд. 
Туро имрўз чўянвор тан њаст, 
Ду дасти кўњкан, оњаншикан њаст. 
Ту аз даврону даврон аз ту розї, 
Ватан дорад зи номат сарфарозї. 
Чи гул кардаст айѐми љавонет! 
Чи хушбўй аст боѓи зиндагонет!...  
Њаѐт он ќадр неъматњо расондат, 
Ки дигар њељ камбудї намондат. 
Бароят лек як чизи дигар кам, 
Ки онро орзу дорад падар њам. 
– Падар, гўед то фањмида гирам! 
– Ту медонї, ки ман як марди пирам. 
Љавонона намояд гарчи рўњам, 
Вале чун офтоби нўги кўњам. 
Њамехоњам, ки  дар тўят нишинам, 
Шаби домодиятро ман бубинам. 
Рухи шармини Ќодир ногањонї 
Нињон шуд зери ранги арѓавонї. 
Хаѐлаш болу пар зад чун кабўтар, 
Нишаст ошуфта рўйи боми дилбар. 
Падар оѐ хабар њаргиз надорад, 
Ки дар колхози худ ў ѐр дорад? 
Намедонад, ки ду дил бо як оњанг 
Ба домони муњаббат мезанад чанг? 
– Падар, монед ин гапњои худро – 
Њаминро гуфт Ќодир, хест аз љо. 

II 
 
Арўси оташинрухсори пирўз 
Даме ки шуд нињон аз дидаи рўз, 
Чароѓи барќи Илич шуд фурўзон, 
Мунаввар шуд хиѐбони дењ аз он. 
Ба дењ аз њар тараф одам даромад, 
Замин, гўѐ кафид, одам баромад. 
Гумон кардї сипоње аз дили дашт 
Пас аз љанге ба лашкаргоњ баргашт. 
Гумон кардї, ки дарѐе дамида 
Баромад обаш аз соњил љањида. 
Сипањ буд ин – сипоњи колхозї, 
Пас омад бо њазорон сарфарозї. 
Хурўшонтар буд аз дарѐи Љайњун, 
Ту худ донї, ки мављи он бувад чун! 
Сипањ шуд соњиби фатњи кабире, 
Ки буд он фатњ фатњи беназире. 
Баромад халќи боазму ирода 
Ба каф асбоби нусратро нињода, 
Ки бар сањрои хушку бенаму об, 
Ба чўли солњо афсурда аз хоб 
Барад оби равони нуќрасонро, 
Нишони зиндагии љовидонро. 
Њама баргашт аз кору ду кас нест: 
Ду ѐри дил пур аз ишќу њавас нест. 
Ду ќатра имшаб аз дарѐ људо шуд, 
Људо имшаб ду боз аз бозњо шуд. 
Сухан меѐфтам гар шоирона, 
Ба назм овардаме акси шабона. 
Шаби уммедбахши ошиќонро, 
Рафиќи савумини ду љавонро. 
Ба зери машъали рахшанда моњтоб, 
Замин метофт чун дарѐи симоб. 

Миѐни кўњњои сар бар афлок, 
Чаманзорону боѓоти фарањнок 
Кулоњи сабз бар сар карда буданд, 
Зи шабнам чењраро тар карда буданд. 
Њама марду зани дењ буд ба хона, 
Њама парандагон дар ошѐна. 
На аз сўе садое мебаромад, 
На зарби гашти пое мебаромад. 
Фаќат як љуфтакак пањлу ба пањлу, 
Ќадам оњиста мезад лаб-лаби љў. 
Аз он њарду фаќат меомад овоз, 
Фаќат овози дилњои пур аз роз: 
– Азизам, ањди ман бишкастанї нест, 
Дилам аз банди зулфат растанї нест. 
Ману ту дербоз аст ошноем, 
Њаводорони майдони вафоем. 
Ту дар дењ духтари бообрўйї, 
Чаманро як гули хушрангу бўйї. 
Ба мењрат њар дилеро ошѐнест, 
Ба уммедат, кї медонад, кињо нест! 
Маро бе ѐдат, аммо як нафас нест, 
Туро ошиќтар аз ман њељ кас нест. 
Дилам ганљинае бошад, ки дар он 
Чу ганље хуфта танњо мењри љонон. 
Дари ганљина имшаб наѓз во шуд, 
Намедонам ба фикри ту чињо шуд… 
Саодат ном дорї, эй дилором, 
Маро њам кун саодатманд аз ин ном. 
Дилам бетоќат аз кори падар шуд, 
Ки акнун ў пайи тўи писар шуд. 
Аз ин густохии ман гар наранљї, 
Гар ин њарфи маро осуда санљї, 
Љавобам дењ, ки имшаб ман зи сањро 
Барам пеши падар онро чу савѓо. 

Арўс аз шарм дида бар замин дўхт, 
Рухаш монанди оташпора афрўхт. 
Љавобаш дод: – Ќодирљон, чї гўям, 
Ба љуз хурсандият чизе наљўям. 
Гирифта ѐрро Ќодир дар оѓўш, 
Љањонро кард аз шодї фаромўш. 
Гумон мебурд, ки дар рўйи олам 
Саодатноктар з-ў нест одам. 
Гумон мебурд, ки моњу ситора 
Ба ў доранд бо њайрат назора. 
Гумон мебурд, ки ѐрони дилљў 
Муборакбод гўяндаш зи њар сў. 
Падарро бо лаби пурханда медид, 
Раќибонро њама шарманда медид. 

 
                       IV 
 
Љавон аз кўчаи ќишлоќ мерафт, 
Гуселонида љуфташ тоќ мерафт. 
Ќадам мезад ба ќишлоќе, ки онро 
Чу модар дўст медорад ба дунѐ. 
Дар он љо ѐфт аз модар таваллуд, 
Дар он љо соњиби аќлу хирад шуд. 
Дар он љо дид лутфи модарона, 
Њаѐти пурхурўши наврасона. 
Дар он љо дарс хонду илм омўхт, 
Дар он љо решањои љањлро сўхт. 
Дар он љо сарф њар гуна њунар кард, 
Намуди дењаи худро дигар кард. 
Дар он љо боѓи нав, гулзори нав сохт, 
Биноњои баланду равшан андохт. 
Чунин бо њисси фахри фотењона 
Ќадам мемонд Ќодир сўйи хона. 

V 
 

Баромад байраќи заррини хуршед 
Ба рўйи ќуллањои субњи уммед. 
Нидо карда ба мењнат мардумонро, 
Талабгорони бахти љовидонро. 
Њаѐти шањру дењ дар љўш омад, 
Садои  
              Кўш, љўра,  
                                   Кўш!  
                                             омад. 
Сўйи сањро назар андохтам ман, 
Дили худро ба сањро бохтам ман. 
Назар андохтам, то сер бинам, 
Рухи он мардуми чун шер бинам; 
Рухи марду занони пилтанро, 
Њунармандони сањрову чаманро. 
Занад то ин ки хирмани пахта чун кўњ, 
Барорад ѓалла сар анбўњ-анбўњ, 
Анору себ то шањдоб гарданд, 
Тамоми мевањо сероб гарданд, 
Замину обдорони хушиќбол 
Хурўљи пањлавонї карда дунбол. 
Ба сањро духтарони чашмоњу 
Љавонмардони хандонрўю хушгў 
Ба њамдигар гање бо њар бањона 
Њамегуфтанд байти ошиќона. 
Равон мешуд ба Ќодир гоњ-гоње 
Нигоњи гўшаи чашми сиѐње. 
Дар ин њангом пире ларз-ларзон 
Ба сўйи халќ меомад парешон. 
Ба оташ њамчу испанди фитода, 
Чу пўлоди дар оташ тобдода, 
– Ватан! – мегуфту сар то пой месўхт, 
Ватанро бо муњаббат чашм медўхт. 

– Ба олам ин чї бадањдї, чї пастї? 
Чї бешармї, чї расвоипарастї? 
Агар душман кунун паймоншикан шуд, 
Бибояд зидди ў дандоншикан шуд. 
Њазор афсўс, ки бисѐр пирам 
Ба монанди зи шаст афтода тирам, 
Вагарна зуд зин мекардам аспам, 
Дубора мегирифтам роњи касбам… 
Илоље нест, мегўям писарро, 
Ки гирад аспу шамшери падарро. 
Дар ин љо пир агар тадбир љўяд, 
Ба љойи пир асои пир гўяд. 
Ба пеши халќ марди ќадхамида 
Нишаста, хеста омад расида:  
– Писарњоям! Ватан зери хатар шуд, 
Ба мо Гитлери нокас њамлавар шуд. 
Љавонони ќавибозуи чун шер, 
Ба њифзи мамлакат гиред шамшер! 
Ба Ќодир гуфт он пири ѓазабнок: 
Нишин мањкам ба аспи зўру чолок, 
Ту њам бо дўстонат рав ба майдон, 
Нишон дењ ќудрати худро, писарљон! 
Далери ман, сазовори падар бош, 
Чу шамшери падар соњибзафар бош! 
Писарњоро даме хомўш-хомўш 
Нигањ карданд духтарњои гулпўш. 
Ки бар њар як нигоње буд њувайдо 
Адоват бар фашисти вањшисимо. 
 
 
 
 
 
 



 14 

                              VI 
 
Намоѐн шуд ба чашми субњи шодї 
Сияњабре чу шоми номуродї. 
Ки хасми фитнагар бишкаста паймон 
Шуда лабташнаи хун, гушнаи љон, 
Њуљум овард бо оташфишонї 
Ба тасхири љањони комронї. 
Сањаргоњон баромад деви бадмаст, 
Ба болои сари мо теѓ бар даст. 
Ба рўйи ин Ватан – ин бахткавкаб, 
Хатар наздик шуд њар рўзу њар шаб. 
Сипањсолори модар хашм афтод, 
Ба љанги беамон фармони худ дод. 
Рафиќон, дўстонашро садо кард, 
Садо дар пешгирии бало кард. 
Садо аз пойтахт, аз Маскав омад, 
Садои рањбари асри нав омад, 
Садои рањбаре, ки рўњи халќ аст, 
Шарики шодию андўњи халќ аст, 
Садои рањбаре, ки халќ бо вай 
Намуда роњи чандин фатњро тай, 
Садои рањбаре, ки дар дили халќ 
Нишаста чун умеди комили халќ. 
Ба одам гуфт хоки кишвари бахт, 
Ки: «Гар ту дўст медорї маро сахт, 
Агар хоњї, ки бо ман зинда бошї, 
Љавонбахту чу гул дар ханда бошї, 
Силоњи љанг бар каф гиру бархез! 
Бидон инро фаќат тадбиру бархез!» 
Ба одам гуфт њар кўњи азиме, 
Ки: «Хоњї бо бузургон гар надимї, 
Агар монанди барфи ќуллаи ман 
Даруни синаат соф асту равшан, 

Силоњи љанг бар каф гиру бархез! 
Бидон инро фаќат тадбиру бархез!» 
Ба одам гуфт оби мављи дарѐ, 
Ки: «Эй, дар мењнатї аз ман ту боло, 
Агар ки ту нахоњї ташна монї, 
Замин хушконию худ гушна монї, 
Силоњи љанг бар каф гиру бархез! 
Бидон инро фаќат тадбиру бархез!» 
Ба одам осмон гуфт: «Эй зафарманд, 
Нахоњї гар нафас гардад туро банд, 
Фазо хоњї агар доманфарохе, 
Сарафрозї кунї дар он чу кохе, 
Силоњи љанг бар каф гиру бархез! 
Бидон инро фаќат тадбиру бархез!» 
Ба одам инчунин хуршед њам гуфт,  
Ки: «Натвонад касе мењр аз ту бинњуфт, 
Агар хоњї, ки бошї љовидонї, 
Чу ман рахшандарў дар зиндагонї 
Силоњи љанг бар каф гиру бархез! 
Бидон инро фаќат тадбиру бархез!» 
Шунид ин њарфро њар пиру барно, 
Бигуфто: –«Ман фидо гардам Ватанро». 
Намонд он кас, ки боз осуда бошад, 
Ба ѓафлат андаке њам буда бошад. 
Зи ѓарби СССР то кўњи Помир, 
Зи дарѐи Сияњ то Арктики пир, 
Суруди љангии мо дар њаво шуд, 
Замин аз пайи лашкар пурсадо шуд. 

 
 
 
 
 

 



 16 

                        VII 
 
Баромад Ќодир аз дењ бо љавонон 
Ќадам партофта чун марди майдон. 
Баромад ў чу аз як дењаи хурд, 
Рањ онро сўйи майдони калон бурд. 
Ба майдоне, ки бахти насли инсон 
Чу гўй имрўз афтодаст дар он, 
Ба майдоне, ки бо хун бояд он љо  
Њимоят кард љонона Ватанро. 
Ба рўйи њар љавон буд тозаю тар 
Њанўз он бўсаи падруди модар. 
Ба дасти њар љавоне як асар буд,  
Асар аз гармии дасти падар буд. 
Барои ѐдгорї нарм бўсе 
Гирифта њар љавон аз њар арўсе. 
Ба пеши чашми Ќодир буд намудор 
Њанўз он љилвањои ќомати ѐр. 
Саодат кокулашро тоб медод, 
Њанўз ў дидаашро об медод. 
Ба ў гул дод дасти мењрубоне, 
Ки буд аз рангу бўяш гул нишоне. 
Гумон мекард, ки дар рў ба рўяш 
Њанўз он ѐр дорад пурсуљўяш. 
Њамепурсид:  – Чун кўшї ба ѐдам? 
 – Занам душман чунон ки ваъда додам. 
– Ба монанди чї мегардї аз ин роњ? 
– Аз ин рањ шер мегардам, на рўбоњ. 
– Дар ин љо ман чї сон шодат намоям? 
– Ба мењнат зуд агар гирї ту љоям. 
Ба худ мегуфт Ќодир, ки касам њаст, 
Чу кўње такягоње дар пасам њаст. 
Суруди алвидої хонда мерафт, 
Ќадамњо чун бањодур монда мерафт. 

              СУРУДИ ВИДОЇ 
 
Видоъ, эй даштњо, эй лолазорон! 
Видоъ, эй нањру љўњои зарафшон! 
Видоъ, эй дўстони бењтар аз љон! 
Видоъ, эй дилбарам, рафтам ба майдон! 
 
Маро бењтар зи ту ѐри дигар нест, 
Зи ман дар ошиќї љонбозтар нест. 
Ба майдони њунар аз мард будан 
Барои ошиќон бењтар њунар нест. 
 
Машав навмед, эй љононаи ман, 
Ки мегардам ба зудї чун Тањамтан. 
Ватанро аз фашистон пок созем, 
Ба мову ту халоиќ гўяд ањсан. 
 
                            VIII 
 
Даруни бешаи анбўњраста, 

Ки буд аз дидаи бегона баста, 

Пас аз як љанги пуршиддат сипоње 

Ба хеш овард як муддат паноње. 

Агарчи буд рўйи беша зебо 

Ба њангоми бањори оламоро, 

Вале чандин љароњат дар бадан дошт, 

Даруни сина доѓи сўхтан дошт. 

Вай огоњ аст аз боди мухолиф, 

Шуда аз дањшати ин љанг воќиф. 

Дилаш гардида субњу шому бегоњ 

Њазорон тири сўзонро гузаргоњ. 

Ба љойи обњои навбањорї 

Дар он љўњои хун гардида љорї. 

Таги њар як дарахти бешазорон 

Фритсу Гансњо хобида бељон. 

Чу нўги найза њар шохе хамида, 

Ба рўйи синаи онњо халида. 

На аз парандае монда нишоне, 

На дар болои шохе ошѐне. 

Фаќат медид кас хокистареро, 

Ба њар љо сўхта болу пареро. 

Гумон кардї, ки мисли шери бадхашм 

Калон бикшода беша косаи чашм. 

Гирифта сахт зери панљаи тез  

Тани мурдори садњо гурги хунрез. 

Ба сўйи бешаи манзилгањи шер 

Равад гурге, ки аз љонаш бувад сер. 

Дар он љо партизан медошт маскан, 

Ки то гирад ќасосашро зи душман. 

Талаб мекард хун монанди шамшер, 

Нафас чун оташею дар ѓазаб шер. 

Ба гирди беша омад мисли занљир 

Сипоњи хасм бо сад гуна тадбир. 

Умеде дошт он хасми ѓазабнок, 

Ки созад бешаро аз партизан пок. 

Ба уммедаш валекин норасида, 

Зи теѓи партизан шуд сарбурида. 

Сипоњи мо њуљум оѓоз карда, 

Наљоторанда байраќ боз карда, 

Ба Ѓарб омад чу дарѐи хурўшон, 

Ба мисли раъдњои барќафшон. 

Гурўњи партизан – халќи зирењпўш 

Сипоњи Сурхро бинмуд оѓўш. 

Чу хуни як бадан бо он даромехт – 

Ту гуфтї љў ба дарѐи калон рехт. 

Ба дарѐ рехт, то ки сел гардад, 

Ба ќудрат сели оњанхел гардад. 

Даруни беша то фурсат расидан, 

Ба сўйи субњ то нуре дамидан, 

Саворони гвардейсї шаберо 

Ба сар бурданд назди партизанњо. 

Сухан то рўз гуфтанду нахуфтанд, 

Њар он чї гуфтанї буд,  хуб гуфтанд.    

Сухан гуфтанд аз ѓолиб ва маѓлуб, 

Сухан аз ишќи бемонанди мањбуб. 

Љавоне з-он миѐн лабро кушода, 

Суханро чида обутоб дода, 

Њикоят кард бо љўши љавонї 

Њадиси рўзњои ќањрамонї: 

– «Чу сармои зимистон ќањр ангехт, 

Сипоњи барфро аз осмон рехт, 

Њамон рўзе, ки тўфон тоб мехўрд, 

Замин дар зери ях сардоб мехўрд, 

Сипоњи Сурхи мо чун бод бархост, 

Ба душман њамла овард аз чапу рост. 

Париданд аз дањони тўпи сафдар 

Паѐпай тирњои оташинпар; 

Уќобон дар њаво парвоз карданд,  

Ба дафъи каргасон оѓоз карданд; 

Равон бас танк шуд чун кўњи оњан 

Ба тундї сўйи истењкоми душман. 

Зи њар љониб далерони пиѐда, 

Ба ях сарсинаи худро нињода, 

Саросар аз ѓазаб лабњо газиданд, 

Ба сўйи душмани малъун хазиданд. 

Сари њар найзае гардид хунрез, 

Дами њар теѓи мо дар њар задан тез. 

Њама аз кайфи њамла маст будем, 

Ба гармї оташи пуршаст будем. 

Ба болои сари немиси њайвон 

Даме ки теѓи ман мекард љавлон, 

Офитсере нишони худ маро сохт,  

Ба мисли дузд аз пушти сарам тохт. 

Дар ин њангом човандози тољик, 

Кушода чанги худ шањбози тољик, 

Гирифт аз гардани ѓафси офитсер, 

Чу буз андар рикобаш зад сарозер. 

Рухаш бўсида гуфтам, ки чї мардї,  

Маро гўѐ дубора зинда кардї. 

Аз он дам ман ба ў ихлосмандам, 

Сари таслим дар пешаш фикандам. 

Њамон марде, ки њоло достон аст, 

Њамин биншаста Ќодирпањлавон аст». 

Чунин бошад тариќи дўстдорї, 

Ба њамдигар асосу шарти ѐрї. 

Чунин бошад хатарро дур кардан, 

Ватанро, халќро машњур кардан. 

Ватан ваќте ки амри модарї дод, 

Баљоорандагонашро шараф бод! 

Ба Ќодир баъд аз он гуфто љавонмард, 

Ки: - «Эй бо ман шарики шодию дард! 

Ту бо ман дидаї гармию сардї, 

Шикасту фатњ дар ин роњи мардї. 

Назар андоз сар то пайи манро, 

Нигањ кун оташи савдои манро, 

Ту бингар Украини мењрубонро, 

Рухи зарду дили хунини онро. 

Ба роњаш не њарос аз тир дорам, 

На тарсе аз дами шамшер дорам. 

Равад ин роњи танг аз бешазорон 

Ба сўйи Украини њамчу бўстон. 

Зи хурдї ман ба ин рањ ошноям, 

Фаќат як сол шуд аз ў људоям. 

Зи ман хоњад, ки њар кас гардад огоњ, 

Муфассалтар ба ў мегўяд ин роњ. 

Хабар дорад вай аз гулњои боѓам, 

Ба шаб дар хона аз равшан чароѓам. 

Тавонад гуфтан аз ишќи љавоне 

Њикоятњои ѐри дилситоне. 

Ба ќишлоќе, ки аз љангал аѐн аст, 

Њуљуми бомдодиро нишон аст, 

Марина ном зебо духтаре буд, 

Ки бо ман мењрбон як дилбаре буд. 

Зи рўяш себњоро ранг баста, 

Ба мўяш ќимати зарро шикаста. 

Ба хизмат чун маро даъват Ватан кард, 

Ба ман ин гуна ў љиддї сухан кард: 

«Микола, рав њимоят кун Ватанро, 

Ки бе он ту нахоњї ѐфт манро. 

Агар хоњї, ки худ нохуш набошї, 

Падарозору модаркуш набошї, 

Агар ту ишќро дорї муќаддас, 

Агар онро нигањ дорї зи нокас, 

Бирав, нобуд кун яѓмогаронро, 

Фашистон – душманони молу љонро». 

Ман ин гапњои ўро чун шунидам, 

Зи љо чун зарраи оташ паридам. 

Ба ў гуфтам, ки ман рафтам, ту хуш мон, 

Дар ин рањ лозим ояд, медињам љон! 

Аз он дам то кунун як сол рафтаст, 

Ки мањкам дорам ин милтиќ бар даст. 

Агарчи аз сад афзунаш бикуштам, 

Вале сустї набинї ту ба пуштам. 

Намедонам, ки ў имрўз чун аст, 

Сари ўро чї сон савдо фузўн аст. 

Агар зиндаст, балки партизан шуд, 

Ба зўрї ѐ канизи ањриман шуд. 

Ба номўсаш фритсе балки зад чанг, 

Далерї карду балки мурд дар љанг. 

Хулоса, эй рафиќи мењрубонам, 

Ту мебинї, ки дар садњо гумонам». 

Микола ќиссаашро мухтасар кард, 

Ба Ќодир ќисса чун оташ асар кард. 

Магар з-ин ќисса он доманзанї кард, 

Ки ин аз сўхтан барќафканї кард? 

Магар он боди тўфоноваре буд, 

Ки ин дарѐи пурљўши ѓазаб шуд? 

Магар он зилзила афканду љунбонд, 

Ки ин монанди кўње пайкар афшонд? 

Магар он аз адоват дод таълим, 

Ки бар шамшери худ ин кард таъзим? 

Пас аз таъзим гуфт: - «Эй дўсти ман, 

Њанўз ин љон, ки боќї њаст дар тан, 

Ба майдон бинї аз ман тохтанро, 

Сари душман зи тан андохтанро. 

Пас аз ин ќиссањо аз аќлу њушам 

Садои интиќом ояд ба гўшам. 

Ба љавлон афканам аспи давандам, 

Кунам тай Украинро бо самандам. 

Саманди хоназоди бузкаш аст он, 

Ба ваќти рањравї чун оташ аст он. 

Умедам њаст, ки то шањри Берлин 

Маро бо худ барад ў дар сари зин. 

Равад то бар сари Зањњоки Морон, 

Бигирад интиќоми додхоњон. 

Ба дашти Украин чун ѐдгорї 

Ба ў хоњам, ки пас њайкал гузорї. 

Ба чашмат дида њар дам аспи манро 

Ба ѐдат оварї љанги Ватанро, 

Аз он бар дидаи озод дунѐ 

Нишони дўстї созї њувайдо, 

Ба рўяш Тољикистонро ту бинї, 

Бинои ањду паймонро ту бинї». 

                          IX 
 
Саворон дар сањар майдон гирифтанд, 

Сутурон роњи пурљавлон гирифтанд. 

Микола сўйи дењ чун барќ мерафт, 

Ба мисли офтоб аз шарќ мерафт. 

Зи шавќи интиќом аз љангљўѐн 

Равон буданд чун селе саворон. 

Гање Ќодир ба пешу гањ Микола, 

Ба тундї њар ду мисли боду жола. 

Микола дид он ќишлоќи худро, 

Ки мегуфт: - «Эй њимояткор, тез о! 

Биѐ, ту тезтар, ки сўхтам ман, 

Ба роњат дидањоро дўхтам ман. 

Биѐю љамъ кун хокистарамро, 

Ба дастат пок кун чашми тарамро. 

Биѐ, оѓўши ман љавлонгањат соз, 

Аз он мурдор душманро барандоз, 

Биѐ, дар остонам пой бигзор, 

Ки аз бегонаам безор-безор!... 

Биѐ, кўтањ кун аз ман дасти онро, 

Ки то бинам рухи хуррам љањонро. 

Биѐ, ки ў гулўямро фушурдаст, 

Зи рўям чун хазон рангам бибурдаст »…   

Даруни дења шуд љанги шадиде, 

Ки мислашро љањон њаргиз надидї. 

Ба пањлу аспи Ќодир хоб карда, 

Камингањро ба Ќодир боб карда. 

Замин пур кард Ќодир бо сару тан, 

Ба гирдаш гилзањоро кард хирман. 

 



 25 

Микола асп њамчун шер меронд, 

Ба душман пурзафар шамшер меронд. 

Касе, ки хост хоки дигаронро, 

Куљо хоњад саломат бурд љонро! 

Касе, ки буд монанди паланге, 

Гурехт аз шер чун рўбоњи ланге. 

Микола дењаи худро нигањ кард, 

Нигањ гўѐ ба дашти сип-сияњ кард. 

Ба љойи дења як вайронае дид – 

Сарои дарду мотамхонае дид. 

Баланд аз њар тараф чангу ѓуборе 

Сутуни дудњои сўхторе, 

Ба њар љо дор медиду расанро, 

Њазорон љисми бегўру кафанро. 

«Тамаддуноварони» олмонї 

Чунин бигзошта аз худ нишоне… 

Ба дењ омад наљоторанда лашкар, 

Даромад офтобе, гўйї аз дар. 

Гурўњи одамони зулмдида 

Ба чењра ашки хурсандї чакида, 

Сипоњи хешро оѓўш карданд, 

Шароб аз љоми мењраш нўш карданд. 

Микола ѐри худро љустуљў кард, 

Даме бо ў хаѐлї гуфтугў кард. 

Равон шуд, то ки ѐбад мењрубонро, 

Нишони бењтар аз љону љањонро. 

Ба ў гўяд ѓами мањљурии хеш, 

Азобу ранљњои дурии хеш. 

Ба ў гўяд, ки љангаш нотамом аст, 

Саманди интиќомаш дар лаљом аст. 

Ба ў гўяд, ки аз сагњои хапгир 

Ќасосатро кунун бо дасти худ гир. 

Ба ў гўяд, ки њамроњам ба саф бош, 

Рафиќи роњи пуршаъну шараф бош. 

Агарчи ѐрро бисѐр мекофт, 

Нишоне њам вале аз ў намеѐфт. 

Канор истода пире гуфт:  

                                              – Фарзанд, 

Чї гум кардї, чиро мељўйї, то чанд? 

– Марина дар куљо бошад, падарљон? 

Бароварда зи дил пир оњи сўзон, 

Бигуфто: - «Гўш кун ин достонро, 

Бирав, огањ кун аз ин дўстонро, 

Ба дењ овард гитлерчии мурдор 

Њаѐти тираю ойини куштор. 

Ба зоњир одаму дарандаботин, 

Лабаш дар хандаю дил хонаи кин, 

Ба оташ зинда - зинда сўхт мардум, 

Накард ў фарќ пир аз тифли маъсум. 

Занони поки моро кард тањќир, 

Пас аз он зад ба онњо захми шамшер. 

Марина – духтари боору номус, 

Ба љаллодон нашуд таслиму побўс, 

Лаби худ сахт бо дандон газида, 

Ба сўйи душманон омад давида, 

Гранатњо чунон аз даст андохт, 

Ки дањњо ќотилонро сарнагун сохт. 

Бароварда баланд овози худ гуфт, 

Ки: «Љонамро нахоњам дод ман муфт!»  

Ба пояш душманон занљир бастанд, 

Ду дасташро бибастанду шикастанд, 

Забони духтар аз њалќаш кашиданд, 

Дили пурорзуяшро дариданд. 

Тани пурзахми он оѓўшта дар хун,  

Се њафта монда буд аз хок берун. 

На њадди кас, ки гирад аз заминаш, 

На рухсат, ки касе гардад ќаринаш. 

Тани покаш пас аз пўсида гаштан, 

Ба мо доданд амри дафн кардан, 

Танаш кардем љо дар хоки мартуб, 

Ба дил мењраш чу як фарзанди мањбуб. 

Ба бедорї нишинам бо хаѐлаш, 

Ба хобам зинда мебинам љамолаш. 

Ту њам аз бар намо ин достонро, 

Бирав, огањ кун аз ин мардумонро ». 

Микола бо рафиќи хеш Ќодир 

Ба рўйи ќабри духтар гашт њозир. 

Сари њурмат ба поин хам намуданд, 

Адоватро адоват зам намуданд. 

Ќасамро дар забон аз сар гирифтанд, 

Туфанги хеш мањкамтар гирифтанд. 

Ба дил гуфтанд, ки ваќти њисоб аст, 

Дуаспа марги душман дар шитоб аст. 

Аз ў њар кас чи ќадре ки тавонад 

Бибояд интиќомашро ситонад. 

X 

Бад-ин сон рўзу шабњои дарозе 

Ватанро Ќодир аз худ кард розї. 

Далеронро ба майдон сарварї кард, 

Басе љанговарию сафдарї кард. 

Агарчи борњо шуд арсааш танг, 

Валекин устуворї кард чун санг. 

Агарчи борњо зери хатар шуд, 

Вале азмаш ќавию зўртар шуд. 

Кадомин боз тарсад аз сањобе? 

Кадом оташ бигирад роњи обе? 

Кї дида кўњро, к-аз бод ларзад? 

Дили марде, ки аз њар хавф тарсад? 

Шавад мењри Ватанро кас хуморї, 

Ба роњаш кам шуморад љонсупорї. 

Дилаш хоњад, ки бахшад як љањоне, 

Фидо созад замину осмоне. 

Нахоњад гуфт то њангоми мурдан 

Ба поѐн омад акнун хизмати ман. 

Ба ваќти долузарби саф шикастан, 

Ба рўйи хасм роњи њамла бастан, 

Ба ваќти љанг љонбозї намудан, 

Ба ваќти дењае озод кардан, 

Људо шуд гарчи Ќодир аз ду дида 

Зи њар ду дидаи ќиматхарида, 

Сари пурифтихори хешро паст 

Накарда сўйи душман боз мељаст. 

Вале аз ноилољї кард итоат 

Ба дасти хоњари љангии шафќат 

XI 

Ту дар беморхона пањлавонро 

Кунун дар хоб бинї рў ба боло. 

Ду чашмаш гарчи ту пўшида бинї, 

Дилаш бедору хун љўшида бинї. 

Магар афтида дар бањри хаѐле? 

Магар овора дар дашти висоле? 

Магар кораш ба поѐн норасида 

Ба ногањ шуд нахи тораш бурида? 

Магар гум кард нўги риштаи хеш? 

Дарав оѐ накард ў киштаи хеш? 

Ки дар беморхона буд Ќодир 

Њамеша тангдил, ошуфтахотир? 

Ба худ мегуфт, ки аз њар ду дида 

Људо гаштам ба маќсад норасида, 

Њанўз он вањшии захмї намурдаст, 

Аљал онро ба гўристон набурдаст.    

Њанўз айѐми љанг асту љидол аст, 

Ба душман ваќти овардан завол аст. 

Вале аз дида ман мањрум гаштам, 

Ба беморї чунин мањкум гаштам. 

Дилам мехост, ки бо чашми бино 

Расонам ман ба охир кори худро. 

Назар созам диѐри хештанро– 

Рухи шоду зафарманди Ватанро. 

Бубинам равнаќи ояндаи ў, 

Љамоли њамчу гул дар хандаи ў. 

Аз ин лаззат вале ман дур мондам, 

Људо аз дидаи пурнур мондам. 

Намебинам дигар ман моњпора, 

Нигори бењтар аз тобон ситора. 

Пас аз ин эњтимол аст ин, ки дилдор 

Нагардад бо мани бедида ѓамхор. 

Нахоњад гар маро, дигар чї созам? 

Чї сон шодї намоям, бо чї нозам? 

Маро, мумкин ки гўяд, ту маибї, 

Ту аз наззора кардан бенасибї, 

Намезебад ба кўрон ишќбозї, 

Миѐни ошиќон гарданфарозї. 

Касе хоњам, ки дар умри љавонам 

Маро ў бинаду ман дил ситонам. 

Касе хоњам, ки бинад то чї гуна 

Миѐни хубрўѐнам намуна. 

Касе хоњам чу андозад назарро, 

Ба зери зулфи ман бинад ќамарро. 

Муфассал нома бинвиштам ба мањбуб, 

Ки то њоли маро донад зи мактуб. 

Дили ман рўзу шаб уммедвор аст, 

Љавоби он ба дасти бахтѐр аст. 

Агар гўяд, ки банди ањду паймон 

На дар чашм аст, балки дар дилу љон. 

Агар гўяд, ки то њастию њастам, 

Њамон асту њамон ањде, ки бастам. 

Шуморад хешро хушбахт Ќодир, 

Ѓами кўрї равад он гањ зи хотир. 

Дар ин њангом љарроњи њунарманд 

Ситода бар сари бемор хурсанд. 

Бипурсидаш зи лутфу мењрубонї, 

Ки ањволат кунун хуб аст, ѐ не? 

Љавобаш дод: «Хубам, њељ шак нест, 

Њанўз аммо зи биної дарак нест. 

Њакими мењрбон, бас ранљ дидед, 

Барои ман азиятњо кашидед. 

Масозед ин ќадар худро љигархун, 

Ки дарди ман бувад аз чора берун. 

Дињед изнам,  ба сўйи хона гардам, 

Ки шояд з-ин алам бегона гардам». 

Њаким аз тањти дил хандидаю гуфт: 

– Ту, охир гум накардї дидаро муфт. 

Кунун ту ќањрамони номдорї, 

Ба чашми мамлакат боэътиборї. 

Талаб дорад касе, ки некномї, 

Њазар дорад касе, ки аз ѓуломї, 

Касе, ки љовидон созад шарафро, 

Азиз дорад зафароранда сафро, 

Ба монанди ту бояд мард бошад, 

Дар ин рањ марди пасногард бошад. 

Бароят ман хате бењтар ки хонам, 

Ту онро гўш кун, осуда, љонам: 

«Салом, эй шоњбайти шеъри шоир, 

Салом, эй достони халќ, Ќодир! 

Салом, эй пешоњанги далерон, 

Сароѓози сипоњи љонсупорон, 

Сухан гарчи зиѐд аз як китоб аст, 

Вале фурсат каму кўтоњ љавоб аст. 

Љавобе, ки ба сўйи ту равон аст, 

Ба мисли ќосиде аз дўстон аст. 

Дилам гуфтасту онро хомаи ман 

Раќам кардаст дар ин номаи ман. 

 



 32 

Сафар кардї њамон рўзе, ки аз дењ 

Ба Рустам кардамат монанду ташбењ, 

Умедам буд, ки бо ќањрамонї 

Намоѐн мекунї зарби љавонї. 

Зи дастат об хоњї кард душман 

Агарчи ў бувад чун кўњи оњан. 

Ќадам чун пањлавонон менињї ту, 

Ба майдон доди мардї медињї ту. 

Чу оташ хасм агар гардад фурўзон,    

Ба болояш равї чун оби тўфон. 

Набояд душманат пушти ту бинад, 

Бибояд теѓи ту, мушти ту бинад. 

Чунон љангї, ки монї дар замона 

Ба халќи худ зи фарзандї нишона. 

Ту даъвои маро исбот кардї, 

Ба аспат шоњи душман мот кардї. 

Шабу рўз огањам аз мардии ту, 

Ба назди марг аз хурсандии ту. 

Фиканда худ дар оташхонаи љанг, 

Дар он овардаї ту тоб чун санг. 

Ватан дар сўзиш афтоду ту дидї, 

Ба чашмат љисми пурсўзаш харидї. 

Машав навмед аз бедида гаштан, 

Ки љояшро бигирад дидаи ман. 

Ту ваќте ки ба пеши ман биѐї, 

Чу нури тоза бар чашмам дарої. 

Агар ойї, ту бинї, ки ба ѐдат 

Чї гуна корњо карда Саодат. 

Тамоми рўзњоро нисфи шаб кард, 

Зи хешу дигарон мењнат талаб кард. 

Чунон имсол њосил шуд фаровон, 

Ки бинад кас дар он марги фашистон. 

Ба монанди ту мо њам љанг кардем, 

Барои фатњи ту оњанг кардем. 

Падар мегўядат, ки нек фарзанд 

Ман аз ту сад њазорон бор хурсанд. 

Ту фарзанди азизу арљмандї, 

Ту чун аљдодњоят сарбаландї. 

Туфангат гарчи афтодаст аз каф, 

Басе ѐрони ту рафтанд бар саф. 

Љавонони советї бешуморанд, 

Чу оби чашма поѐне надоранд. 

Ба роњи марг чун афтод бадхоњ, 

Саломат ў намегардад аз ин роњ. 

Ту онро кардаї захмину бењол, 

Дигарњо мекушандаш карда помол» 

Даромад Ќодир аз шодї ба бозї, 

Ки аз ў њам падар, њам ѐр розї. 

Бигуфто: - «Гарчи хира дидаи ман, 

Дилам шуд лек аз ин мактуб равшан» 

Њаким аз љайб миќрозе баровард, 

Ба Ќодир баъд аз он гуфт: - «Эй љавонмард, 

Кунун ман дидаатро мекушоям, 

Туро озод аз ин ѓам менамоям». 

Њама як фурсате хомўш монданд, 

Нафасро бастаю бељўш монданд. 

 

 

 



 34 

                     *** 

Садои хандае аз тањхона 

Баромад то ба њафтум ошѐна 

Магар як љуфт гул во шуд ба боѓе? 

Магар афрўхт як ќўша чароѓе? 

Ки Ќодир гашта чун булбул ѓазалхон, 

Чу парвона ба гирди хеш раќсон. 

Зи шодї хешро дар осмон дид, 

Ба рўйи минбари сањни љањон дид. 

Падид омад ба чашмаш чењраи рўз, 

Љамоли офтоби оламафрўз. 

Замин медиду боѓу бўстонро, 

Намуди каб-кабуди осмонро. 

Ба чашмаш боз дилбандаш аѐн шуд, 

Дањони шаккаринхандаш аѐн шуд. 

Ба рухсори њаким ў дидаро дўхт, 

Зи касби мењри он дилро барафрўхт. 

Сўйи љарроњи мумтозу хирадманд 

Нигоњи чашми миннатдор афканд. 

Ба ў мегуфт, ки: «Эй марди оќил, 

Аз ин њикмат маро кардед ќоил. 

Маро гўѐ, ки аз нав зинда кардед, 

Чароѓи бахти ман тобанда кардед. 

Шумо гўѐ бурида хораеро, 

Бурун кардед гавњарпораеро. 

Ташаккур дасти ќудратнокатонро! 

Сад ањсан аќли њимматнокатонро!» 

Гирифта номаи мањбуб дар даст, 

Зи љояш љаст њамчун барраи маст. 

Гирифта номаро бар дида молид, 

Зи мањбуб, аз табиби хеш болид. 

Њакимаш нимљиддї гуфт: – Ќодир, 

Ба сўйи дилбари худ роњ баргир! 

Басе муддат, ки Ќодир буд хуморї 

Ба рангу бўйи садбарги бањорї. 

Њавои васли љононро ба сар дошт, 

Рухи мањбубро пеши назар дошт. 

Дилаш мехост, ки чун боз ояд, 

Ба пеши ѐр бо парвоз ояд. 

– Саодат! – гуфту Ќодир кард сонї  

Нигањ сўйи намуди осмонї. 

Ба рўйи осмони беканора 

Њазорон дид ў љуфти ситора. 

Ситора љуфту мо тоќем мегуфт, 

Ба васли ѐр муштоќем мегуфт. 

Чунин андеша ўро роњбар шуд, 

Ба сўйи мулк дар фикри сафар шуд. 

Вале афсонае омад ба ѐдаш, 

Ки он афсона дарси тоза додаш: 

– «Замоне аждањое дар љањон буд, 

Ки аз љавраш халоиќ дар фиѓон буд. 

Гање дар ѓарбу гањ дар шарќ мезист, 

Даруни хуни ноњаќ ѓарќ мезист. 

Ба бањри ашки мардум буд шиновар, 

Ба рўйи кўњи сарњо мезадї пар. 

Дам аз фарѐди тифлон њод мекард, 

Дил аз ќатли бузургон шод мекард. 

Ба њар самте, ки мегардонд ў рўй, 

Иваз мешуд ба мотам шодии тўй. 

Фурў мебурд зинда духтаронро, 

Ба рў гул, мўйсунбул дилбаронро. 

Ба љанги аждањо омад љавоне, 

Љавони номдору ќањрамоне, 

Баромад барќ аз шамшерронеш, 

Садои гирдбод аз поймонеш. 

Ба зарби пањлавон аждар фано шуд, 

Зи кулфат љони њар одам рањо шуд». 

– Ба сўйи Шарќ ояд мисли аждар, 

Фашисти одамихўру ситамгар. 

Хатар омад зану фарзанди моро, 

Арўсони ба љон пайванди моро. 

Саодат њам ба чашми интизорї, 

Зи ман дорад умеди љонсупорї. 

Чаро бефатњ сўйи хона гардам? 

Ба номардї чаро афсона гардам? 

Рањам бояд, ки сўйи разм бошад, 

Зафар кардан ягона азм бошад. 

Бигуфто: - Эй њакими дўстдорам! 

Агарчи ѐд кардам ман диѐрам, 

Дилам гўяд, ки тарки азми дењ кун, 

Ба љанг ою камони хеш зењ кун. 

Ба майдон рав, ки њангоми набард аст, 

Ватан ѐриталаб аз теѓи мард аст. 

Замони интиќоми худситонист, 

Барои халќ ваќти љонфишонист. 

   

                           *** 

Шабе рафту ба сўйи Ѓарби торик 

Равон шуд ќањрамонфарзанди тољик. 

Ба болои саманди мисли кўње 

Намоѐн буд уќоби пуршукўње. 

1942 

ЌИССАИ  ЊИНДУСТОН 
 

Аз ањолии Њиндустон 60.000.000 
нафар ба кастаи «нафратзадагон»  

тааллуќ доранд. 

 
 

Маро рўзе њикоят кард бобо, 
Ки бишнав, љони бобо, ќиссаеро:   
«Замоне буд берун аз Самарќанд 
Ба чашми кас намоѐн кулбае чанд. 
Дар он манзил, ки дур аз дигарон буд, 
Махавњоро људої аз макон буд. 
Намеафтод онњоро гузоре 
На аз ѐре, на аз хешу таборе, 
Намедиданд рўзу рўшної 
Ба дунѐ ѓайри хорию гадої. 
Махав мегашт рўзе гар намоѐн, 
Аз ў пиру љавон мешуд гурезон. 
Њамеша аз халоиќ дур мегашт, 
Ба мисли зиндаи дар гўр мегашт. 
Агар ўро касе медид дар роњ, 
Рафиќи хешро мекард огоњ, 
Ки, эй љўра! Ба атрофат назар кун, 
«Махав омад, махав омад, њазар кун». 
Махавкоса гање дар дасти мискин 
Хабар медод бо овози ѓамгин, 
Ки: - «Эй озодакас, бигрез аз мо, 
Нарас њаргиз, нарас њаргиз махавро!» 
Ту дигар дар Самарќанд инчунин кас 
Набинию нахоњї дид аз ин пас. 
Кунун ман худ бигўям баччагонро 
Њикоятњои ѓамноки љањонро: 
Ба Њиндустон сафар кардам замоне 
Ман аз ин кишвари чун бўстоне. 

Бидидам дар паси кўњи Њимолой 
Замини сабзи зебое саропой. 
Агарчи ганљњояш пурбањоянд, 
Валекин мардумони он гадоянд. 
Нагўям ман дар ин як шеъри кўтоњ 
Зи њар чизе, ки мо гаштем огоњ. 
Нагўям ман на аз љодугаронаш, 
На аз чашмони тарсодухтаронаш, 
На аз осорњои мармаринаш, 
На аз мумтозњои нозанинаш, 
На аз раќќосаи товусхиромаш, 
На аз овозхони хушкаломаш, 
На аз оњуи кўњии раманда, 
На аз кабки ѓазалхони паранда, 
На аз фили сафеди кўњвораш, 
На аз ѓоратгарони киштзораш, 
На аз рикшу на аз њиндуи бадбахт, 
На аз оѓову давлатманди дилсахт, 
На аз бабру паланги дањшатангез, 
На аз хашму адоватњои хунрез. 
Њикоят мекунам бо ќалби пуршўр 
Њаѐти мардумони зиндадаргўр. 
Ба рўйи ќабри онњо гул нарўяд, 
Агар рўяд, касе онро набўяд. 
Ба олам касби онњо љойрўбист, 
Фаќат занбаркашию сангкўбист. 
Фурў бар зери конњо муфт рафтан, 
Ба нохун оњану пўлод суфтан, 
Њазор алфози бад ноњаќ шунидан, 
Лабони хеш бо дандон газидан. 
Чї нуќсон дорад ин мардум, ки ин сон 
Надорад ќадру ќимат мисли инсон? 
Надорад иллате, зулми замона 
Намуд онро ба бадбахтї равона. 

Магар ин каста авлоди башар нест, 
Ки аз ў дигаронро љуз њазар нест?! 
Магар ин расм як расми ќадим аст, 
Магар чўхра гунањкори азим аст?! 
Ки ў монад ќадам гар дар хиѐбон, 
Барањманро кунад хотирпарешон. 
Ба ў гўянд, ки «эй марди дарвеш, 
Палидї ту, палидї ту, наѐ пеш!» 
Чамарро дар миѐн як ресмонест, 
Ки ин аз бандагї ўро нишонест. 
Барањманро фитад гар сояи ў, 
Намояд шустушўяш дояи ў. 
Чамар гирад агар дасти трамвай, 
Њазаромез гўяндаш, ки «Њай! Њай!» 
Њазорон сол боз ин турфа мардум 
Зи њаќќи зиндагонї гашта мањрум. 
Ба ин ойину ин расми хабисї 
Чаро розист лорди англисї?! 
Ба мулки ношиносе бо рафиќон 
Шудам як моњ мисли дўст мењмон. 
Касе бо ман дар он љо рў ба рў шуд, 
Зи љону дил шарики гуфтугў шуд. 
Чаро сар то ба по ларзиду наншаст? 
Наяфшурд аз барои чї маро даст? 
Чу оњуи биѐбонї назар кард 
Ба њар сўе, магар аз ман њазар кард? 
Ба ман ў гуфт бо овози хомўш: 
«Намесозам туро њаргиз фаромўш». 
Равон гаштем бо чандин васила 
Ба назди њиндувони ин ќабила. 
Маро њаргиз нахоњад рафт аз ѐд 
Рухи он мардуми мазлуми ношод. 
Сиришки дидањои ѓуссахона, 
Дили тири маломатро нишона, 

Дароз он дастњоеро, ки дидам 
Ба сўйи одами ин мулки аъзам,– 
Ба сўйи одами озоди гетї– 
Саодатманд фарзанди советї. 
Бидидам дар паси кўњи Њимолой, 
Замини сабзу зархезе саропой. 
Агарчи ганљњояш пурбањоянд, 
Валекин мардумони он гадоянд. 
Барояд бо табассум гар зи хиргоњ 
Хиѐнаткори љамъият чу рўбоњ, 
Бирав халќи ситамкашро хабар кун: 
«Махав омад, махав омад, њазар кун!» 

1947 

  «МЕЊМОН»-И МАЃРИБЇ 
 
Њељ шунидї гапи садсоларо, 

Ќиссаи деринаи Банголаро? 

Њељ шунидї, ки рухи осмон 

Љилва кунад лаълсифат дар љањон? 

Њељ шунидї ту, ки дар офтоб 

Об чу симоб хўрад печутоб? 

Њељ шунидї ту, ки кўњи баланд 

Дар сари худ чатр кашад аз паранд? 

Об равад таг-таги яхњои пир 

Мисли љавоњир зи дили њар адир. 

Лолаву себарга ба ваќти сањар 

Њалќабагўшанд зи лўлўи тар. 

Њељ шунидї, ки баланд аз сањоб 

Сайркунон лона гузорад уќоб. 

Ин њамаро бинї ту дар Њиндукуш, 

Дар сари кўњи абадї нуќрапўш. 

Њељ шунидї, ки дарахт аз бадан 

Бол барорад ба њавои чаман. 

Нахл дар он љо ба сар андохта, 

Аз пари товус кулање сохта. 

Гашта дар он љо ватани љонварон– 

Бойтарин сайдгање дар љањон. 

Наъраи фил ояду бабру паланг, 

Савти хуши булбулакон ранг-ранг. 

Њаст замини зањи пур аз маѓок, 

К-аз нами ў мешавад одам њалок. 

Маймуни посўхта, думсўхта, 

Кирми чу гавњар ба шаб афрўхта. 

Ин њама дар бешаи Њиндустон 

Воњиманоканд ба пиру љавон. 

Гар биравї ту ба тамошои боѓ, 

Мекунї аз бўй муаттар димоѓ. 

Њељ надидї ту чунин чормаѓз, 

Њељ бад-ин сон ананасњои наѓз. 

Гар ба гулаш дидаи худ во кунї, 

Ёди рухи духтари зебо кунї. 

Њељ надидї ту чунин оби рўд, 

Мисли хуми нилгарї каб-кабуд. 

Зарду гулобї њашароти зиѐд 

Бинию асло набарорї зи ѐд. 

Ин њама дар домани Ганг аст, Ганг, 

Ќиссаи шўрафкани Ганг аст, Ганг… 

Наќл намоянд, ки аз Ѓарби тор 

Кард сафар бандаи кибру виќор, 

Дар бари худ карда либоси сафед, 

Љой ба дил дода умеди палид. 

Ќувваи пурљозибаи ин диѐр 

Кард дили мардаки ѓарбї шикор. 

Нест њудуде ба таманнои ў, 

Туршии рў, бинии болои ў. 

Даѓдаѓаи ў зи њад афзун бувад, 

Аз хиради одамї  берун бувад. 

Дар дили ў њељ надорад асар 

Хубии ин мамлакати хокзар, 

Ќуллаи хушманзараи Њиндукуш, 

Њар камару њар дараи Њиндукуш. 

Абри баланди сари ин кўњи пир, 

Лаззати парвози уќоби далер… 

Меравад аз пайрањаи кўчабоѓ, 

Зинати он боѓ накарда суроѓ. 

Мегузарад аз бари вайронањо, 

Мадрасаю обидаю хонањо, 

Мегузарад ў нанамуда назар, 

Бо њаяљони дилу шавќи басар. 

Ишќи гулу нолаи булбул асар 

Њељ надоранд ба ин рањгузар. 

Омаду бар гардани њинду нишаст, 

Њар чї ки мехост, гирифт ў ба даст. 

Пўсти рўбоњу палангон гирифт, 

Њосили бечораи дењќон гирифт, 

Пахтаю абрешиму гандум гирифт, 

Нони дањони њама мардум гирифт, 

Шираи ин бойзаминро кашид, 

Хуни дили халќи гадоро макид. 

Њукми вай имрўз агарчи равост, 

Пояи ин њукм вале бебаќост. 

Њељ надидї ту чунин маќбара, 

Ќасру биноњои аљиби сара, 

Гунбази он мадрасањои ќадим, 

Шаъшааи обидањои азим… 

Наќшу нигори дару дарвозањо, 

Тољмањал рафта дар овозањо? 

Дидаї дар зери замин зинањо, 

Софтар аз чењраи ойинањо? 

Меваи ширини ба монанди ќанд, 

Сояи боѓу чамани дилписанд? 

Дидаї оѐ ту ба чашми аѐн 

Мўъљизаи кишвари Њиндустон? 

Њељ магар дидаї дар умри худ 

Боѓи муааллаќ чу гилеми кабуд? 

Санъати дар нозукї нозуктаре, 

Духтаракони ба мисоли парї? 

Мутриби моњир зи дили мириданг  

Мебарад оњанги фиѓонро ба чанг. 

Сохта аз нуќраву зар косањо, 

Дурру зар овехта раќќосањо. 

Кўчаю бозор пур аз морбоз, 

Фолбину мардуми маймуннавоз, 

Дар талаби нон шуда љамъе њалок, 

Хастаю афтода гурўње ба хок. 

Дида ман инро љигарам пора шуд, 

Ашк равон аз бари рухсора шуд. 

Ин њама дар кўчаи Калкатта буд, 

Шањри пур аз њарзаву сафсатта буд. 

Гарчи сари халќ шуд аз ѓам сафед, 

Пур бувад аммо дили ў аз умед. 

Пайкари он гарчи чу хокистар аст, 

Лек нињон дар дили ў ахгар аст. 

Гарчи ба ѓорат равад ин сарзамин, 

Боз дар он ганљи равонро бубин. 

Мењнати дењќонписару коргар 

Аз њама ашѐи љањон муфттар. 

Аз чї љавонон њама ќоматхаманд? 

Аз чї надоранд сари худ баланд? 

Аз чї бувад шањр пур аз кўру ланг? 

Аз чї сари мардуми мискин гаранг? 



 45 

 

Ин магар афсонаи Бангола аст, 

Ќиссаи бадбахтии садсола аст!.. 

Мегузарад маѓрибии худписанд 

Карда сару бинии худро баланд. 

Бозикунон чўбасоро ба даст 

Шому сањар роњ равад мисли  маст. 

Дар сари ў нест ба ѓайр аз ѓурур, 

Дар дили ў маќсади айшу сурур. 

Бањри чї ин маѓрибии дилсиѐњ 

Карда њарисона ба Машриќ нигоњ? 

Бурд дилашро магар ин сарзамин, 

Бўйи хуши ин чамани нозанин? 

Ё њаваси дидани бўзинањо, 

Ё ба каф овардани ганљинањо? 

Наќл намоянд, ки аз Ѓарби тор 

Кард сафар  одами бенангу ор. 

Ном баровард ба сангиндилї, 

Тухми ситам коштану љоњилї. 

Дар дили ў њељ надорад асар,  

Нолаю фарѐди падар ѐ писар. 

Зинати боѓу чамани дилфиреб, 

Рўйи гулу савти хуши андалеб, 

Ќасру биноњои ќадимии ў… 

Шўњрати дерини азимии ў… 

Бо сари пурфитнаю бо карруфар 

Мекунад аз байни халоиќ гузар, 

Мекунад ин ѓарбии рўбањмиљоз 

Дасти тамаъро сўйи њиндї дароз. 

«Дурри гаронро ба кафи ман бинењ, 

Зар бидењу зар бидењу зар бидењ ». 

Мегузарад дуртар аз издињом 

Бе назари диќќату бе эњтиром. 

Гоњ намоѐн шавад ў чун сипоњ, 

Гоњ ба монанди гадоѐни роњ. 

Гоњ чу як гурбаи пояндамуш, 

Гоњ гурезанда чу муши хамўш. 

Њар чї ки мехост дар ин сарзамин, 

Пурра даровард ба зери нигин. 

Пўсти рўбоњу палангон гирифт, 

Њосили сарпанљаи дењќон гирифт. 

Нуќраю тилло зи дили кон гирифт, 

Тоќату ороми фаќирон гирифт. 

Њукми вай имрўз агарчи равост, 

Пояи ин њукм вале бебаќост! 

Фурсати он аст, ки ин «мењмон» 

Тарк кунад кишвари Њиндустон. 

Чунки дар ин мамлакат ин зарпараст 

Њељ ба чизи дигаре дил набаст. 

Сар назад аз маѓрибии бекарам 

Чизи дигар ѓайри љафою ситам. 

Тир назад маѓрибии дилсиѐњ 

Љуз ба дили халќ дар ин сайдгоњ. 

Гарчи дусад сол дар ин хона монд, 

Боз ба ин оила бегона монд. 

Њукми вай имрўз агарчи равост, 

Пояи ин њукм вале бебаќост! 

1947  

РЎДИ  ГАНГ 
 
Дар шаби тор оби рўди Ганг 
Буд бо акси Кањкашон њамранг. 
Ё ба чашми ту љилвагар мешуд 
Мисли шамшерњои занголуд. 
На ба рўйи касе нигањ созад, 
На зи кас рўйро панањ созад. 
Асрњо дар замини Њиндустон 
Гашта љорї хамўшу гўшгарон. 
Меравад сўйи бањр бо сари хам, 
Гўї дорад ба дўш кўњи алам. 
Гуфтам: - эй Ганг, аз чї хомўшї, 
Аз чї дарѐсифат намељўшї?  
Сар ба сањро нињодаї, чунї, 
Ё ки дар ѓам шарики Маљнунї? 
Нафасат аз чї гарму сўзон аст, 
Рег пеши дами ту бирѐн аст? 
Ку насими бањории чаманат, 
Зинати боѓу лолаю суманат? 
Ку чаманзори сабзпўши ту, 
Савти мурѓони пурхурўши ту? 
Ё нуњуфтї даруни сина магар 
Орзуро чу донањои гуњар? 
Ё шарикї ба дарди њамватанон, 
Мехўрї ѓам барои Њиндустон? 
Рози дилро нињон макун аз ман, 
Аз барои савоб, о ба сухан!  
Омадам ман ба назди ту мењмон 
Аз шукуфта диѐри тољикон. 
Ту равонї ба њар дари хона, 
Бар дари ошною бегона. 
Ба њавои ту сабзаи намнок 
Дар лаби љўй сар кашад аз хок. 

Ба њавои ту чашмањои соф 
Синаи кўњро кунанд шикоф. 
Дар њавои ту абр гирѐн аст, 
Дашти беоб синабирѐн аст. 
Ба гумонам, ки гаштаї љорї, 
Ту на аз чашмањои кўњсорї, 
Балки аз оби чашми гирѐнї, 
Араќу ашкњои дењќонї. 
Дар дилат љойи донањои гуњар 
Мурдањоянд гашта хокистар. 
Мардумонат агарчи дењќонанд, 
Дар замини ту хўшачинонанд. 
Кардаанд одамони бадкирдор 
Як пули оњанин ба дўшат бор. 
Рўзу шаб аз сарат кунанд убур 
Корвонњо ба сўйи Ѓарби дур. 
Њар вагоне, ки меравад лабрез, 
Шояд аз бањри туст ѓамангез, 
Ё магар дидаї, ки бемузде 
Дили ту канда мебарад дузде. 
Мебарад њусни навбањоратро, 
Вопасин тухми киштзоратро, 
Мебарад шири модарони туро, 
Ризќи бечора кўдакони туро. 
 
                    *** 
Њар чї бошад, бузург рўд астї, 
Њиссаи бањри бењудуд астї. 
Рўдворона зиндагї кун! 
Љўш зан, 
                 Љўш зан,  
                                  Љавонї кун! 

1947 

БОЃИ МУАЛЛАЌ 
 

Дидаам дар Бомбай боѓи муаллаќ чун бињишт, 
Бо ќалам тавсифи онро кай тавонад кас навишт. 
Боѓ сабзу акси он рўзу шабон дар об сабз, 
Дар даруни об гўѐ шуълаи мањтоб сабз. 
Дар лабони хубрўѐн ханда њусни дигар аст, 
Љилваи ин боѓ њам дар нозукї нозуктар аст. 
Рўбању оњуву фил аз навдањо сабзидаанд, 
Љонварон дар баргњо тасвири худро дидаанд. 
Бофта ќолини сабз аз сабзањо дасти њунар, 
Бар рухи њар барг шабнам медурахшад чун гуњар. 
Дидаам ду боѓ ман, ду гунбази сабзу кабуд, 
Дар баландї он якею в-он дигар дар об буд. 
Ногањон аз Ѓарб омад киштии бегонагон, 
Гашт вайрон акси боѓи сабз аз ин бори гарон. 
Ё ба њинду инглисњо мењрубонї мекунанд?! 
Обњои хоки онро посбонї мекунанд? 
Њаргиз ин сон нест, њаргиз! Нест ин сон,  њељ гоњ! 
Балки биншастаст мисли доѓ дар рухсори моњ! 
Ин чї найранг аст, ки дар зери боѓи дилписанд – 
Дар халиљи Бомбай байроќи Амрико баланд?! 

1947 

                               ТАРА - ЧАНДРИ 
 

Ба обу ранги нав Бедил чу омад дар љањони назм, 
Аз ў њусни дигар омўхт боѓу бўстони назм. 
Сухан меронд сарбаста, нињон медошт маъниро, 
Ба мисли донаи гавњар, ки пинњон аст дар дарѐ. 
На муфтї буд, на мулло, на бетавфиќ рўњонї, 
Фаќат мекард бар дунѐ нигањ бо чашми инсонї. 
Сано бар Комде гўѐн, суруде аз Мадан хонон, 
Ба тори назми худ овард ишќи поки ин ѐрон. 
Ба раќси Комде шайдо, ба овози Мадан мафтун, 
Навишт ин номаи ушшоќ шоир бо дили пурхун. 
Ба мисли Комде дар њусну дар санъат љањонгирї 
Ту, эй раќќосаи даврон,  Тара-Чандри, Тара-Чандри. 

Дили тољику њинду чун ду шамъи анљуман афрўхт, 
Ба доѓи ин ду шамъи анљуманафрўз Бедил сўхт. 
Чу дидам дар диѐри ту хазони бўстонеро, 
Намудам љустуљў аз Комде дар он нишонеро. 
Чу дидам дар сари кўйи ту биншаста ѓубореро, 
Дар он аз Комде љустам нишони ѐдгореро. 
Ба ваќти раќси мавзунат, ба чашмони пурафсунат 
Кабўтар дар њаво, оњу ба сањро гашта маљнунат. 
Ба ваќти чархгардонат, ба гирди пойи печонат 
Намояд љилва дар чашмам пари товус ба домонат. 
Ба зери анбарин зулфи сиѐњат чун ќамар дидам, 
Дар он аз офтоби Комде гўѐ асар дидам. 
Агар хуршед буд Комде, ту монанди мањи бадрї, 
Ба рўйи осмони худ Тара-Чандри, Тара-Чандри. 
 

Ѓазал мегуфту дур месуфт Њофиз – шоири Шероз, 
Суханро дода дар васфи шумо, љодугарон, пардоз. 
Дили тољику эронї муњаббатгоњи Њофиз шуд, 
Суруди ошиќон њамсуњбати дилхоњи Њофиз шуд. 
Дилу љонро фидо кард ў барои чашми љодуе, 
Ба зулфони суманбўе, ба холу хатти њиндуе. 
«Агар он турки шерозї ба даст орад дили моро, 
Ба холи њиндуяш бахшам Самарќанду Бухороро». 

Бигў, моњи нави њинду, чї сон чун зарра пайдо шуд – 
Њамон холе, ки дорї дар миѐни абрувони худ? 
Наѐвардам на дому донаи љодугарони ту, 
На зулфони сиѐњи ту, на холи абрувони ту. 
Маро овард дар пеши ту ѐди дўстони ман 
Хаѐли дўстони давлати пуршаъну шони ман. 
Ман аз мулки саодатманд – мулки тољикон оям, 
Ба мисли аввалин бўи бањор аз бўстон оям. 
Ман аз раќси ту мафтунам, зи њолат лек мањзунам, 
Тара-Чандри…Тара-Чандри…макун ин  ќадр афсунам! 
 
Чї хол аст он, ки дар тоќи ду абрўят кунад бозї, 
Чї хол аст ин, ки Њофиз шуд ба њар ќурбоние розї? 
Магар дар осмони њусн моњи тирае дорї, 
Магар худ Зуњраву чун Муштарї њамширае дорї? 
Магар дар хонаи абрўи худ ганље нињон дорї, 
Ки мисли мор зулфони ба гирдаш посбон дорї? 
Марам аз дўст чун оњу, ба ман сирри дилатро гў, 
Тара-Чандри, Тара-Чандри! Ту, эй бозингари њинду! 
 
Агар бо раќс бархезї, њавои форам ангезї, 
Зи боѓи санъати халќат ба гирди хеш гул резї. 
Ба љунбиш мављи дарѐї, ба лаѓзиш реги сањрої, 
Њунарманду њунарпеша зи сар то нохуни пої! 
Сабук чун парниѐнї ту, бењ аз оби равонї ту, 
Ба каф дурри гаронї ту, ба тан љонї ту, љонї ту! 
Матарс аз шўълањои аввалини субњи озодї, 
Маларз аз боди дањшатноки тўфон мисли шамшоде. 
Умеду орзуи халќи худро дар дилат љо кун, 
Дили пурњасрати онро ба мисли ѓунчае во кун. 
Ту, эй фарзанди мањбуби диѐру кишвари бебахт, 
Сияњчашму сияњабрў, сияњмў, духтари сарсахт! 

1947 

ДАР ЁДИ КАС 
 

Наќш бандад солњо дар ѐди кас 
Дашти бепоѐну фарѐди љарас. 
Раъду барќу гиряи абри бањор, 
Мављи бањру фикри дурии канор. 
Мерасад гоњо ба ѐди одамї 
Роњати љон - бўстони хурраме. 
Месарояд булбули ширинсухан 
Рўзу шаб бо як забон дар он чаман. 
Дар љањон кардам сафар ман борњо, 
Зиндагї санљидаам бисѐрњо – 
Дидаам њар гуна халќу кишваре, 
Мамлакатњои аљоибманзаре. 
Дидаам, ки олам аз бањру бар аст, 
Хислати њар кишвар аммо дигар аст. 
Мерасад дар ѐди кас беихтиѐр, 
Мулки зебое чу рўйи навбањор. 
Дар назар ў љилва созад гоњ-гоњ 
Аз аќиби пардаи абри сиѐњ. 
Дар миѐни мардуми ин сон диѐр 
Дўстї якбора гардад барќарор. 
З-ин сабаб балки намудам љо ба дил 
Ёди ѐроне, ки кардандам гусел… 
З-ин сабаб љо кардаам дар ѐди худ, 
Манзари шањрею дарѐи кабуд. 
Њалќаи майдони он аэродром, 
Дидањои пурумеди издињом. 
Ќарнњо гар зинда монам дар љањон, 
Ман ба ѐди худ нигањ дорам аѐн 
Чењрањои тираи ѓамнокро, 
Синањои чок-чоки покро, 
Дастафшону њаросон дўстро, 
Њайкали аз устухону пўстро. 

Мо шудем аз њашт боѓи як чаман – 
Њашт республикаю аз як ватан, 
Мењмони кишваре, ки халќи он  
Умрњо аз бахт мељўяд нишон. 
Мењрубон будем мо бо якдигар 
Мисли фарзандони як модар, падар. 
Мо њама гуфтем дар чандин забон: 
«Меравем акнун ба сўйи хонамон!» 
«Дўст» гуфтам, чун бидидам, ки шумо 
Дида бикшодед ѓамгинтар ба мо… 
Хубтар кардам нигањ ман сўйи дўст, 
То барам бо худ нишон аз рўйи дўст: 
Сўйи он рухсору чашмони сиѐњ 
Бо муњаббат менамудам ман нигоњ. 
Дида дидам, чун чароѓи мурдае,  
 Рўй дидам, чун гули пажмурдае. 
Гуфтам: аз чї боѓатон торољ шуд? 
Ё ки марвориди рўйи тољ шуд?! 
Халќи онро кї чунин хораш намуд? 
Дар парешонї кї водораш намуд? 
Љустуљў кун боѓбонро, зуд ѐб, 
То назар созад ба ин боѓи хароб, 
То дарахти хушкро аз бун канад, 
Пистањои пучро дур афканад. 
То бирўѐнад дарахти дигаре, 
Шохи нав рўѐнаду барги таре. 
Чун бигуфтам: «дўст», ту гуфтї ба ман: 
«Нест ќиматтар ба дунѐ з-ин сухан. 
Кай шавад рўзе, ки пайвандем мо? 
Шодмон мисли шумо хандем мо? 
Кай шавад рўзе, ки дар чандин забон 
Мо њам орем аз дилу љон «хонамон?!» 
Узви як хона чаро мо нестем? 
Аз чї њоло бо шумо мо нестем? 

 



 54 

Нест дар мулки шумоѐн золиме, 
Не фаќиру не гадо, не њокиме. 
Соњиби зебоватан гардидаед, 
Њокими боѓу чаман гардидаед». 
Гуфтию бурдї дами худро фурў… 
То даме ки бо ту будам рў ба рў. 
Шуд вазон боди фарањноки бањор, 
Як умеди нав ба дилњо кард кор. 
Дар лабони хушку бенам шуд падид 
Ѓуссаи садсолаи касношунид. 
Дар бари рухсора аз чашмони тар 
Рехт мисли жола хуноби љигар. 
Дар фазои тира овози љањон 
Рафт то ављи Сурайѐ барќсон: 
«Мо ба монанди шумо хоњем шуд, 
Дур аз љавру љафо хоњем шуд!» 
Пањн шуд дар кишвари андўњгин 
Аз дили пурљўш овозе чунин: 
«Доимо овар ба ѐдат рўйи мо, 
Чашми уммедат макан аз сўйи мо, 
Мешавад рўзе, ки аз зери сањоб, 
Аз пайи шаб мебарояд офтоб!» 
Мурѓи пўлодини мо пар боз кард, 
Корвони турнањо парвоз кард, 
То барад моро ба оѓўши Ватан – 
Дар љањон ноѐб мулки хештан. 
Дўстон монданд дар аэродром 
Бо дуруди дўстию эњтиром. 
Дурам, аммо ѐди ѐрон мекунам, 
Ёди он чашмони гирѐн мекунам. 
Мекунам ѐди дили садрешро, 
Мефиристам ман суруди хешро… 
Гар ту пурсї: дар куљо ин кишвар аст? 
Дар кадомин нуктањои мењвар аст? 

Дар кадомин соњили дарѐ бувад? 
Гўямат, ки дар дили ман љо бувад! 
Гар ту пурсї: роњ чандинрўза аст? 
Ин гапи дирўза ѐ имрўза аст? 
Гўямат, ки  роњ наздик асту бин 
Дидаамро бо ду чашми тезбин. 
Чашми ман гўѐ, ки мељўяд мудом 
Сояи он дўстонро субњу шом. 
Номи онњо аз дилам ояд ба лаб 
Њам ба бедорию њам дар хоби шаб. 
Мешавад шањре, ки дидам љилвагар 
Дар назар чун сўхта рўйи ќамар. 
Дар фазо мегардад аммо ин садо: 
«Мешавем озод монанди шумо! 
Доимо овар ба ѐдат рўйи мо, 
Чашми уммедат макан аз сўйи мо!» 

1948 

   САЙЁЊИ  ЊИНД  
                                                                                                                

Ба ту, хонандаи азиз, аз нав 

Менамоям мурољиат, бишнав. 
Бо хаёли диёри Њиндустон 
Њиндуи номуроди рўйи љањон, 
Кишвари мардуми љигарпора, 
Халќи бехонумони бечора, 
Хоби шабњои хуш њаром кунам,                                                                                                                                      
Ќиссаи хешро давом кунам.   

 
Кўдаке мегашт бо ќуттии худ 
Дар хиѐбони лаби бањри кабуд. 
Метавонистї, ки дар чашмони ў 
Пай барї аз маќсади пинњони ў. 
Медавид он њар тараф бо љустуљў, 
Сўйи њар як рањгузар оварда рў. 
Огањї медод симои писар, 
К-омадаст ин љо вай аз мулки дигар. 
Ў нарезондаст хуни нофи худ 
Дар њамин шањри лаби бањри кабуд. 
Гашт маълумам, ки афѓонбаччаест, 
Содаю гумроњу нодон баччаест. 
Гашт маълумам, ки мењмон омадаст, 
Мењмон аз мулки афѓон омадаст. 
Гуфтам: – «Эй сайѐњи њинди кобулї, 
Кўдаки хурдию дар њукми гулї. 
Љисми хурдатро ба пушти Њиндукуш 
Кї њаво дод,  аз чї мегардї хамўш? 
Ё туро бахти сиѐњат рондааст? 
Боди афѓонї магар паррондааст? 
Бањри чї кардї, ту, эй наврасписар 
Аз сари кўњи Сулаймонї гузар? 
Ё касе гуфтат, ки дар Њиндустон 
Ризќи инсон аст чун оби равон? 

Њар чї мехоњї, ту пайдо мекунї, 
Нозу неъматњо муњайѐ мекунї? 
Мекунї пур доманат аз чормаѓз, 
Аз бананњою апелсинњои наѓз? 
Меравад дар љўйњояш љойи об 
Дар тамоми фаслњо ширу шароб? 
Балки овардї ту њангоми сафар 
Љаннати афсонавиро дар назар? 
Хостї ѐ аз љањонгардон шавї – 
Нављавон сайѐњи Њиндустон шавї?» 
Ин замин кардаст аз даври куњан 
Фикри оламро асири хештан. 
Дар фироќи он Сикандар шуд кабоб, 
Бобуру Темурњо хоку туроб. 
Кард Да Гама ба рўйи бањрњо, 
Чун њубоби хонабардўше шино. 
Лордњои англисї дер боз 
Рафтуо доранд монанди «мизољ». 
Хуб медонам, ки сўйи ин диѐр 
Н-омадї монанди ќавми судхор. 
Н-омадї, то ки љањонгирї кунї, 
Зулми нав бахшию љонгирї кунї! 
Н-омадї, то хуни њиндуро хўрї, 
Бахти бад орию нафъи сад барї. 
Омадї, ѐбї ту нони хешро, 
Зинда дорї хурд љони хешро, 
Гушнагї партофтат бе хайру хуш, 
Дар паси кўњи баланди Њиндукуш. 
Эй љањонгарди љавони кобулї, 
Кўдаки хурдию дар њукми гулї. 
Баччагон бояд, ки дар ин синну сол 
Бањрањо гиранд аз фазлу камол; 
Бањрањо аз давлати умри љавон, 
Аз навозишњои хандон модарон; 
 



 58 

Бањрањо аз рўзгори пурумед, 
Аз шукуфтанњои иќболи сафед. 
Дар диѐри аъзами пуршони ман 
Эњ, чї хушбахтанд фарзандони ман! 
Мешавад ояндаи онњо аѐн 
Пеши чашми ман чу дунѐи калон! 
Бахти ту дар ин диѐри бепаноњ 
Худ сияњ буд, боз бадтар шуд сиѐњ. 
Дар хиѐбон улфати ѓам мешавї, 
Пеши пойи нокасон хам мешавї. 
Мекунї бо рангу бори хеш пок, 
Мўзањои бахтдуздонро зи хок. 
Аннаеро чун худої медињанд, 
Назр гўѐ бар гадое медињанд. 
Хонадонеро ту бо ин аннањо 
Менамої «сер» гўѐ доимо. 
Њам падар, њам модари бекори ту 
Чашм баста дар рањи бозори ту. 
Мисли ту сайѐњи хурди номурод, 
Дар љавонї ман надидам рўзи шод. 
Мешунидам аз падар шабњои тор 
Мисли ту афсонањои бешумор. 
Ў ба ман мегуфт: –«Дар самти љануб 
Кишваре бисѐр зебоясту хуб. 
Сурати он мамлакат дигар бувад, 
Обњояш нуќра, хокаш зар бувад. 
Пасттар њар сол гардад офтоб, 
Як ќади найза ба рўйи хоку об» 
Ман кунун аз мулки хуррам омадам, 
Чун вакили халќи аъзам омадам. 
Омадам, дидам туро бо чашми худ 
Дар хиѐбони лаби бањри кабуд. 
Медавї, бо чашми пурнам медавї, 
Пеши пойи нокасон хам мешавї. 

Мекунї бо рангу бори хеш пок, 
Мўзањои бахтдуздонро зи хок. 
Эй љањонгарди љавони кобулї 
Кўдаки хурдию дар њукми гулї. 
Њайфам ояд, ки ту дар ин синну сол 
Мондаї бебањра аз фазлу камол. 
Дузди бахти халќњо минбаъд боз 
Пойи худро сўйи ту созад дароз. 
Хоки пояшро набояд пок кард, 
Пок аз он бояд, ки акнун хок кард! 

1948 

ТОЉМАЊАЛ 
 

Дар лаби рўди Љамна дидам ман 
Ќасри монанди моњ нурафкан. 
Ёдгори ќадим – маќбарае, 
Пурњашам, дилпазир манзарае. 
Њар касе, ки ба ў назар андохт, 
Соате чашми худ мунаввар сохт. 
Дасти инсон ба бурљи ин кишвар 
Машъал афрўхтааст аз мармар. 
Ба гумонам, ки осмон шуда паст, 
Бар замин ѐ мањи фалак биншаст, 
Ё самову замин тагурў шуд, 
Моњ ду паллаи тарозу шуд, 
Ё дар ин мулк халќи бечора 
Рух кунад равшан аз ду мањпора, 
Ё магар Агра1 – шањри вайрона 
Гашта бо моњи пурра њамхона, 
Ё дили шањр солњои дароз 
Сўзад аз дасти нозанин Мумтоз2 
Ё ки аз «ишќу мењри» Шоњиљањон3 
Шуълае монда њанўз нишон. 
Рост гўям, на ину на он аст, 
Њама осори дасти инсон аст. 
Халќ афрўхт аз њунар машъал, 
Номи онро гузошт Тољмањал. 
Аз лаби Љамна бар ту ин матлаб 
Ба канори васеи бањри Араб. 
Рав,  њикоят намой аз Бамбай, 
Аз пурошўб кўчањои вай. 

                                                 
1
.  Агра – шањрест, ки дар он маќбараи Тољмањал воќеъ шудааст.  

2.  Мумтоз – зани бемањал вафоткардаи Шоњи  љањон. Тољмањалро 
шоњ ба хотири ў созондааст, ки ќабри Мумтоз дар он љост. 
3.  Шоњиљањон – шоњи сулолаи Темуриѐни Њинд (ќарни XYII) 

Бин, ки ѓоратгарон ба макру фиреб 
Шуда мењмони Бамбай аз Маѓриб. 
Сохта дар канори бањри кабуд 
Мењмонхонае ба майли худ. 
Номи онро нињода Тољмањал, 
«Мекунад он њаѐти њинду њал». 
Бамбайи беќарори пурѓавѓо 
З-ў иваз шуд ба маркази савдо. 
Маркази дахлу фитнаљўйї шуд, 
Њар кафандузду мурдашўе шуд. 
Байни савдогарони вискинўш 
Меравад рўзу шаб хариду фурўш. 
На фаќат мондаанд дар савдо 
Буду нобуди халќи њиндуро 
Наякї карда шираи норанљ 
Љустуљў мекунанд симу ганљ. 
Ѓарбию осиѐии судхўр, 
Њар ду бардошта сар аз як гўр. 
Як тараф ќадбаланд америкої 
Истода чу турки яѓмої, 
Як тараф англиси бадбунѐд 
Мекунад фитнањои нав эљод. 
Чанд аз њиндувони оќипадар, 
Зархаридони ќувваи доллар, 
Дар миѐн чун ѓуломи њалќабагўш 
Монда шаъни диѐри худ ба фурўш. 
Монда њам хуну љони њиндуро, 
Њам сафед устухони њиндуро. 

 
                     *** 
Дар канори васеи бањри кабуд, 
Шањри Бамбай ситода нохушнуд 
Мењмонхона ѐ ки «Тољмањал» 
«Менамояд њаѐти њинду њал». 

Меравад рўзу шаб бад-ин минвол 
Ин хариду фурўши љоњу љалол, 
Аз канори халиљи бањри Араб 
То ба он сўйи бањрњо њар шаб, 
Киштињо мераванду меоянд, 
Њељ аз рафтуо наѐсоянд. 
Бањр мешўраду намедонад, 
Ки чї гуна таронае хонад. 
Мевазад бод кўр-кўрона 
Њам сўйи дўст, њам ба бегона. 
Зистан мурда- мурда дар олам 
Чї ќадар мушкил аст бар одам… 
Дар љањон насли одам одамвор 
Зиндагї мекунад фаќат як бор. 
Гар нахандад ба рўйи ту ватанат, 
Гар напошад гул аз сарат чаманат, 
Гар надонї фароѓати мењнат, 
Лаззати обу нони беминнат, 
Гар надонї, ки савти булбул чист, 
Рангу бўйи шукуфтани гул чист, 
Гар надонї, кї мекашад нозат, 
Ба кї таъсир дорад овозат, 
Гар надонї, ки ѐвари ту кист, 
Чун граждан њуќуќњои ту чист, 
Кас нагўяд, ки комронї кард, 
Зиндае буду зиндагонї кард…  
Ман, ки њастам граждани СССР, 
Узви хушбахти хонадони кабир, 
Тобеи давлати њаќиќатдўст, 
Адлљўянда то ба хуну пўст – 
Дида рўзи сиѐњи њиндуро 
Сўхтам ман нињон зи сар то по… 
Ватанам, кишварам ба ѐд омад, 
Ёди дунѐи халќи шод омад. 

                   *** 
Боз дидам манорањои Кремл, 
Нурафшон ситорањои Кремл. 
Ман шунидам садои соати он, 
Хондани Гимни пуршањомати он. 
Ман бидидам, ки гирди рањнамо 
Гирд биншаста халќњои мо 
Менамоянд дар дили Маскав 
Маслињат аз вазифањои нав. 
Дар миѐни бародарон хандон 
Як нафар аз вакили тољикон 
Мерасонад бузург хоњиши халќ 
Чун депутат њамаи хоњиши халќ. 
Аз дили халќ њар чї меояд, 
Давлати мо њамон бифармояд. 
 

                  *** 
Лек дидам чї гуна дар Бамбай 
Маслињат мекунанд пай дар пай. 
Байни савдогарони вискинўш 
Меравад рўзу шаб хариду фурўш. 
Њиндуи побарањна дар паси дар 
Мекунад пурѓазаб ситода назар. 
Ў љавобан ба ин хариду фурўш 
Кард овози чархњо хомўш. 

                     Зиндагї бозмонд аз њаракат, 
Мухтасар гум шуд аз замин баракат. 
Гуфт: – «Ин аст зўри коргарї, 
Дар рањи бахт љањди ранљбарї. 
Косаи сабри мо, ки лабрез аст, 
Ѓазаби мо чу теѓи дамтез аст. 
То кай овози мо надорад асар 
То ба кай мо ѓуломи фармонбар? 
Дар лаби љўю ташнаи обем, 
Ёр дар хонаю намеѐбем». 

То кай ин љањдњо амал накунанд, 
Рўдњо роњи худ бадал накунанд. 
Тира то кай ситораи бахт аст, 
Ганљ дар хона, диданаш сахт аст. 
Нашавад сер чашми дунѐдор 
Њељ аз симу ганљи бемиќдор. 
Аз ќадим аст ин масал машњур 
Дар миѐни љамоаи муздур: 
«Чашми дунѐпарастро танњо 
Мекунад сер хоки гўри сиѐ (њ)». 
Душмани пурфиреби дерина, 
Ки ба рўяст мисли ойина, 
Боз гўям, ки ман ѓуломи туам, 
Мефурўшад ба дигаре он дам. 
Бояд онро зи мулк пеш кунем, 
Фикри осудагии хеш кунем. 
Ќадами «ворисони» Шоњиљањон 
Канда гардад зи хоки Њиндустон. 
Душманон рафта дўстон оянд, 
Бо дили соф мењмон оянд. 
То кушоям ба наздашон шодон 
Нозу неъматнисор дастархон. 
Ту фурўзанда бод чу як машъал, 
Дар лаби рўди Љамна, Тољмањал! 

1948 

ДАР  ОРЗУИ  ОШЁН 
 

Ба умри худ магар дидї касеро, 
Ки аз рўйи замин безор бошад? 
Ба фикри осмони беѓубору 
Ќадамнорас сари кўњсор бошад. 

 

Кунад парвоз монанди уќобон, 
Ба њар љо, ки дилаш хоњад, нишинад. 
Дигар љавру љафои золимонро  
Ба дўши худ на бардорад, на бинад. 
 

На дигар бинаду сўзад ба доѓи 
Замини зерипогардидаи худ, 
Дили хунину пурдоѓи фаќирон, 
Тани бо дарду ѓам печидаи худ. 
 

Сафар кардам ба Њиндустон, дидам 
Басе ин гуна мискин одамонро, 
Ба гўши хеш дар њар љо шунидам 
Суруди орзу, уммедашонро: 
 
«Чаро дар кишвари худ ошѐне 
Њама парандагон доранду мо не? 
Уќобон дар фазои кўњсорон  
Барои худ љањон доранду мо не?» 
 
Чу ояд шаб, намедонанд онњо 
Сари худро куљо монанду хобанд, 
Ба зери сар дар он шабњои торик 
Чї сон хишту кулўхеро гузоранд. 
 

Дарахти сершоху барги манго 
Тамоми рўзу шабњо соябон аст, 
Ба болои сари онњо чу симурѓ 
Пари худро кушода посбон аст. 

Њама дењќону фарзанди заминанд, 
Валекин дар замин љое надоранд, 
Барои зистан дар рўйи дунѐ 
Тамоми умр маъвое надоранд. 
 
Ба шањр оянд агар, дар њељ шањре 
Ба рўйи худ дари бозе набинанд; 
Ба ѓайр аз толеи пасту сари сахт 
Дигар ѐрею дамсозе набинанд. 
 
Замин сахту баланд аст осмон њам 
Тамоми шаб ситора мешумуранд; 
Ба ѓайр аз хорию зорї кашидан 
Дигар гўѐ илоље њам надоранд. 
 
Дар ин њангом дасти пуртавоне 
Гирифта аз баѓал бардорад аз хок, 
Бигўяд «Одамї ту, ќадри худ дон, 
Дигар маншин парешон бар сари хок! 
 
Ба ин рўзи сиѐњи мардуми Њинд 
Надоранд обу хоки мо гуноње, 
Агар хоњї, ки бахти хеш ѐбї, 
Ќадам нењ бо адолатхоњ роње. 
 
Ба коми хеш кун кори љањонро, 
Фазорову заминрову замонро. 
Нахоњї кард он дам орзуи 
Саодатмандии парандагонро ». 

1948 

ЌАДАЊИ МАН 
 

Дидани ѓоратшуда Њиндустон– 
Њолати тоќатшикани њиндуѐн, 
Дидани як тўдаи бедарду ѓам– 
Мардуми бегона зи лутфу карам, 
Дидани бечора гадоѐни роњ– 
Мурдани сад марду зани бегуноњ, 
Дидани бегонаи шайтонњунар, 
Аз паси шайтонии худ судвар, 
Дидани майдони бародаркушї,– 
Сохтан аз хуни касон дилхушї, 
Дидани як сў њама вайронањо, 
Сўйи дигар серќабат хонањо, 
Дар дили мо кўњсифат зам шуданд– 
Кўњи бузурги аламу ѓам шуданд. 
Манзараи боѓу чаманњои хуб, 
Софу кабудии самои љануб, 
Болу пари ќомати нахли кабуд, 
Бешаи беќадду бари хушнамуд, 
Гардиши шаббодаи дарѐи Њинд, 
Шуълаи моњи нави шабњои Њинд, 
Хотири моро нанамуданд шод, 
Мо ватани хеш намудем ѐд. 
Ёд намудем насими Њисор, 
Алмаато – мамлакати себзор, 
Ёд намудем канори Хазар, 
Водии Фарѓонаи шаккарсамар, 
Ќуллаи Помир, яхи Элбрус, 
Волга – њамон модари дарѐи рус. 
Ёд намудем рафиќони худ, 
Халќи пур аз мењнати шоѐни худ. 
Кист дар ин гуна дами пурмалол 
Суњбати ѐрон нанамояд хаѐл, 

Кист нахоњад дами беѓам занад, 
Лашкари ѓам яксара барњам занад? 
Кай равад аз хотиру аз ѐди ман 
Суњбати як оилаи њамватан. 
Монда ба маѓзи дилу љонам нињон 
Вохўрии якшаба бо дўстон. 
Вохўрии якшабаи дури мо  
Кард сабуктар алами зўри мо. 
Боѓчае дар дили Калкатта буд, 
Шаъну шараф ѐфта аз ањли худ. 
Чанд тан аз халќи дусад миллион 
Карда ба худ боѓчаеро макон, 
Ќарзи граждонї адо мекунанд, 
Бар Ватану халќ вафо мекунанд. 
Монда агарчи зи Ватан дур чанд, 
Бо Ватан аммо нафаси худ кашанд. 
Кай равад аз хотиру аз ѐди ман 
Суњбати як оилаи њамватан? 
Буд дар он боѓчае хурду танг 
Њусни табиат њама хушобу ранг, 
Њусни табиат њама њиндуї буд, 
Бод фишонандаи њушбўї буд. 
Боз њамон палмаи товуспаре, 
Чатр ба сар ќомати сарви таре, 
Боз њамон љилвае найзорњо, 
Найшакару хубии гулзорњо. 
Боз њамон бозии санљобњо, 
Варзиши њаррўза зулол обњо, 
Боз њамон маймуни рўсўхта, 
Кирми чу гавњар ба шаб афрўхта, 
Боз њамон моњу њамон осмон, 
Боз њамон зинати Њиндустон 
Буд, вале одами он љо дигар, 
Тарзи суханронии онњо дигар. 
Одати инсонию ќонун дигар,  

Фикр дигар, маънию мазмун дигар. 
Боѓчаи мамлакати дурдаст, 
Гашт ба ин суњбати мо њамнишаст. 
Суњбати мо хуш буду хуш буд насим, 
Боѓ сафобахшу њаво буд њалим. 
Њељ кас аз њељ касе дил наканд, 
Чашми худ аз соњиби манзил наканд. 
Рафт чу аз маъракаи мо ќамар, 
Кард фурўзон рухи худро сањар, 
Дар кафи худ дошта ман љомро, 
Љоми пур аз бодаи гулфомро, 
Як-ду сухан хостам аз косагул, 
Он сухан ин аст, ту њам кун ќабул: 
«Гар гузарї аз сари Ќутби Шимол, 
Аз сари дарѐ ту бароварда бол, 
Гар гузарї аз сари чўли Ироќ, 
Мисли љигарсўз навои фироќ, 
Гар гузарї чун мањи оламнамой, 
Аз сари девори баланди Хитой, 
Ѓарб, агар Шарќ кунї љустуљў, 
Рўйи љањонро бикунї зеру рў, 
Њељ наѐбї ту дар ин моњу сол 
Одами хушбахти советимисол. 
Аз Ватан он дур агарчи фитад, 
Бо Ватан аммо нафаси худ кашад. 
Рафта ба њар љо ки нињад пойи худ. 
Дур кунад ѓам зи ќадамњои худ. 
Пас њама нўшем, рафиќон, шароб 
Бањри чунин одами олиљаноб!» 

1948 

Кулоњи профессор 

    Ахвледиани 

 
Суњбате буд дар фазои Љануб 

Бо рафиќону дўстони хуб. 

Суњбат аз њикмати забон мерафт, 

Аз фазою ситорагон мерафт. 

Васф мекард нуктадон шоир 

Шафаќи офтоби оламгир. 

Олиме буд дар миѐни мо 

Улфати хуби бењ зи љони мо– 

Профессор Ахвледиани ном 

Соњиби фазлу устоди калом. 

Пирамарди забоншиносе буд, 

Луѓати зиндаи Ѓиѐсе буд! 

Суњбат аз њарфи хеш мељўшонд, 

Ба сухан тоза љома мепўшонд. 

Гањ сухан аз санскрит меронд, 

Гоњ шеъре ба тољикї мехонд! 

Гоњ аз Шарќ  њикмате мегуфт, 

Мухтасар он дури сухан месуфт. 

Бо чунин шавќ аз Грузия он, 

Кард рўзе сафар ба Њиндустон. 

 

               *** 

Офтоби Љануб сўзон буд, 

Боди чўли Ироќ тафсон буд. 

Рўз мерафту шаб ќарин мешуд, 

Фикри мо,  ѐди мо замин мешуд. 

Зери по шуд халиљи Форс падид, 

Рўйи сар – осмони бехуршед. 

Менамуд аз паси сиѐњии шом, 

Регзорони соњили Ором, 

Регзори љанубии Эрон– 

Манзари тираи Балуљистон, 

Менамуданд хол-хол сиѐњ 

Рўйи дарѐ љазирањо ба нигоњ. 

Мурѓи мо боли хешро ба замин 

Кард во дар љазоири Бањрин, 

Зада фарѐд чун гурусна шаѓол. 

Кард моро шамол истиќбол. 

Рехт он регу хок аз сари мо, 

Чангњо зад ба доману бари мо. 

Чанд сарбози англисї њам 

Сўйи мо омаданд маршќадам. 

Пеши саф истода майоре, 

Мўйлабзард марди айѐре. 

Менамуд аз рањи риѐкорї 

Ў адо расми мењмондорї. 

Буд пайдо, ки бо ќиѐфаи сард 

Зери лаб зањрхандае мекард. 

Шуд ба њукму ишорати майор 

Рўйбаста машинае тайѐр. 

Хост майор, ки барад пинњон 

Љониби хобгоњ мењмонон, 

Бурд ин дам шамол сўйи њаво 

Кулањи Ахвледианиро. 

Профессори мо парешон шуд, 

Аз ќафои кулањ шитобон шуд. 

Лек майор тезу тунд давид, 

Монеи роњи пири мо гардид. 

Рў ба рў омаданд як муддат 

Субњи пурнуру шоми пурзулмат… 

Ба чунин расм пир њайрон монд, 

Аќлошуфтаю њаросон монд. 

Бод мебурд чун кулоњашро, 

Ў намеканд аз он нигоњашро. 

Ба њаво буд кулоњ дар парвоз, 

Љониби он майор дар таку тоз. 

Лањзае рафту соате бигзашт, 

На кулањљўю на кулањ баргашт. 

Мо нишастем оќибат ба машин, 

Буд аммо рафиќи мо ѓамгин. 

Ѓусса мехўрд, ки шамоли шум 

Ногањон кардаш аз кулањ мањрум. 

Сад ќадам дуртар аз аэродром 

Шуд ба назди даре машин ором. 

Якшаба хобгоњи мо он буд, 

Ки пиѐда равем њам мешуд. 

Лек майор бадгумонї кард, 

Њилаю кўшиши нињонї кард, 

То ки мењмонњо «гунањ» накунанд, 

Гирду атрофњо нигањ накунанд, 

То набинанд сирру асроре, 

Нагузоранд аз худ осоре. 

*** 

Ман бихуфтам ба рўйи дивани хурд, 

Хоби ошуфтапир њељ набурд. 

Бо умеде ќадамзанон он мард  

Чашми худро ба сўйи дар мекард. 

Шояд ин ки кулоњи бодсавор  

Аз сафар бозгардад охири кор. 

Кўфт ногањ касе дари моро, 

Аз паси он майор шуд пайдо, 

Узрхоњї намуда дод кулоњ, 

Кард таъзиму рафт пас, он гоњ. 

Мисли гул Ахвледиани шукуфт, 

Тифлсон ханда карду њељ нагуфт. 

Гуфтам:– «Эй дўстам, кулоњи шумо 

Дид, он чи ки нињон буд аз мо. 

Њайф, медошт гар кулоњ забон 

Сафарашро њикоя мекард он» 

– Метавонед, эй рафиќони азиз, 

Набаред бар кулањ њасад њаргиз, 

Ман муфассал шунидаам кайњо 

Сирру асрори ин љазоирро. 

Метавонам, ки ман баѐн бикунам 

Ќиссањои халиљи Форс ин дам. 

Аз забони кулоњ олими мо 

Кард оѓоз ин њикоятро: 

«Чун нишастам ба рўйи аспи шамол 

Пеш омад маро аљаб иќбол: 

Њар тараф лашкаре фузун дидам, 

Тўпу тайѐрањои ѓун дидам. 

Дидам анвои киштии вазнин, 

Сангару ќалъањои пўлодин, 

Њар тараф ганљњои бемиќдор, 

Пурбањо нефт – конњо бисѐр. 

Дидаам тўдаи ѓуломонро 

Пою сарњо барањна инсонро, 

Писару духтарони бекасу кўй, 

Арабу форсњои маъвољўй. 

Чун ба болои сар маро диданд, 

Њама шодон ба ман дарафтиданд. 

Чор њарфи навиштаро хонданд, 

«СССР!»-гуфта дар забон ронданд. 

Ин суханро майор чун бишнид, 

Ранги он мисли коњи гил коњид. 

Наъра зад чун паланги дарранда 

Ў сўйи њар ѓулому њар банда. 

Кард бо нўги тозиѐнаи худ 

Пушти бечорагон сиѐњу кабуд. 

Гуфт:– «Ин моли болшевикон аст, 

Бинадаш њар кї номусулмон аст!» 

Сахт дар ќабзи худ маро афшурд, 

Наздат оварду бо адаб биспурд». 

Кард аз пушти дар касе шавќун, 

Ки: «Наяфшурдаам туро, бас кун!» 

Мо дари хона зуд во кардем, 

Нигањ аз пушти бењаѐ кардем, 

Њар ду дидем, ки њамон майор 

Меравад хашмгин дар коридор. 

Гуфтам: –Ин шахс кард љосусї, 

Мезанад гап шикаста бо русї. 

Дўстам Ахвледиани маро  

Хуб фањмиду гуфт дар дунѐ  

Ин парастандагони молу зар, 

Дўстдорони хокњои дигар 

На фаќат золиманду љаллоданд, 

Балки љосусњои устоданд. 

Бандагонро бародарон гўянд, 

Њабсу зиндон – даминион гўянд… 

Бењтараш ин ки њар ду хоб кунем, 

Тарки ин фикри пуразоб кунем. 

Сафари мо њанўз дар пеш аст, 

Тай нагардида роњи мо беш аст. 

1948     

ДУ РОЊ 
 
Сар шуд ин парвози мо аз роњи дур 
Рў ба сўйи кишвари иќболу нур, 
Мепаридем аз сари чандин диѐр 
Рў ба сўйи сарзамини навбањор. 
Мепаридем аз сари роњи ќадим, 
Роњи чандинасраи пурхавфу бим – 
Роњи Ќуръону Мадоин, роњи дин, 
Роњи зарљўяндагон то Њинду Чин, 
Роњи Фиръавну рањи пайѓамбарон, 
Роњи Нилу Даљлаи аз хун равон, 
Роњи чандинасраи ѓоратгарї, 
Роњи нангорандаи одамхарї. 
Мепаридем аз сари чандин диѐр, 
Аз сари Байтулмуќаддас шуълавор, 
Аз сари хоки Фаластину Ироќ– 
Дашту сањроњои майдони нифоќ. 
Мепаридему фазо хомўш буд, 
Мољарое дар замин пурљўш буд.  
Мољарое буд дар ин сарзамин 
Аз барои пахтаи абрешимин, 
Мољарое дар сари рангин фузул, 
Аз барои њукмронию нуфуз. 
Бўйи бензин, нефт аз ин бањру бар 
Меравад то ќитъањои бохтар, 
То дари контори Уолл-стрит 
Мебарад аз ганљу маъданњо «навид». 
Меравад бо абрњои осмон 
То паси уќѐнус – он сўйи љањон. 
Меравад,  меорад аз иќлими дур 
Бар сари ин сарзамин иѓвою шўр.  
Дар Ироќ оварда он бисѐрњо 
Коммунистонро ба рўйи дорњо. 

З-ў дар Эрон зулми нав эљод шуд, 
Дори нав, зиндони нав бунѐд шуд. 
Дидаам дар шањри Тењрон манзаре,  
Манзари пурдањшату марговаре. 
Тўпхона ном майдоне дар он 
Ќатлгоње гашта бар номоварон. 
Сулњљўѐнро ба он майдон баранд, 
Гардад аз зери замин доре баланд. 
Муддате чун бигзарад, гардад нињон 
Дор бо он љисми ќурбонгаштагон. 
Мепаридем аз љануб, аз роњи дур  
Рў ба сўйи кишвари иќболу нур. 
Роњи дунѐи куњан мешуд тамом, 
Роњи нав медод сўйи мо салом – 
Роњи равшан мисли субњи пурсафо, 
Роњи сидќу дўстии халќњо, 
Роњи азми оњанин, роњи субот, 
Роњи инсонпарварї, роњи њаѐт, 
Роњи фикри болшевики номдор, 
Роњи халќи аъзами пуриќтидор. 
Меравад ин роњ пинњону аѐн 
То ба дилњои њама халќи љањон. 
Меравад он бо ќадамњои азим 
То ба Ню-Йорку ба Лондону ба Рим. 
Ќувваи он зўртар аз доллар аст, 
Зўртар аз банкњои пурзар аст, 
Зўртар аз душманони роњи мост, 
Зўртар аз Маршалу атомњост. 
Меравад он бо ливои ленинизм, 
Сўйи тобон ќуллањои коммунизм. 
Аз барои халќњо – навъи башар 
Нест њаргиз ѓайри он роњи дигар! 
 

1948 

ЊАСАНИ АРОБАКАШ 
 

Ин асари худро ба иди бошарафи 25-солагии Республикаи 
Советии Сотсиалистии Тољикистон мебахшам. 

Муаллиф 
                                                     1 

Пўшт, машкоб! Бохабар, мардум! 

Ба ќафоят нигоњ кун, нонвой! 

Њой, њезумфурўши варзобї, 

Хари худро каш аз даруни лой! 

 

Бо чунин дўѓу валвала омад 

Њасани ошно аробасавор, 

Одамонро ба ду тараф ронда, 

Мегузашт аз миѐнаи бозор. 

 

Мегузашт аз даруни обу гил, 

Аз бари чойхонаю дуккон, 

Аз таги бомгўшањои паст, 

Аз рањи танг – кўчаи вайрон. 

 

Мекашонид санги дарѐро 

Аз барои кадом деворе, 

Хонае, кўчае, саройи наве, 

Ё барои дигар ягон коре. 

 

Асп – зотї, ароба ќўќандї, 

Баста зангўлањо ба гардани асп… 

Шўру њангомаро Њасан доим 

Дўст медошт аз паси ин касб. 

Дар њамон солњо Душанбеи мо 

Дењаи хурди камањолї буд, 

Аз тамоми нишонањои њаѐт 

Солњои зиѐд холї буд. 

 

Дењаи љабру зулмдидаи халќ 

Дашти беоб, чўли бирѐн дошт, 

Ба сараш фаслњои тобистон 

Шўълаи офтоби сўзон дошт. 

 

Тоќа-тоќа чанорњои сабз 

Хизмати одилона мекарданд, 

Љониби мо насими форамро 

Гоњ-гоње равона мекарданд. 

 

Кас дар он солњои пурташвиш 

Дами оромро намедонист, 

Рафтани рўзрову омадани 

Пурхатар шомро намедонист. 

 

Менамуданд душманони шадид 

Давлати навасосро тањдид, 

Халќи моро фиреб медоданд 

Шайхњо дар мазор, дар масљид. 

 

Коммунистон яроќу хома ба даст 

Мамлакатро идора мекарданд, 

Ба њама корњои камбаѓалон 

Бо муњаббат назора мекарданд. 

Фикрашон буд, ки кунанд аз нав 

Сарзамини харобро обод, 

Аз асирии љањлу нодонї 

Халќи тољикро кунанд озод. 

 

Мо њам он ваќтњо дар интернат 

Тарбиятгир баччагон будем, 

Аввалин отряди пионерї 

Аз ятимони тољикон будем. 

 

Дафъаи аввалин дар отряд 

Мо китоби саводро дидем, 

Аввалин бор номи Ленинро 

Аз алифбои хеш бишнидем. 

 

Аввалин бор аз наќораи мо 

Савти марши ќадам ба гўш омад, 

Аввалин бор аз таронаи мо 

Дили шогирдњо ба љўш омад. 

 

Галстуки сурх аввалин дафъа 

Зинату зеби гардани мо шуд, 

Ќасаму ваъдаи пионерї 

Шарафи мо, барањнапоњо, шуд. 

 

Маркази нав – Душанбеи худро 

Дўстдоранда наврасон будем, 

Ба њама корњои ин марказ 

Њамаи мо мададрасон будем. 

Аз гилу хок тоза мекардем 

Кўчањои баланду пасташро, 

Мо ба тартиб медаровардем 

Њар яке њавлии нишасташро. 

 

Аз дилу љон ба њар иморати нав 

Аввалин хиштро гузоштаем, 

Бо нишондоди коммунист – падарон 

Халќи худро азиз доштаем. 

 

Дењаи аз ќадим бе унвон 

Ќомат аз рўйи хок мебардошт, 

Аввалин донањои матлабро 

Ба замини хароби худ мекошт. 

 

                      ***                  

Омад аз тангкўчаи ќишлоќ 

Таќ-таќи пову шењаи аспон, 

Дар дами шом рўйи сањни сарой 

Пур шуд аз асп, аз аробакашон. 

 

Охирин рўзњои сармо буд 

Рехт сел аз њаво ба сар имрўз, 

Дару деворњои лойинро 

Шуст борону барфи тар имрўз. 

 

То миѐн, то ба гўш дар кўча 

Хару аспон ба лой ѓўтиданд, 

Одамони пиѐда пушт ба пушт 

Дар сари роњу љўй ѓелиданд. 

Чархњои аробањои калон 

Мепаронданд лойро ба њаво, 

Лойњои парида мехўрданд 

Ба сару рўю кифти одамњо. 

 

Њасан омад аробаро ронда 

Ба саройи аробањо пурхашм, 

– Зуд во кун, саройбон, дарро 

Ком шуд асп, љав биѐр! – Ба чашм. 

 

– Чї бало рўзи нањс шуд имрўз, 

Ки ягон кори кас барор накард, 

 Аз сањаргоњ то намози шом 

Барфу борон дигар ќарор накард. 

 

Суњбату чаќ-чаќи аробакашон 

Гарм дар гирди тоза гулхан буд, 

Гирду атрофи хонаву айвон 

Аз шуоъ, аз шарора равшан буд. 

 

Њасан ин дам ба пеши гулхан рафт, 

То кунад гарм дасту пояшро, 

То ки нўшида чойи талхи кабуд, 

Хушк созад либосњояшро. 

 

Чойљўши сияњ ба назди алав 

Буд акнун балаќ-балаќ дар љўш, 

Суњбати гармро аробакашон 

Менамуданд бо муњаббат гўш. 

Пеши чашмони ањли суњбатро 

Хира мекард дуди ѓафси чилим, 

Чойкаш менамуд бо навбат 

Ба каси нав пиѐларо таќдим. 

 

Чойро дода чойкаш ба Њасан 

Гуфт, ки: – Нўш кун ба љони ѓариб, 

Дур гаштї аз одаму олам 

Ту, љавонмарди яккагард, ќариб.  

           

Душману дўстро шинос, писар! 

Дур парто њавобаландиро, 

Каси одамгурез одам нест, 

Кун фаромўш худписандиро. 

 

Мо њам одам, аробакаш њастем, 

Дўстї дар миѐни худ дорем. 

Гар ягон рўзи бад ба сар ояд, 

Њамдигарро њамеша даркорем. 

 

Ба њама кор ѐфт мешаваду 

Дўстро ѐфтан бувад мушкил 

То тавонї, диле ба дастат ор, 

Машав аз дўстони худ баддил. 

 

Наякї карда як аробакаше 

Нашаро, менишаст чашмхумор, 

Гуфт: – Бењуда хун макун дилро, 

Гапи бисѐр њаст як хара бор. 

Як маќолест, ки чунин гўянд: 

« Дави гўсола аст то кањдон» 

Худписандї натиљаи хомист, 

Адаби хешро нахўрдаст он. 

 

Ў гумон мекунад, ки якка худаш 

Борбардори мамлакат бошад. 

Пеши чашми њама калону хурд 

Гули сурхи сари сабат бошад. 

 

Хом тушбераро, писар, машумор, 

Гир ин пилтаро зи гўши худ, 

Чун пушаймон шавї, пушаймонї, 

Додари ман, дигар надорад суд! 

 

- Нестам аз ту ман забонкўтоњ, 

Пўш барваќттар дањонатро! 

Њасан оѐ саги туро «тур» гуфт, 

Ё ки кардаст нима нонатро? 

 

                     Ман ба роњи худам, ту ба роњи худ, 

Машав аз ман, йигит, домангир, 

Аспи олампаноњро кардаст 

Ба мани камбаѓал Худо таќдир. 

 

Девкор аст аспи зотии ман, 

Заррае њам ба нўги нохуни он 

Аспњои дигар намеарзанд. 

Рашкат ояд агар, ќаламфур мон. 

Чакманашро Њасан гирифта ба кифт 

Гуфт, ки: – Ваќт рафт, субњ дамид, 

Суњбати мо кашол ѐбад агар 

Бештар мешавем сурху сафед. 

 

                     *** 

Дар саройи нави аробакашон 

Дар таги сершоху барг чанор 

Рафтуо доштанд беором 

Тўда-тўда аробањои ќатор. 

 

Мардуми мо аробаро он ваќт 

Бењтарин наќлиѐт медонист. 

Ў гумон менамуд, ки њаргиз 

Бе ароба наметавонад зист. 

 

Дар миѐни ањолии кишвар 

Буд номи аробакаш машњур, 

З-ин сабаб њам нагаштааст њанўз 

Њасан аз лавњи хотири мо дур. 

 

Мардуми водии Њисор онро 

Њасани аспбоз мегуфтанд. 

Аљали роњњои пурхатару 

Њар нишебу фароз мегуфтанд. 

 

Аз пайи корњои боркашї 

Њафтаву моњ бедарак мерафт. 

Гањ барои карасину гўгирд 

Гањ ба овардани намак мерафт. 

Њељ гоње надошт тарсу њарос 

Њасан аз гармселу боди сард. 

Дар њама њол худ ба худ мегуфт: 

«Мард бояд мудом бошад мард». 

 

Ба сараш монда лабшикан тоќї 

Њасани мо ѓами зиѐд надошт, 

Набароварда мўйи лаб, худро 

Дар сафи мардњо њамепиндошт. 

 

Дошт дар дил Њасан таманное, 

Ки чунин аспи бодпо дорад. 

Љуфт карда аробаро ба саманд 

Ин ќадар сайру гаштњо дорад. 

 

Ба гумонаш, ки њеч махлуќе 

Нест аълотар аз саманди ў. 

Гар бихоњад, аз осмон ояд 

Тезпар боз њам ба банди ў. 

 

Гар нишинад ба асп, дар наздаш 

Бодро, раъдро мутеъ кунад, 

Баѓали танги кўњсоронро 

Аз ќадамњои худ васеъ кунад. 

 

Гар ба саѓрии аспи оламгард 

Аз сари шавќ тозиѐна занад, 

Ба рухи моњу офтоб Њасан 

Даст гўѐ, ки ѓолибона занад. 

 



 87 

Асп – зотї, ароба – ќўќандї, 

Дар бадан дошт чакмани моњут, 

Шахси танњову як сару ду гўш 

Њамаи давлати Њасан ин буд. 

 

Менамуд ў гумон, ки танњої 

Ба кас аз њар чї њаст, афзалтар, 

Сари танњо њамеша озод аст 

Аз ѓами рўзгору хонаву дар. 

 

Ба куљое, ки ихтиѐр кунад, 

Меравад бемалол, бе пурсиш, 

Дар куљое, ки афтаду хезад, 

Касе ўро намедињад ташвиш. 

 

Гарчи худ як каси муљаррад буд, 

Дўст медошт тўй хўрданро. 

Дар ароба савор карда ба тўй, 

Ќўша-ќўша арўс бурданро. 

 

«Наќшњои калон»- и мардонро, 

Раќси мавзуни наварўсонро, 

Пойандоз пањн карданро, 

Чашмакї кардани љавононро. 

 

Гирдгардии гирди гулханро, 

Ѓазал аз духтарон шуниданро, 

Аз таги пайи келину домод 

Тангаву ќандалот чиданро. 

Хабарї буд ба тўй як бегоњ 

Њасани тўйхоњи базмталаб, 

Карда бар тан либоси идиро 

Рафту аз тўй пас наѐмад шаб. 

 

Њасан имшаб арўси нав овард 

Љилави аспро гирифта ба тўй, 

Ў ба домод њар замон мегуфт, 

Ки «ман овардам ин арўси накўй!» 

 

Чун даромад ба тўйхона Њасан 

Тўй љўшиду шўъла зад гулхан, 

Кард рухсорањои ањли тўй 

Гулхани осмонбаро равшан. 

 

Хизмати тўйи наварўсонро 

Њасан аз љону дил адо мекард. 

Мењри худро љавони дидадаро 

Дар дили ањли тўй љо мекард. 

 

Чї шабе буд, ки дар он манзил 

То сањар базми осмонкаф шуд. 

То сањар гўши мардуми ќишлоќ 

Ба садои наќораву даф шуд. 

 

Писарон чобукона раќсиданд, 

Духтарону занон латифу њалим, 

Дар чунин шаб чї гуна кас накунад 

Дилу љонро ба дилбарон таќдим. 

Балки имшаб аробакашро њам 

Кард мафтун суруди мањбубе, 

Ќади ларзону раќси мавзуне, 

Чашми љодугаре, дилошўбе. 

 

Ба Њасан дам ба дам нигањ мекард 

Духтаре аз канор дуздида, 

Ноз мекарду рўйро метофт 

Зери лаб нозукона хандида. 

 

Љониби наварўсњо то субњ 

Бо њасад балки менамуд нигоњ, 

Борњо балки аз дилаш гузаронд: 

«Њама љуфтанд, ў чаро танњо?» 

 

Балки мехост сурати ѐре 

Абадї наќш дар дилаш гардад, 

Балки мехост бо дилороме 

Баъд аз ин умрбод пайвандад. 

 

Њасани тўйрав парешонњол 

Омад аз тўйхона ваќти сањар, 

Омад, оре, аробакаш ба сарой 

Буд авзои он вале дигар. 

 

               ***  

Илм омўхтан ба кас торафт 

Мисли обу њаво зарур афтод, 

Давлати мо ба рўйи фарзандон 

Дари донишкада васеъ кушод. 

Рўзе аз рўзњо ба дасти мо 

Аз њукумат расид њуљљати роњ. 

Љониби Тошканд мерафтем 

Илмљў, фанталаб, саодатхоњ. 

 

Ба Њасан мо мурољиат кардем, 

То ба Тирмиз бо ароба барад, 

Бурда моро сињат - саломат ў 

То ба кондуктори вагон супурад. 

 

Њасан аз нисфи рўз то бегоњ 

Гашт бо аспи хеш овора,– 

Шуст, љорўб кард, наѓз хўронд 

Бедаву коњу љав – ду- себора. 

 

Њасан аз нисфи рўз то бегоњ 

Кард аз мењр аспро зилу бом, 

Корњои зарурии худро 

То дами гашти рўз дод анљом. 

 

Се нафар дар ароба биншаста 

Сафари дурро нишон кардем, 

Аспи овозадорро акнун 

Дар рањи дур имтињон кардем. 

 

Буд њамроњ дар сафар бо мо 

Доктори мењрубон Иван Кузмич, 

Якта портфел, кампали мўин 

Дошт дар дасти хеш, дигар њеч. 

Нарм кардем мо таги онро 

Бо хасу бо пахол, бо кампал, 

Љой додем дар аробаи худ 

Ба куњансол доктор аввал. 

 

Мегузашт аз миѐни кўчаи танг 

Зада зангўларо аробаи мо, 

Дар сари бомњои Душанбе 

Шуд тамошои одамон барпо. 

 

Аз лаби бомгўшае мекард 

Ба Њасан духтаре њамеша нигоњ. 

Ба љавони аробакаш медод 

 Гўиѐ аз нигоњ тўшаи роњ. 

 

Лаб-лаби бом омад он тозон 

Гул ба тори сари Њасан афшонд, 

Пайкари мисли кўњ сангинро 

Гули нозук бубин чї сон ларзонд. 

 

Як нигањ кард сўйи бом Њасан, 

Гуфт:– Ин њосили шаби тўй аст, 

Ин њамон шўхчашми ширинкор, 

Ин њамон дўстрўйи дилљўй аст. 

   *** 

Њама шабњои фасли тобистон 

Ба сафаркардагон фарањноканд, 

Аспњо, одамон дар ин сон шаб 

Нафасозоду чусту чолоканд. 

Ба сари кас насими форами шаб 

Гули сањрову кўњро резад, 

Аз набототи дашту домани кўњ 

Нолаи чирчирак ба по хезад. 

 

Дар чунин шаб дарахтњо гиранд 

Нафаси тоза аз њавои ором. 

Пой мемонд мунтазам дар роњ 

Асп бо ѓиљљаси ароба мудом. 

 

Мегузаштем аз даруни дара 

Аз миѐни васеъ найзоре, 

Аз сари оби рўдњои шўх, 

Аз љару санглохи бисѐре. 

 

Кўњ аз пушти кўњ меомад, 

Рўд аз пушти рўд пай дар њам, 

Теппа аз пушти теппа саф дар саф, 

Роњ аз пушти роњ хам дар хам. 

 

Рўди Варзоб дур шуд аз мо, 

Ѓоиб аз чашмњо Харангон шуд, 

Ќалъаи зулм дар Њисори ќадим 

Бо сафедии мањ намоѐн шуд. 

 

Ёд дорам, ки ба наздикї 

Пеш карданд њокими онро, 

Халќ афрохт бар сари ќалъа 

Байраќи сурхи шўълаафшонро. 

Ёд дорам, ки ман ба наздикї 

Дар њамин рањ фитода мерафтам, 

Аз Ќаратоѓ то ба Душанбе 

Побарањна, пиѐда мерафтам. 

 

Пинакї рафта буд Иван Кузмич, 

Хўрд чархи чапи ароба ба санг, 

Кард як ќад парида мўйсафед, 

Бо насињат аробакашро љанг. 

 

– Ин Њисор аст,– гуфт Иван Кузмич, 

Манбаи ботлоќ, љойи таб аст, 

Солњо боз мардум аз ин дард 

Муттасил дар азобу љон ба лаб аст. 

 

Ѓайри таб дардњои дигар њам 

Бешуморанд дар миѐни халќ, 

Бояд акнун рањо кунем аз дард 

Тезтар чора љуста љони халќ. 

 

Рафта дар Масква њикоя кунам 

Њамаи дардрову дармонро, 

То ки таъмин кунанд аз доктор, 

Аз шифохона Тољикистонро. 

 

Гарчи кам мондааст умри ман 

Умри табларза камтар аст аз он. 

Ману таб њарду дар муборизаем, 

Њарду дар љабњаем, дар майдон. 

Њасан аз нос карда пур кафро 

Ба дањон рехт, аспро «чу!» гуфт, 

Чашм ноканда аз рањи вазнин 

Аспро рондаву њељ нахуфт. 

 

Гоњ мекард аспро таъриф, 

Гоњ мегуфт ќиссањои латиф, 

Гоњ шўрида месуруд баланд, 

Гоњ оњиста бо садои хафиф. 

 

Гуфт, ки «ин саманди зотии ман 

Љонвари мењрубон, вафодор аст, 

Ба сарат гар мусибате ояд, 

Бењтарин мўнису мададгор аст. 

 

Аспи зебои ман, саманди ман 

Дар љањон яккаву ягона бувад. 

Аз њамон Рахши пањлавон Рустам 

Охирин нусхаву нишона бувад. 

 

Хизмати бойро, ки мекардам, 

Аспам он ваќт хурд тойча буд. 

Парваридам ба дасти худ онро 

То замоне, ки аспи зотї шуд. 

 

Њар як аз номдор човандоз 

Њаваси ин самандро мекард, 

То дарорад ба дасти худ онро 

Чорањо љуста, њилањо мекард. 

Бой мехост, ки ба босмачї 

Аспро пешкаш кунад рўзе, 

Дар дилам аз шунидани ин гап 

Даргирифт оташи љигарсўзе. 

 

Рафтам оњиста шаб ба пеши асп 

Бо таваккул ба он савор шудам, 

Зада ќамчин, лаљом сар дода 

То сањар вориди Њисор шудам. 

 

Музди якчандсола хизмати ман 

Аз њамон судхўр њамин асп аст. 

Чор сол аст, ки аробакашї  

Ба худи ман, ба аспи ман касб аст» 

 

Пешпо хўрд асп, « Чу, љонвар!» 

Гуфту бубрид наќли хеш Њасан. 

Шафаќи лоларанги ваќти сањар 

Мебаромад ба рўйи дашту даман. 

 

Ба сари ќуллањои кўњи Њисор 

Оташи нури офтоб дамид, 

Аз дару бомњои дењќонон 

Дуди борик дар њаво печид. 

 

Менишастанд мурѓњо ба замин 

Аз дарахтон ба фикри донаву об, 

Мекушоданд баччањои шўх 

Чашми зебои содаро аз хоб. 

Динакак Давлати Советии мо 

Аз замин ронд муфтхоронро, 

Бо хату мўњри одилонаи худ 

Кард хушбахт љумла дењќонро. 

 

Ба рањогашта батракони диѐр 

Аввалин бор фасли дењќонист, 

Араќи соф дар замини худ 

Мавсими рехтан зи пешонист. 

 

Парча-парча замини сабз ба чашм 

Буд мисли палоси серямоќ, 

Дар китоби саодати халќї 

Бувад аммо чу хатти заравроќ. 

 

Дараи танг рў ба рў омад,–                         

Дараи хушњавои ман,– Ќаратоѓ, 

Ин дара дошт солњои сол 

Дар дилаш кўњ - кўњ дарду доѓ. 

 

Ин дара дорад аз замони ќадим 

Дар баѓал мевањои хушбўе, 

Ноку ангуру пиставу гелос, 

Љангали арчањои худрўе. 

 

Чашмањои зулоли пурљўшаш 

Мисли оинаи булур буванд, 

Дар тамошогањи табиати он 

Кабкњо масту пурсурур буванд. 

Дар њамин љо бувад таваллуди ман – 

Дар лаби рўди осмониранг, 

Дар таги бомгўшаи бедар, 

Дар паси остонаи аз санг. 

 

Дар њамин тангно шинохтаам 

Аввалин бор ман бародари рус. 

Аввалин бор дидаам бо чашм 

Лашкари сурху солдати дилсўз. 

 

Аввалин бор њарфи русиро 

Ман навиштам ба рўйи хатбаракам, 

Сухани «адл»-ро ба гўши худ 

Аввалин бор доштам мањкам. 

 

Дар лаби љўй чойхонае буд 

Аз барои мусофирони роњ, 

Дар њамин љо аробаи худро 

Њасани аспбоз дошт нигоњ. 

 

Дар лаби оби љўйи роњатбахш 

Дам гирифтем, хоб њам кардем, 

То ба салќинии шаб осуда 

Аспро пеш ронда рањ гардем. 

 

Ногањон чанг хест аз маѓриб, 

Гирдбоде ба осмон печид, 

Аз ќафо дуди ѓафс сар дода 

Гашт як хонаи раванда падид. 

Мўъљизи тезгарди њайратбахш 

Чун шамол омаду ќарор гирифт, 

Бањри хўрдан на кањ, на љав, балки 

Бензину оби љўйбор гирифт. 

 

Ањли ќишлоќ аз калон то хурд 

Ба тамошои он шитобиданд, 

Лаби њайрат газида дар гирдаш 

Мисли парвона гирд гардиданд. 

 

Аввалин боркаш - машинаи нав, 

Аввалин наќлиѐти резинпо 

Омад аз Масква зи роњи дур 

Њамчу мушкилкушои халќи мо 

 

Њасани аќлмотгардида 

Њељ наншаст аз њасад ба замин, 

Рафтуо кард мисли мокуе 

Байни аспу аробаву мошин. 

 

Монда айнак ба чашми худ Кузмич 

Гуфт, ки:– Ибтидои кор аст ин, 

Баъд аз ин техника зиѐд ояд 

Ба тарафњои кўњсорзамин. 

 

Кўр шуд чашми рўзу шом омад 

Соя афканд шаб ба гирду пеш. 

Ваќт омад, ки ман видоъ кунам, 

Бо њама дўстону дењаи хеш. 

 



 99 

Бо њама баччагони ин ќишлоќ, 

Ки ба синну ба сол љуфти мананд, 

Њама дар сохтмони оянда 

Чашми уммеди мењрбон Ватананд. 

 

Чанд соли дигар видоъ кунам 

Бо дару боми хонаи падарї, 

Доим аммо ба ѐди худ орам 

Ќарзњои муќаддаси писарї. 

 

Рўди ќишлоќро видоъ кунам, 

Ки маро ў шиноварї омўхт, 

Бадани ман дар оби шўхи он 

Сахт гардиду устухонам пухт. 

 

Чун мањи шомхўрда тобон шуд, 

Дараву даштро мунаввар сохт, 

Шўълаи моњ сояи шабро 

Ба камарњои кўњсор андохт. 

 

Чархњои ароба мегаштанд, 

Дар рањи серсанги пасту баланд. 

Аспи дамњоткардаи љавмаст 

Мушкилиро наменамуд писанд. 

 

Менамуданд рўдњои соф 

Дар шаби моњтоб мисли шир, 

Дили кас хоњад ин ки онњоро 

Бо ќалам наѓзтар кунад тасвир. 

Охир онњо ба дашту водињо 

Самари пурбањо нисор кунанд, 

Дўстдорандагони мењнатро 

Сол то сол бахтѐр кунанд. 

 

Њасан имшаб хамўшу сархам буд, 

Ба ќафо, сўйи мо наменигарист, 

Кас надонист, ки пас аз Ќаратоѓ 

Боиси ин хамўшии ў чист? 

 

Аз машина магар димоѓаш сўхт? – 

Ё шаби тўйро ба ѐд овард? – 

Ёди рўйи сиѐњчашмакро 

Бо худ аз даргањи мурод овард?   

 

Балки бўи гули фикандаи он 

Аз димоѓаш нарафтааст њанўз, 

Балки шоми фироќро хоњад 

Нарасонад халал Њасан то рўз. 

 

То дарояд аробакаш ба сухан 

Мо суруде зи ишќ сар кардем, 

Ба дили мард бо суруди худ 

Шўр андохта асар кардем. 

 

Гуфт: -Додар, агарчи танњої 

Ба љавонмард кори осон нест, 

Дар љањон лаззати муљаррадї њам 

Камтар аз айши хонадорон нест. 

Гарчи дар осмон кабўтари љуфт 

Менамояд баландтар парвоз, 

Ваќти парвоз бози танњогард 

Кай шавад бо кабўтарон дамсоз? 

 

Одамї шири хомхўрда бувад, 

Ногањонї ба дом меафтад, 

Дода аз даст аќлу њуш ба гапи 

Ёри ширинкалом меафтад. 

 

Аз ягон гўшаи гузаргоње 

Шўхчашме туро шикор кунад, 

Дили кас берун аз иродаи кас 

Сўйи љонона ихтиѐр кунад. 

 

Њар чї бошад,  замона нотинљ аст, 

Нест ваќти ин орзую њавас. 

Њолї њозир барои ман, додар, 

Асп бошад, ароба бошад, бас. 

 

Мебароям даме ки ман ба сафар 

Љони худро ба рўйи каф гирам. 

Вой бар љони бекасу кўям, 

Ки агар дар љавониям мирам. 

 

Рўзе чою шакар ман аз Тирмиз 

Бор бинмуда рањсипор шудам, 

Дар сари роњи Дењнаву Регар 

Ман ба ѓоратгарон дучор шудам. 

 



 102 

Гўшро љуфт карда аспи ман 

Монд аз рањравию шења кашид, 

Ба гумонам расид, ки шояд 

Аспи зирак савораеро дид. 

 

Дар њаќиќат, пас аз каме фурсат 

Барќвор омаданд босмачиѐн, 

Ба сару рўву гардану пуштам 

Бетарањњум заданд теѓкашон. 

 

Ѓарќ дар хун ба хок афтодам, 

Баъд аз он бехабар шудам аз худ, 

Чї гузашт аз сарам, надонистам, 

Чун ба њуш омадам, касе нанамуд. 

 

Буд танњо аробаи холї, 

Дастњои ба пушт бастаи ман, 

Рафта буданд аспу чою ќанд 

Муфт дар коми душмани рањзан. 

 

Аз ќафо омаданд ваќти субњ 

Дўстон дар аробањои дигар, 

Ба Душанбе маро расониданд 

Мисли мурѓи шикастаболупар. 

 

Чун ба ин љо расид риштаи гап, 

Ќасдан онро бурида пурсидам: 

Пас, чаро боз якка мегардед 

Баъд аз ин њодисае, нафањмидам? 

Гуфт, ки: – Баччаи гаранг будї, 

Ман чаро гардам аз паси дигарон? 

Аспи ман, аспи бодпайи ман 

Нест аз зоти аспњои касон. 

 

Дорад он дўст яккаву танњо 

Бол афшонда по нињоданро, 

Аз сари кўњу синањои дашт 

Пањлавонвор рањ кушоданро. 

 

Аспи бегона гар дучор ояд, 

Мезанад ў ба осмонњо хез, 

Мана, аз ин сабаб аробакашон 

Мекунанд аз саманди ман парњез. 

 

Баъд аз оне, ки аспро бурданд 

Дуздњои палиди ѓоратгар, 

То ки онро кунанд ром ба худ, 

Равшан ин, ки шуданд хуни љигар. 

 

Ќашќаи ман пас аз ду-се рўзе 

Ба саройи аробањо омад, 

Ѓарќ гардида зери обу араќ 

Чорхезу гурезпо омад. 

 

Ќашќа дар лањзањои сахтї њам 

Наравад дур як ќадам аз ман, 

Гар ба болои зин савор шавам, 

Њељ парво надорам аз мурдан. 

Дар њамин нуќта шуд њикоя тамом, 

Аз ќафо ѓул - ѓули мотор омад. 

Боз он хонаи раванди мо 

Бо ду чашмони шўълабор омад. 

 

Аз Душанбе ба дўши худ овард, 

Бори бисѐру одамони зиѐд. 

Ба гумонам, ки метавонад он 

Кўњро њам барад ба пушт озод. 

 

Кард пинњон сутуни ѓафси чанг 

Худи моро, аробаи моро. 

Њасан аз шиддати алам мезад 

Аспи бечораро накарда ибо. 

 

Нангаш омад, ки аспи номии ў 

Хешро аз машина ољиз сохт, 

Аспро сигнали баланди мошин 

Сахт тарсонду дар ќафо андохт. 

 

Баъди чандин даќиќа дар сари роњ 

Ким-куљои машина вайрон шуд. 

Њасани ноумедгардида 

Зинда шуд, завќ кард, хандон шуд. 

 

Ронда чархи аробаро пуршаст 

Аз машина гузашт аспи Њасан, 

Фикр мекард, ки љањон хонад 

Ба чунин ѓайрати Њасан ањсан. 

Ба паси худ нигоњ нокарда, 

Ронд махлуќи безабонро ў, 

Кард омехта дилу љигари  

Дар ароба нишастагонро ў. 

 

Пора шуд айнаки Иван Кузмич, 

Кайфи доктор парид, шуд маъюс, 

– Зистан мушкил аст бе айнак, 

Айнаки хуб буд, эй афсус. 

 

Шуданї шуд, шикаст айнаки ман… 

Гар чунин ин ароба рањ гардад, 

Чун Њасан гар аробакаш бошад, 

Хавф дорам, ки устухон шиканад. 

 

Њељ гапро намешунид Њасан, 

Фаќат аспу аробаро меронд, 

Њамаи узвњои моро чун  

Навдаи чормаѓз меафшонд. 

 

Шодии ў накард дер давом, 

Боз омад машинаву бигзашт, 

Боз мондем бо аробаи худ  

Дар миѐни ѓуборњои дашт. 

 

Њафт шаб бо аробакаш њамроњ 

Сахтии роњро ба сар бурдем, 

Хешро то ба истгоњи вагон 

Некбахтона, бехатар бурдем. 

Дафъаи аввалин расид ба гўш  

Њуштаку фишшаси буѓи паровоз, 

Охирин бор сўйи мо бинмуд 

Хайрхўшикунон Њасан оѓоз: 

 

– Мана, ин шањр шањри Тирмиз аст, 

Нуќтаи охирини роњи мост, 

Охирин манзили аробакашон, 

Охирин њадди сайргоњи мост. 

 

Хонда аз Тошканд баргаштед, 

Банда дар хизмати шумо бошад, 

Мана дидед худ, ки то Тирмиз 

Роњ дар ихтиѐри мо бошад. 

 

Доктори мо чу тифл шодї кард, 

Гуфт,ки: – Хайрият халос шудем. 

Аз азоби рањ, аз аробаи ту, 

Варна наздик буд мурда будем. 

 

То худи Москва пас аз ин шањр 

Њукми поезд ба роњ гардон аст, 

Баъди ин шањр мамлакатгардї 

Бо рањи тахти оњан осон аст. 

  

II 

Моњњо, солњо шуданд охир 

Дар рањи љустуљўи илму фан, 

Ваќт омад, ки мо камар бандем 

Дар адои вазифањои Ватан. 

Бо дили пур аз орзуву умед 

Сўйи республика сафар кардем. 

Ба њама рўзњои минбаъда 

Хубтар, дуртар назар кардем. 

 

Мегузаштем зуд бо поезд  

Њам Самарќанду њам Бухороро, 

Аз аќиби тиреза медидем 

Ќадди Ому – васеъ дарѐро. 

 

Регњои равони бодпараст 

Мепариданд дар сари Омў, 

Дам ба дам кўч-кўч мекарданд 

Бетафовут ба њарду соњили ў. 

 

Умри ин регњои резанда, 

Наѓз бовар намо, ки кўтоњ аст, 

Халќи мо, Давлати Советии мо 

Аз зарарњои рег огоњ аст. 

 

Балки ин регзор бехабар аст, 

Ки дигар шуд њавои соњили мо, 

Рўдњо роњи худ иваз карданд 

Ба суроѓи замину њосили мо. 

 

Рафт аз ѐди мо манораи марг, 

Чоњи зиндону кундаву занљир, 

Револютсия бо шамоли худ 

Рўфт монанди рег тахти амир. 

Менамудам нигоњ роњравон 

Бо муњаббат ба кишвари ўзбек, 

Дўстиро тарона мекардам 

Аз забони  ќаламкаши тољик. 

 

Тай намудем Ўзбекистонро– 

Хоки њамсояи гиромиро, 

Тай намудем гирди силсилаи 

Кўњсори дарози номиро. 

 

Боз дар рў ба рўйи мо Тирмиз, 

Истгоњи аробањо омад, 

Боз њам ошнои дерина 

Њасан аз нав ба ѐди мо омад. 

 

Лек дар шањри куњнаи Тирмиз 

На Њасан буду на таронаи ў, 

На саройи аробакашњо буд, 

На самандеву на нишонаи ў. 

 

Халќ бурдаст роњи оњанро 

То ба шањри Душанбе – навобод, 

Кишварамро њамеша пайвастаст 

Ба Россия – кишвари бахту наљот. 

 

Бо замине, ки то љањон боќист, 

Ба њама шаъну эътибор дињад, 

Ба њама халќњои гуногун, 

Фатњу иќболи бешумор дињад. 

Љониби пойтахти тољикон 

Бо њамин роњ ман сафар кардам, 

Дар вагон аз диѐри навобод 

Чун насими сањар гузар кардам. 

 

Шуд кушода ба пешвози мо 

Баѓали водии васеи Њисор, 

Бањри кас во шуд аз назорати он 

Дида бигрифт лаззати бисѐр. 

 

Љойи найзорњои пешина 

Киштњои васеъ дар ављанд, 

Пахтаву ѓаллањои навраста 

Мисли дарѐ кабуду пурмављанд. 

 

Реза-реза аз осмон борон 

Ба сари сабзањои тар мерехт, 

Менамудам гумон, ки фасли бањор 

Ба замин донаи гуњар мерехт. 

 

Гўсфандони думбаовезон 

Мечариданд дар чарогоњон, 

Аз ќафои рама ќадам мезад 

Найи худро навохта чўпон. 

 

Бо трактор љавони гандумгун 

Дар паси киштњо замин меронд. 

Сатрњои кадом шоирро 

Созу носоз аз дигар мехонд. 

Болу пар боз карда буд уќоб 

Ба сари ин замини хоксиѐњ, 

Менамуд он ба рангњои замин 

Ваќти парвоз бо виќор нигоњ. 

 

Њафтрўза рањи аробакашї 

Роњи шашсоатаи поезд шуд, 

Дар хаѐлам дигар намеомад, 

Ки дар ин рањ ароба буд, набуд. 

 

Мегузаштем мисли бод сабук 

Дар вагон аз дењот, аз боѓот, 

Гашт дар пешгоњи водии сабз 

Љилвагар шањри хурраму обод!... 

 

                        *** 

Шањр, - шањри азиз, шањри нав аст, 

«Чашм аз диданаш нагардад сер»: 

Ќалам онро накардааст њанўз 

Дар роман, дар сурудњо тасвир. 

 

Њамчу фарзанд баъди чандин сол 

Ман ба ин шањри сабз омадаам, 

Рўзи якум аз остонаи он 

Умр бахшидаву даромадаам… 

 

Гирадам пойтахти кишвари ман 

Ба канори пур аз њарорати худ, 

Дур њаргиз маро наандозад 

Аз нигоњи худ, аз назорати худ. 

Хизматеро ба ман супорад он, 

Ќаламу коѓазу китоб дињад, 

Истиќоматкунандаи худро 

Хонаи пур аз офтоб дињад. 

 

Бо њамин орзу чу соњиби шањр 

Ба биноњои шањр назар кардам, 

Аз њама гўшаву канори он 

Сарбаландона ман гузар кардам. 

 

Кўчањо аз машина пур шудаанд, 

Маркањои завод гуногун. 

Ваќти рањ гаштанат ту бояд ки  

Нанињї по зи ќоида берун. 

 

Маркази илму фан шудаст ин шањр, 

Маркази корхонањои зиѐд, 

Маркази корњои љорию 

Хонаи халќи соњибистеъдод. 

 

Нав ба нав серошѐна бино 

Сўйи майдон тиреза во кардаст, 

Хурраму сабз боѓи дамгирї 

Мардум аз бањри худ бино кардаст. 

 

Мешунидам, ки аз театри нав 

Ояд овози духтари тољик, 

Бо гудоки баланди худ фабрик 

Шарафи халќро кунад табрик. 

Чашм њар љо, ки мухтасар афтод, 

Зиндагонии дигареро дид, 

Дар ќадамњои мардуми ин шањр 

Зиндагардида кишвареро дид. 

 

Воќеан, он чанорњо чї шуданд 

Солхўрда чинорњои баланд? 

Чї шуд он корвонсаройи Њасан, 

Аспњои аробањо чї шуданд? 

 

Шохњои чанорњои баланд 

Бо дарахтони сабз њамранганд, 

Аз ѓубори хазон халос шуда, 

Дур аз рўзгори пурнанганд. 

 

Метавонанд, ки фаќат бошанд 

Шоњиди рўзгори тираву тор, 

Метавонанд, ки њикоя кунанд 

Саргузашти ману туро бисѐр. 

 

Монда як аспу як ароба њанўз 

Дар таги ин чанорњо боќї, 

Менамояд ба чашми мардуми шањр 

Чун нишон аз њаѐти ќашшоќї. 

 

Буд бо изтироб аз кўча 

Дар гузар ин замон Иван Кузмич, 

Мегузашт аз таги чанори пир 

Доктори мењрбон Иван Кузмич. 

Њасан онро чу дид, шуд хурсанд, 

Аз ќафояш давиду кард садо, 

Мезад он ваќти тохтан бо кифт, 

Эътиное накарда мардумро. 

 

– Ман шуморо шинохтам, доктор, 

Роњи Тирмизро ба ѐд оред. 

Ман надорам дареѓ хизмати худ 

Аз шумо, дўст, майл агар доред. 

 

– Сарфарозам ба илтифотат, лек… 

Бо ароба пас аз сафар кардан 

Дар дилам борњо ќасам хўрда 

Гўши худро кашида будам ман. 

 

Додарам, давраи ароба гузашт, 

Ќадами сангпушт лозим нест. 

Љуз машина, азизи ман, худ гўй, 

Кор осонкунанда дигар чист? 

 

Ба Њасан ин љавоб сангин буд, 

Шуд ба болои сўхта намакоб! 

Ба ќафо гашт сархаму музтар, 

Ѓами онро набуд њадду њисоб. 

 

Рафт дар кунљи чойхона нишаст, 

Ба замин хат кашид бо чўбе, 

Њамдаме ку, ки дарди дил гўяд, 

Ку ягон маслињатгари хубе? 

 



 114 

Њасан аз аспу аз ароба магар 

Метавонад, ки дасту дил шўяд, 

Метавонад, ки аз аробакашї 

Дил канад, касби дигаре љўяд? 

 

Балки ин фикрњо њанўз ба ў 

Менамоянд аз њаќиќат дур, 

Балки дорад вай аз аробакашї 

Дар сари худ њанўз кибру ѓурур. 

 

Хешро борњо тасаллї дод, 

Ки басе халќро ба кор оям, 

Ба мањалњои дуртар рафта 

Бор бардораму савор оям. 

 

Ба ароба њанўз муњтољанд 

Мардумони вилояти Кўлоб, 

Мисли ман, аспи ман, аробаи ман 

Дар чунин љойњо бувад камѐб. 

 

Монеи роњи ман шудаст аммо 

Духтари шўхчашми беинсоф. 

Ваъдаи тўй медињад ба забон, 

Дар амал мекунад ба ваъда хилоф. 

 

Кардаам гум сари калобаи худ… 

Кошки чанд сол пеш аз ин 

Ман намекардам иштирок ба тўй, 

То намедидам он ситораљабин.       

Балки ў дўстам намедорад, 

Ба ман аммо намекунад маълум, 

Балки ин сайру гаштњои маро 

Дар дили хеш мекунад мањкум. 

   

Аз Садаф шиква кард гарчи Њасан, 

Бехабар буд аз гуноњи худ. 

Ба Садаф охир ў ягон боре 

Мисли ошиќ забони хуш накушуд. 

 

Ў нагуфтаст то кунун ба Садаф 

Ошкоро, ки «дўстдори туам, 

Гарчи дил кард саркашї, лекин 

Сайди деринаи шикори туам». 

 

Њасан аз чойхона берун шуд, 

Ба умеде ба сўйи ѐр омад. 

Баста зангўлањо ба гардани асп 

Ба суроѓи Садаф савор омад. 

 

Омаду истод дар паси дар, 

Бо ду по рост шуд ба рўйи зин, 

Чашм андохт аз сари девор 

Ў ба њавлии дилбари ширин. 

 

Буд сархам Садаф ба рўйи китоб 

Бехабар аз нигоњњои Њасан. 

Дар таги ток дарси худ мехонд, 

Ѓофил аз њуштаку имои Њасан. 

 



 116 

Дасти ларзони ошиќи шайдо 

Њалќа бе интизом бар дар зад, 

Дили мањбубаи паридахаѐл 

Ба тапиш чун дили кабўтар зад. 

 

Дари пўшида зуд во гардид, 

Ошиќон рў ба рў ба њам буданд, 

Чашм бар чашми њамдигар нигарон 

Толиби шафќату карам буданд. 

 

–Марњамат! Аз кадом сў пурсем? 

Ту ба монанди боди сањрої, 

На макон дорию на љойи ќарор 

Дер боз аст, ки намеої? 

 

Сангдил будаї ту, донистам 

На худат мекунї суроѓ аз ман, 

Хабареро намефиристонї 

Магар ин аст лофи ишќ задан? 

 

Садаф аз шодияш намедонист 

Ки чї гўяд дигар, чї кор кунад. 

Боз пайдо кунад чї сон гапњо 

Ки њама арзро ба ѐр кунад. 

 

Медамиданд дар ду рўйи Садаф 

Дам ба дам рангњои гуногун, 

Орзую умедњои дилаш 

Мешукуфтанду мешуданд афзун. 

Садафи чашмдўхта ба Њасан 

Буд муњтољи њарфи ширине, 

Як нигоње, табассуми гарме, 

Ба дили беќарор таскине. 

 

Зада ќамчин ба соќи мўза Њасан 

Гапи худро даѓал-даѓал сар кард, 

Духтари чун бањор хандонро 

Дар хиљолат гузошт, музтар кард.  

    

– Ба сари ман худи ту – маймунбоз, 

Бор кардї азоби дунѐро, 

Ба дили ман худи ту љо кардї 

Мисли «мањбуба», «ишќ» гапњоро. 

 

Аќлу њуши маро ту дуздидї, 

Дар сари роњи ман дучор шуда, 

Бой додам ба роњи ту ман њам 

Њамаро марди бадќимор шуда. 

 

Карда будї ту масхарабозї 

Ин ќадар ваќт боз бо мани гўл, 

Дар дами гўши ман махон дигар 

Достони фироќ чун булбул. 

 

Гар дилат бо ман аст, бо ман бош, 

Ваъдаи дур ѐ ќариб мадењ. 

Карда аз рўйи дил карашмаву ноз 

Бо гапи хуш маро фиреб мадењ! 

Рафтаниам ба љойњои дур, 

Ман дар ин љо дигар намемонам. 

Њасанам ман, Њасан - аробакашам, 

Њељ аз ин касб рў нагардонам. 

 

Омадам, ки ту њам равї бо ман, 

Хона бошад, ароба хонаи мост, 

Ба куљое, ки мисли мурѓ парем, 

Кўњ ѐ дашт ошѐнаи мост. 

 

Рехт аз тор-тори мўйи Садаф 

Дона-дона араќ ба ду рухсор, 

Гуфт, эй марди бехабар аз худ, 

Ба гапам њуш дор, шав њушѐр! 

 

– Чанд сол ин тараф ба ѐди ту 

Хонапо духтари калон будам. 

Сўзанидўз, бахязан дар рўз, 

Шом дар гирди ошдон будам. 

 

Тоќию рўймоли шоњии ту 

Шоњиди захмњои дасти мананд, 

Сўзанињои тўйњои калон 

Њосили дасти гулпарасти мананд. 

 

Хонашинї дили маро хун кард, 

Зард шуд ранги рўйи ман торафт, 

Гашт кўтањ, гирењ-гирењ печид 

Нафасам дар гулўйи ман торафт. 

Баъд аз он чун дугонањои худ 

Дар дилам љой мењри хондан шуд. 

Фурсати илмѐдгирию 

Зењнро бар китоб мондан шуд. 

 

Мактабам, хонданам тамом, ки шуд, 

Сониян ихтиѐрї шўй кунам. 

Њозир аммо саодати худро 

Дар рањи илм љустуљўй кунам. 

 

Метавонї, ки дар ба дар гардї 

Боз чун лўлиѐни њарљої, 

Метавонї, ки боз, эй дайду, 

Сафаратро давом бинмої! 

 

Садќаи гап шавад каси якрав! 

Ба ту њаргиз намекунам зорї! 

Ба ман ин дард гарчи вазнин аст 

Мекунам ноилољ худдорї. 

 

Ба дили ошиќ охирин суханон 

Захм чун тир монда бигзаштанд! 

Њар ду бар чашми якдигар дере 

Нигаристанду баъд пас гаштанд. 

 

Аз ќафои Њасан Садаф аммо 

Чун шароре љањида берун шуд, 

Хост, ки боз гўядаш чизе, 

Нафасаш лек дар гулў ѓун шуд. 

Боз гаштан ба асп мушкил буд, 

Чунки бардошт бори вазнинро,  

Њасани мисли санг шахшудаю 

Марди сар то ба пой ѓамгинро. 

 

Сањари шањри нозанини мо, 

Хеле хуб аст, хеле дилљў аст. 

Худи онро, табиати онро, 

Ба гумонам, ки муждаи тўй аст. 

 

Рўйро шустаанд бо шабнам 

Баргњои чанор, акатсияњо, 

Дар фазои кабуди дарѐї 

Њама парандањо кунанд шино. 

 

Гирди фавворањо ба зебої 

Базмњои тамоми гулњоянд, 

Рўдњои зулоли кўњистон 

Камари шањри боѓсимоянд. 

 

Шањр  хомўш,  кўчањо хомўш, 

Фаќат ояд гудок аз фабрик, 

Аз завод, корхонањои ќатор 

Чун нидои саноати тољик. 

 

Балки имшаб ба хоби ширин рафт 

Олиме баъди кори пурсамара, 

Балки шоир гузошт чанде пеш 

Нуќта дар интињои шеъри сара. 

Фаќат аз кўчаи васеъ Њасан 

Дар ароба савор мегузарад, 

Баста зангўлањо дар гардани асп 

Аз сари кўйи ѐр мегузарад. 

 

Сўйи Кўлоб роњ паймуда 

Мебарад ѐди ѐри љононро, 

Кай дигар мешавад, ки ў бинад 

Чашми шўху лабони хандонро. 

 

Њасан аз шањр чандсола бирафт, 

Ба ќарибї дигар намеояд. 

Рањм агар дар дили Садаф афтад, 

Шояд онро суроѓ бинмояд.    

   

                          III    

Асп зотї,  ароба – ќўќандї, 

Кордида аробакаш машњур, 

Дар таги пайи асп мехобид 

Роњи Кўлоб – кўњсори дур. 

 

Њељ кас аз Њасан намепурсид, 

Ки чаро дар сафар шитоб кунї, 

Дар куљо хоб рафтаву хезї, 

Аз чї бар љони худ азоб кунї. 

 

Ў намегуфт, ки рањам сахт аст, 

Дар куљо сою дар куљо рўд аст, 

Дар куљо кўњу тал дучор ояд, 

Дар куљо роњи тахт мављуд аст. 

Дар сари худ Њасан ѓуруре дошт, 

Ки рањи нобалад ба ў њељ аст, 

Гарчи манзил њанўз нопайдост, 

Гарчи кораш њанўз сарпеч аст. 

 

Соли аввал агарчи роњи нав 

Ба Њасан роњи беазоб намуд, 

Рафта-рафта вале рањи Кўлоб 

Аспи љавмастро хароб намуд. 

 

Дар рањи сахти кўњсори дур 

Чорпањлу йигит шалпар шуд, 

Аз равуой аспи таърифї 

Наълафсурда, ланг, лоѓар шуд. 

 

Гоњ дар нисфи кўњ дар мемонд 

Бо самандаш, гање дар обу гил, 

Гоњ мехуфт дар сари роње 

Нарасида ба њељ як манзил. 

 

Рўз то рўз бо риѐзати роњ 

Њасани сарбаланд сархам шуд, 

Лофи бемавриди аробакашї 

Дар забони Њасан дигар кам шуд.     

                                  

Дар рањи худ аробакаш медид 

Кўњсори баландќоматро, 

Рўдњои ба кўњ ларзафикан 

Пиряхњои бошањоматро. 

Мешунид аз сари баландињо 

Савти мурѓони дилкушои дараро, 

Аз камарњои марѓзори кўњ 

Задани обњои шаршараро. 

 

Дар фазо абрпорањои сафед 

Сояандози кўњњо буданд, 

Осмону замини кўњистон 

Чун бањорони пурсафо буданд. 

 

Дами мурѓакравии майсаи кўњ 

Мављи дарѐ ба ѐд меомад, 

Дам ба дам аз гузаштани оњу 

Хабари бомдод меомад. 

 

Ин њамон кўњсори дерин аст, 

Ки дар он марг њукмфармо буд, 

Пайрања, овринги танги он 

Душмани љони мардуми мо буд. 

 

Дар баѓалњои кўњ халќи мо 

Зиндагї кард мисли зиндонї, 

Ба љањон дўхт дидањояшро 

Бо дили пурумед пинњонї. 

 

Гоњ монанди оташе афрўхт, 

Ба хурўљ омаду ќиѐм намуд, 

Тан ба мурдан надода чандин аср 

Њастии хешро давом намуд. 

Осмону замини кўњистон 

Њама акнун дар ихтиѐри ваянд, 

Самолѐту машинањо шабу рўз 

Мушкилосонкунанда ѐри ваянд. 

 

Гоњ аз осмони нилуфар 

Мисли парандањо фуруд оянд, 

Гоњ аз пойтахти кишвари худ 

Дар машина савор зуд оянд. 

 

Њамрањи ў ба кўњсори дур 

Даста-даста газет, китоб омад, 

Маданият ба кунљњои дара 

Шўълаафкан чу офтоб омад. 

 

Дафъаи аввалин ба кўњистон 

Њасан омад, ароба пайдо шуд, 

Ба љавонони шўх «дучарха» 

Боиси хандаю тамошо шуд. 

 

Аз барои ароба тангї кард 

Дараи кўњсори камводї, 

Асп мегуфт, ки маро андоз 

Ба рањи дашт, то кунам шодї. 

 

Тарки Кўлоб кардаву гардонд 

Љилави аспро Њасан ба љануб, 

Ёди дарѐи Панљро мекард –  

Ёди сањрои хурраму марѓуб, 

То кунад бо насими форами Панљ 

Нафаси аспи хастаро озод, 

Чархњои ароба то гарданд 

Бе халал дар рањи замини кушод. 

 

Лаб-лаби Панљ то кашонад он 

Мунтазам борњои гуногун. 

Шаъни худ, шўњрати саманди худ 

То кунад барќарор рўзафзун. 

 

Сўйи Фархор, сўйи Вахш равад 

Мисли њољатбарор марди нек, 

Бештар бо аробааш гардад 

Аз дилу љон ба кори халќ шарик. 

 

Дар дењоти фарохи ин водї 

Кор аз мўйи сар зиѐдтар аст. 

Аспи он бо аробаи ин љо 

Лозим асту њанўз коргар аст. 

 

Халќ машѓул дар каналкобист, 

Дар ѓами обшор кардани кишт, 

Њамаи колхозу совхозњо 

Аз пайи бештар намудани кишт. 

 

Њар куљо сохтмони мактаби нав, 

Њар куљо молхонаандозї, 

Њар куљо саф ба саф баланд шаванд 

Хонањои нишасти колхозї. 

Ба ќафояш нигоњ нокарда 

Роњњоро аробакаш тай кард, 

Ба љануб аз шимолу аз машриќ 

Ранљ бурда аробаро њай кард. 

 

Кўњњо дар ќафои сар монданд, 

Соњили рўди Панљ пеш омад. 

Сарњади Давлати Советиро 

Дида сайѐњи мо ба хеш омад. 

 

Дар Саройкамар таваќќуф кард, 

Кўчае диду хурд бозоре, 

Дид дар пешгоњи ин бозор 

Сафи дукончањои бисѐре. 

 

Мўйлаб зард ордљаллобе 

Ба Њасан борњо наззора намуд, 

Сонї онро вай аз таги каппон 

Бо сарангушти худ ишора намуд. 

 

Њасан омад ба пеш сархорон 

Гуфт љаллоб, ки: «зи хонаи ман 

Каш ба бозор ордњои маро, 

Ќимати як ман орд шуд дањ ман! 

 

Зудтар меравем, ки имрўз 

Орд камчину ордхар бисѐр. 

Ња нагуфта ба љеби ман ояд, 

Дахлу харљи тамоми ин бозор». 

Соли сї, сию як барои Ватан 

Солњои пур аз хатар буданд, 

Душманон ошкору пинњонї 

Аз пайи зарбаю зарар буданд. 

 

Тўдаи муфтхор – љаллобон, 

Ѓаллаю донаро нињон карданд, 

Ќањтиро намуда олати хеш, 

Љанг бо давлати љавон карданд. 

 

Ба чунин судхори ин бозор 

Њасани ломакон ќарорї шуд, 

Ордро бор карда болояш 

Худи љаллоб њам саворї шуд. 

 

Дузди бозор дар ароба савор 

Зери лаб мешумурд суду зиѐн, 

Сўзад имрўз ин хиѐнаткор 

Боз якчанд хонаи дењќон. 

 

- Писарам, айб нест пурсидан, 

Аз куљо омадї, куљост сафар? 

- Аз Њисор омадам, – љавоб гирифт 

Њилагар, кунљков савдогар.     

 

–Ба гумонам, ки дар Њисор, писар, 

Кори ту он ќадар ривољ наѐфт… 

Дод аз дасти ин замонаи шум, 

Бахт аз мою ту кунун рў тофт. 

Дар њама љо ба гўши кас як хел 

Мерасад, дўстам,  садои хурўс. 

Фикри ояндаро намо минбаъд, 

Ба гузашта махўр ту њељ афсўс! 

 

Мешудї гар асо ба дасти ягон 

Марди хуби савобљўй чу ман, 

Ба Худо, ки насибаат мегашт 

Шоњворона зиндагї кардан. 

 

Мана дарѐ… дар канори он, 

Расму ойини зиндагї дигар аст. 

Бой – бою, гадо – гадо монда, 

Шоњ чун сояи Худо ба сар аст. 

 

Хостам пурсамат дар омади гап, 

Метавонї шино кунї ин рўд? 

Аз ѓазаб шуд сиѐњ рўйи Њасан, 

Ларза бигрифт, печ зад бар худ. 

 

Ѓами дирўзаро ба ѐд овард, 

Падару модари ситамкашро, 

Ситаму љабри бойи ќишлоќу 

Дуди оњи дили пуроташро. 

Давраи нав  агар намеомад, 

На ароба, на асп дошт Њасан, 

Дар ѓуломию бандагї мемурд, 

Мурдаи камбаѓал надошт кафан. 

 

 



 129 

Њасани мо аробаи худро 

Аз алам сањнаи мубориза сохт, 

Бойро бо ду даст боло кард, 

Бо њама ќувва бар замин андохт. 

 

Дар ароба љуволи орд намонд, 

Њамаро ў ба хоки роњ афканд. 

Пуштро карда бар Саройкамар 

Ба рањи дигаре нигоњ афканд. 

                       

                   *** 

Бо ароба – дучархаи куњна 

Мегузашт аз миѐни тафсончўл, 

Бо сари хам ба рўйи асп мудом 

Буд бо фикри хештан машѓул. 

 

Роњи ќишлоќу шоњроњи Вахш 

Сер шуд аз таронањои Њасан, 

Менишастанд баччањо дар роњ 

Ба тамошои рафтуои Њасан. 

 

Њар сањар пеш аз садои хурўс 

Занги аспи ароба меомад. 

Ќад-ќади кўчабоѓњои дењот 

Њасани босалоба меомад. 

 

Дар миѐни машинањои зиѐд 

Рафтуойи ароба буд аљиб, 

Менамуданд баччањои шўх 

Дар сари роњ аробаро таъќиб. 

Бар ќафои ароба часпида 

Рањравон мешуданд овезон, 

Медавиданд тўда-тўда шуда 

Пеш-пеши ароба хандакунон. 

 

Њасан аз кори баччагон баъзан 

Пурѓазаб гашта сахт меранљид, 

Худ ба худ гоњ завќњо карда 

Мисли кўдак баланд механдид. 

 

Кайф мекард, ки дар атрофаш 

Ќад-ќади роњ боѓу майдонанд, 

Сари ангурњо чу марворид 

Дар таги баргњо авезонанд. 

 

Баргњои дарахтњои тут 

Нахи абрешимин нисор кунанд, 

Давлати колхозчї - дењќонро  

Яке бар дањ дусад њазор кунанд. 

 

Дар бригадањои колхозї, 

Дар заминњои беканорњудуд, 

Пахтаи нахдарози ин водї 

Кўњ-кўњу ѓарам-ѓарам пур буд. 

 

Њасан ин сарвати фаровонро 

Як-як аз пеши чашм мегузаронд, 

Сўйи ќишлоќњои хушманзар 

Чархњои аробаро меронд. 

Омад овоз аз ќафои сараш 

– Ист як дам,  аробакаш, машитоб! 

Пурсам аз ту гапи муњиммеро, 

Мондам аз пой аз барои савоб. 

 

Дошт як сумкаи калон дар кифт 

Мардаки хаткашони колхозї. 

Хаткашонї барои почталион 

Нест як кори шўхию бозї. 

      

Медавад аз пагоњ то бегоњ 

Бо хату бо газет ба њар дару кўй, 

Мекунад одамони гумшударо 

Гашта-гашта суроѓ, пурсуљўй. 

 

– Ту магар нестї Њасан? – Ња, ман, 

Марњамат кун, ба ман чї гап дорї? 

– Ба ту аз шањр нома омадааст, 

Кардамат љустуљўи бисѐре. 

 

На макони муайяне дорї, 

На ќароре ту дар ягон манзил, 

Ман ба як дењ равам, ту бар дигар, 

Сад мазаммат намудамат дар дил. 

 

Дидам ин, ки аробаи шалаќе 

Хўрда алвонљ меравад лиќ-лиќ, 

Гуфтам: - Албатта, ин туї, чунки 

Кист чун ту аробаро ошиќ?. 

 



 132 

Њасан аз хат, кинояти хаткаш 

Сурх шуд, даргирифт мисли алав, 

Гуфт: - Бас кун! Кї хат фиристодаст? 

Дар даруни хат аст чї гапи нав? 

 

– Нома аз духтаре, Садаф номе, 

Гир онро ба њар ду чашмат мол. 

Шукр кун, шукр – ношукр банда! 

Макун ин ќадр дур фикру хаѐл. 

 

Рањравон буд фикру зикри Њасан 

Њам ба мазмуни нома, њам ба Садаф, 

Сар намедод чун васиќаи умр 

Номаи ѐри хешро аз каф. 

 

Њиљља мекард њарфњояшро, 

Матни онро вале намефањмид, 

Бе тарањњум ба камсаводии худ 

Таъна мекарду сахт меранљид. 

 

Ба кї хонондаву чї сон пурсад, 

Ки чї гуфтаст ѐри ў дар хат, 

Балки дар номааш ба љойи салом  

Ишќро мекунад Садаф лаънат. 

 

Ба Садафмоњ узрхоњона 

Њар чї бошад, љавоб хоњад дод, 

Аз рањи мардию вафодорї 

Мекунад ѐри ќадрдонро ѐд. 

Аз пайи њам ду «М-ка»-и хушранг 

Рў ба рў омаданд дар ин ваќт 

Дар яке менишаст болида 

Шармолуд – келини хушбахт. 

 

Духтарони дигар ба пањлуяш 

Шодмон «ѐр-ѐр» мегуфтанд, 

Ба арўсон њамешагї бодо 

Толеъу бахт ѐр – мегуфтанд. 

 

Бе танаффус машина сигнал дод, 

То барорад аробаро ба канор, 

Пешпо хўрд асп тўрида, 

Сарнагун пас фитод дар љўбор. 

 

Сўхт бисѐр  аз он димоѓи Њасан, 

Аспро дод аз ѓазаб дашном. 

Гуфт: - Коњу љаве, ки медињамат, 

Ба ту гардад њазор бор њаром!... 

 

Гуфт: - Њар як арўси инваќта 

Аз ароба кунун њазар дорад. 

Њаваси бо машина рафтанро 

Дар дењу шањрњо ба сар дорад. 

 

Хулласи гап, ки обрўи Њасан 

Шуд мубаддал ба як пули пуччак. 

То кай аспу аробаро созам 

Мани гумроњ дар љањон дастак. 

Мегузаштанд дар њамин лањза 

«Зис»-њо мисли кўњи силсиладор, 

Мекашиданд пахтаро ба завод 

Чида болои њам ќанор-ќанор. 

 

Аз паси корвон Њасан дере 

Дар хаѐли кадом коре шуд. 

Ашк аз дидањои њайронаш 

Дона-дона ба рў-ш љорї шуд. 

 

Бо Њасан дошт солњои сол 

Ошної раиси як колхоз, 

Аз рањи дўстї, шиносої 

Мешуд онро њамеша мањрами роз. 

 

Рафт рўзе Њасан ба пеши дўст 

То ба ў арзи њол бинмояд, – 

«Пайи њар кор маслињат бояд 

Кори бемаслињат накў н-ояд». 

                  

                     *** 

Рўйи сањни идораи колхоз 

Пур буд аз фављи одаму овоз. 

Бо таќотуќ механик Искандар 

Менамояд машинањоро соз. 

 

Сару рў Васяи тракторчї 

Нафтолуд ояд аз сањро. 

Дар тарозу кашанд бо навбат, 

Хирмани пахтањои аълоро. 

Бачагон мисли селаи гунљишк 

Мебароянд аз дари мактаб. 

Гуфтугў мекунад раис бо халќ, 

Сифати корро намуда талаб. 

 

Ба Њасан чун фитод кори раис, 

Гуфт, ки: – Пеш о, машав њайрон! 

Дўсташро Њасан намуд оѓўш, 

– Омадам, гуфт пеши ту мењмон. 

 

Марњамат кун, биѐ, ки омаданат, 

Љўраљон, айни муддаои мост, 

Дўст болои дида, нури чашм 

Сафарат аз куљост то ба куљост? 

 

– Сафарамро мапурс, агар гўям, 

То сањаргањ намешавад охир, 

Дуксиѐњию нобарорињо 

Њама аз ќисматанд, аз таќдир. 

 

Дўстам, ту раиси колхозї, 

Шукр, колхози бой дорї ту, 

Миллионерї ту, миллионер, 

Дасти мушкилкушой дорї ту. 

 

Хостам аз ту маслињат пурсам: 

Пешрав нест кори ман њаргиз, 

Њар куљо, ки равам, намебинам 

Љуз уќубат, азоб дигар чиз. 

– Ба азобат худат гунањкорї! 

Гар нагардад љўйњо дарѐ, 

Дар дили дашт мешаванд адо, 

Мисли љўй аст одами танњо! 

 

Бахту давлат ба дастљамъии мост, 

Ту нафањмидаї њанўз инро, 

Аз ќафои ароба мегардї     

Љустуљў карда кайфи деринро. 

 

– Ќасд кардам, ки баъд аз ин бояд 

Бо ту бошам, машинарон бошам, 

То ту бинї, ки ман дар андак ваќт  

Дар сафи пеши шоферон бошам. 

 

Зери лаб ханда карду гуфт раис: 

– Ман ба фикри ту розиям сад бор, 

Лекин аввал машинаро омўз, 

Илми ин касбро ба дастат ор. 

 

Аз ароба машинаро кун фарќ, 

Техника андакест мушкилтар. 

Майл дорї агар ба касби нав, 

Корро рафта сар намо аз сар. 

 

Гар ба ин маслињат ту не гўї, 

Гир бар зимма хизмати колхоз. 

Вохўрад кори хоксорона 

Нанамої ба шарти он ки ноз. 

Асп хоњї ту, асп њам дорем, 

Лаќайаспи зотї њам бисѐр. 

Гар ту хоњї аробакаш монї, 

Хољагиро ароба њам даркор. 

 

Тоќиашро ба сар нињода Њасан 

Хест аз љову по нињод хамўш, 

Рафт андешаманд сўйи сарой, 

Гардани аспро намуд оѓўш. 

 

Гуфт: - Эй аспи ман, саманди ман, 

Дўсти бегумони ман њастї, 

Солњои дароз аз хурдї 

Мисли љон дар амони ман њастї. 

 

Њарду дидем гармию сардї, 

Рўзњои азобу роњатро, 

Њарду гаштем гар дучори хатар. 

Пеша кардем сабру тоќатро. 

 

Бесару нўг роњи кишвари мо 

Хурда аз рафтуои мо гардид, 

Баѓали кўњсори мулки Њисор 

Манзили наќши пайи мо гардид. 

 

Монда њарду ба зери обу араќ 

Мегузаштем чўли бирѐнро, 

То сањаргањ гусел мекардем 

Шўълаи моњтоби тобонро. 

Шаба шаб, рўза рўз ногуфта 

Њарду машњур боркаш будем, 

Дар сари корвон ба каф байраќ 

Њарду як љо ќаторкаш будем. 

 

Хишту чўби кашондаи моро 

Сарфи шањри азизи мо карданд, 

Намаку чою нону шакарро 

Дастгири гуруснањо карданд. 

 

Њама донанд, ки дар он айѐм 

Бори республика ба дўшат буд, 

Чунки дар солњои ќашшоќї 

Давраи љўшишу хурўшат буд. 

 

Давлати одамони имрўза 

Дар вагонњо дигар намеѓунљад, 

Ту кунун дар кашондани ин бор 

Дасткўтоњию надорї њад. 

 

Дар чарогоњњои колхозї 

Дўстам, рафта сайру бозї кун, 

Бо ягон кори хоксорона 

Назди мардум забондарозї кун. 

 

Метавонї, ки дар миѐни гала 

Пираспи баландсар бошї. 

Монда ному нишонае аз худ 

Рахши навзодро падар бошї. 

Ман њам имшаб људо шуда аз ту 

Меравам аз ќафои кори дигар. 

Гар ба ту ќадрношиносї шуд, 

Авф кун, аз гуноњи ман бигзар… 

 

       IY 

Њасан аз роњи дур меомад 

Ќад-ќади рўди шўхоби Вахш, 

Рўйро карда мисли лахча сиѐњ 

Аз шамолу аз офтоби Вахш. 

 

Монда аспу аробаи худро 

Дастхолї, пиѐда меомад, 

Ба дами тафтбоди кўњу даман 

Синаашро кушода меомад. 

 

Бехабар буд аз гузаштани ваќт, 

Аз равуои одамони савор, 

Худписандона гоњ менигарист, 

Ба шитоби машинањо ночор. 

 

Май нанўшида менињод ќадам 

Дар рањи хештан ба сармастї, 

Ба хаѐлаш намерасид, ки он 

Луќмаеро хўрад ба сардастї. 

 

Ташналаб буду майли об надошт, 

Хоболуду фикри хоб надошт, 

Љуз нињодан ќадам ба сўйи шањр 

Дар дил он дигар интихоб надошт. 

Мепариданд аз замин ба њаво 

Гоњ хўсида мурѓњои њилол, 

Менамуданд марди танњоро 

Гоњ сагњои подабон дунбол. 

 

Галаи аспњои колхозї 

Аз бараш беадад гузар карданд, 

Мисли най рост гардани онњо 

Аламашро зиѐдтар карданд. 

 

Аз назаргоњи он намерафтанд 

Љилваи шањри нав ба зебої, 

Дару деворњои пурњашамат 

Сояњои чанори бобої. 

 

Манзари кўчањои пурњаракат, 

Ќасрњои аљоиби дилкаш, 

Хонаю остонаи мањбуб, 

Рўйи зебову чашми чун оташ… 

 

Њамаи ин хаѐлњо ба Њасан 

Дар сафар ѓайрате ато карданд, 

Баѓали пойтахти наврасро 

Гарму љўшон ба рў-ш во карданд. 

         *** 
Рўзе аз рўзњо ба зери чанор 
Шуд Њасан мисли сояе пайдо, 
Бар танаш буд бори вазнине 
Сари пур бо њазорњо ѓавѓо. 

На дигар љуръате, ки дар кўча 
Мисли дерина сар баланд кунад, 
Аз сари асп харсаворонро 
Дар сари роњ нописанд кунад. 
 
Роњњоро ба њукми худ гирад, 
Одамонро бароварад ба канор. 
Гузарад аз миѐни мардуми шањр 
Бо ѓуруру такаббури бисѐр. 

 
Худ кунун мегурехт аз њама кас, 
Аз нигоњи тамоми рањгузарон, 
Аз салому алек,  аз одоб, 
Аз мулоќоти ќадрдон ѐрон. 
 
Ў нишони саройи деринро 
Дар ќади кўча љустуљў мекард, 
Шиштухези аробакашњоро 
Рањравон дар дил орзу мекард. 
 
Саргарангона борњо пасу пеш 
Рафта меомаду намедонист, 
Ки ба зери чанор кайњо боз 
Њељ осор аз сарое нест. 

 
Дид дар љойи он бинои наве, 
Лавњаеро ба рўйи дарвоза. 
 Канда-канда њуруфњоро хонд 
«Ав-то-школ-ла», – мактаби тоза. 
 
Берун омад машинае аз дар, 
Сар бароварда як љавон аз он 
Ба Њасан гуфт: «Омадї охир, 
Эй ту оворагаштаи ду љањон! 

Зада бар девор пешони-т, 
Тавба аммо наменамої ту, 
Гар фарої аз асп,  аз узангу 
Ба гумонам, намефарої ту!» 
 
Чашму рўйи Њасан сиѐњї зад, 
Ларза дар узвњои он афтод. 
Љуз ѓазабнок як нигањ кардан 
Беадабро дигар љавоб надод. 

 
Рафт аз сояи дарахти чанор, 
Ёди мањбуб кард, ѐди Садаф, 
Бе Садаф зистан бувад мушкил, 
Гар Садаф нест, нест шаъну шараф. 
 
Ѓам агар њаст, ѓамгусор куљост? 
Дўст шарт аст, дўстдор куљост? 
Майли ѐре агар ба сар дорї, 
Мењрбону азиз ѐр куљост? 
 
Њасан омад ба кўчаи дигаре 
Дилкашолона бо бањонаи дўст, 
Дару боми шиносро чун дид, 
Хост мењмон шавад ба хонаи дўст. 

 
Гашт дар гирди хонаву аммо 
Надаромад Њасан ба он хона. 
Ба Садаф бо кадом рўйи сурх 
Менамояд нигоњ мардона. 
 
Дар њамин лањза балки машѓул аст 
Ёр дар хондани љавоби хат, 
Балки њаргиз намеравад сарфањм 
Хонда-хонда ба сарњисоби хат. 

Балки машѓули хатнависї аст, 
Сарзаниш мекунад маро дар хат. 
Кай шавад, ки ба дасти ман бирасад 
Ќосиди ишќ, муждаовар хат? 

 
Ин тараф-он тараф парешонњол 
Чарх зад, бемадор шуд, калавид. 
Соате хост, ки биѐсояд 
Пастдевори пахсагиро дид. 
 
Омаду кард такя бар девор, 
Чашм пўшиду монд бењаракат, 
Гуфт, ки: - «Ранљ агар, Њасан, набарї, 
Нест дар корњои ту баракат». 
 
Меравам, меравам ба зери чанор 
То кунам имтињон саодати хеш. 
Бигузоред, ки маро бошад 
Кулфати нав, азоби нав дар пеш!  
              
                     *** 
Хушкаломанд, шўх, густоханд, 
Њамдигарро дугонањои Садаф, 
Њалќа биншастаанд дар таги ток 
Гирди дастархони бои Садаф. 
 
Суњбати духтарони њаммактаб 
Дилфиребу мароќовар буд, 
Гоњ љиддию гоњ њазломез, 
Диќќатангезу хандаовар буд. 

 
Аксари ин дугонањо кайњо 
Духтарони ба ќад расида буванд. 
Баъзе дар зиндагї ба мисли  Садаф 
Рўзњои фироќдида буванд. 

Духтаре гуфт, ки ба хурсандї 
Оќибат шуд тамом мактаби мо, 
Бо машаќќат кунун ба даст омад 
Чандсола умеду матлаби мо. 
 
Барзада дасту остин фардо 
Ба мањалњо барои кор равем, 
Монда дур аз дугонањои азиз 
Њар кадоме ба њар ќарор равем. 
 
Дигаре гуфт, ки илоље нест, 
Мефиристем зуд-зуд хабар. 
Дўстонро кунанд чунки ќарин 
Почтаву телеграф ба њамдигар. 
 
Менависам, ки чї гуна бувад 
Ќилиќу суњбати дугонаи нав, 
Кори нав, љойи нав, шароити нав, 
Њастию нестии хонаи нав. 
 
Менависам, ки пас аз рафтан 
Аз њама пештар кї шавњар кард, 
Кї киро дод дил, аз кї бурд, 
Ки чї сон бо кї хонаву дар кард. 

 
Севумї гуфт, ки дар ин бора 
Садафи мо намекунад парво, 
Чунки ишќи аробакаш кардаст  
Дили онро асири худ кайњо. 
 
Ин кас акнун ба пеши ў рафта 
Дар ароба савор мегардад, 
Аз паси дўстдори хонабадўш 
Њама дам соявор мегардад.   

Садаф андак ба ќањр омаду гуфт: 
– Љон дугона, кинояро бас кун. 
Бадзабонї туро намезебад, 
Иззати нафсу њурмати кас кун. 
 
Њайф, ки мењмони ман њастї 
Варна беобрўй мекардам, 
Бо ту дар лањзаи забонхорї 
Наѓзакак гуфтугўй мекардам. 
 
Солњо боз аз њама бењтар 
Мешиносам аробакашро ман. 
Ў сазовор нест, бовар кун, 
Ба чунин таънањои сахт задан. 
 
Ору номусдор як мардест, 
Тамаъе аз касе надорад он. 
Ба умеди Садаф – умеди висол 
Њељ гоње нагашт аз паймон. 

 
Ман гумон мекунам, ки нияти ў 
Аз аќиќ,  аз булўр софтар аст, 
Њамаи мардњо ба чашми ман 
Дигаранду аробакаш дигар аст.   
 
Дар њамин дам Њасан агар мешуд, 
Месупурдам ба дасташ изнамро. 
Бо табассум, такаллуми ширин 
Мебаровардам аз дилаш ѓамро. 

                                                                 
                                                  *** 

Охири навбањор омада буд, 
Мешуданд об барфњои кўњ. 
Пой мемонд фасли тобистон 
Ба сари сарзамини азму шукўњ. 

Руста буданд донањо аз хок 
Хабар оварда аз фаровонї, 
Киштњо гўѐ, ки мегуфтанд 
Хуб шуд, худ кори дењќонї. 
 
Дар бари домани адир комбайн 
Љави навпўхтаро дарав мекард, 
Ба сари теппаи баланд касе 
Бош-боше ба љуфти гав мекард. 
 
Дар нишемангањи баландињо 
Дењаи сабзи обшоре њаст. 
Дар њама кўчабоѓњои он  
Соф чун нуќра чашмасоре њаст. 

 
Дар шаби моњтоб, дар шаби тор 
З-осмонаш ситора меборад, 
Аз чароѓи электрї ба сараш 
Хирмани пурситора меборад. 

 
Мактаби хушњавои дањсола 
Сап-сафед аст дар миѐни дењ. 
Њадя созад љањон - љањон шодї  
Ба хушиќбол баччагони дењ. 
 
Буд омўзгори ин мактаб 
Ќањрамондухтари њикояи мо, 
Мисли љон дўст дошт ањли дењ 
Бо ташаббус муаллими худро. 

 
Аввалин рўзњои омаданаш 
Ошное надошт дар ќишлоќ, 
Хуб санљида аз пайи њар кор 
Пойро мегузошт дар ќишлоќ. 

Њар чї бошад, њанўз нобалад аст, 
Бо русумоту бо таомули дењ, 
Њар чї бошад, муфассал огањ нест 
Аз дигаргунию такомули дењ. 
 
Рўзи аввал Садаф намедонист, 
Ки чї сон дарсро шурўъ кунад, 
Аз паси кўњи илм чун хуршед 
Ба сари дењ чї сон тулўъ кунад. 

 
Дењаро мисли панљ ангушташ 
Садаф акнун намуда буд аз худ, 
Њељ камбудие ба чашми ў 
Ноаѐн, ношиносмонда набуд. 
 
Ба ягон хона медаромад агар 
Садафи дўстрўйи љингиламўй, 
Мешуданд аз камоли хурсандї 
Њама дар пеши ў њикоятгўй. 
 
Баччае гар ба дарс дер ояд, 
Сабабашро Садаф дарак мекард, 
Кори мактаб,  њаѐти оиларо 
Зич пайваста муштарак мекард. 
 
Маслињатро ба модарон медод, 
Илму одобро ба шогирдон. 
Њушу ѐдаш ба кори мактаб буд, 
Ба ривољи фазилату ирфон. 

 
Буд дар гирду пеши ин мактаб 
Сањни пур аз гиѐњу пурхоре, 
Дасти хонандагон иваз бинмуд 
Он заминро ба боѓу гулзоре. 

Бомдодон ба рўйи гул шабнам 
Медурахшид мисли лўълўе, 
Мефишонд аз тирезањои яла 
Ба њама синф анбарин бўе. 

 
Њар сањар омадан ба боѓи гул 
Ба Садаф шуѓли бењтарин гардид, 
Духтари табънозуки гулбоз 
Бо гули боѓ њамнишин гардид. 
 
Чида гулдаста аз гули садбарг 
Ёд мекард як љавонеро, 
Аз лаби бомњои Душанбе 
Ба сари ѐр гулфишониро… 
 
Дар чунин субњ сўйи ин ќишлоќ 
Ки шитобон сабукраве ояд. 
Њама гуфтанд, ки: ба пеши мо  
Ояд аз шањр рањбаре шояд. 
 
Балки ояд раиси Совнарком, 
Ё чу њаррўза котиби райком, 
Балки мо корњои колхозро 
То њамин дам надодаем анљом? 
 
Чун сабукрав ба дењ ќарин гардид, 
Дод ронанда сигнали бисѐр. 
Ба шигифт омаданд ањли дењ, 
Ки чї сон одам аст, ин чї виќор? 
 
Љамъ гаштанд аз калон то хурд 
Гирди онро чу њалќа печонданд, 
Дида як марди ношиносеро 
Њама хомўшу бетараф монданд. 

Њама буданд бетараф, оре 
Садаф аммо дар изтироб афтод, 
Мисли борон ба сатњи дарѐи 
Сермављу пур аз њубоб афтод. 
 
Аз тараб курта-курта гўшт гирифт, 
Кард лабхандњои ширине. 
Лаб зад аз нав чу гул ба рухсораш 
Орзуву умеди дерине… 
 
                ***  
 Роњ дар пешу ѐр дар пањлу, 
Дастњои Њасан ба рули машин, 
Чархњои машина мегаштанд, 
Манзили дуро намуда ќарин. 
 
Дар бараш менишаст ѐри азиз, 
Буд аз хуррамї дилаш чун кўњ, 
Ба гумонаш, ки зиндагї ин хел 
Њељ гоње надошт шаъну шукўњ. 

 
Дид он ин шукўњро дар хеш, 
Дар Садаф, дар нигоњи чашми сиѐњ, 
Дар суруде, ки мешунид аз дил 
Дар насиме, ки мевазид аз роњ. 
 
Дар уфуќи баланди њалќаи кўњ, 
Дар њудуди васеи мулки азиз, 
Дар сафедии рўдњои шўх, 
Дар кабудии сабзаи навхез. 

 
Чўбу семент мекашонид он 
Ба бинокори сохтмони Вахш, 
То канал сохта равон созанд 
Обро сўйи ташнагони Вахш. 

Шањр гўѐ, ки аз ќафои сараш 
Даст афшонда менамуд гусел, 
Ошиќонро салом медоданд 
Дар сафар манзил аз пайи манзил. 
 
Мешуд аз ќуллаи баландињо 
Бо шуои чароѓњо њамсар, 
Дар бари киштњои водињо 
Медамид аз замин чу гандуми тар. 
 
Ба Садаф гуфт: – «Љонакам, дидї, 
Чї ќадар ин машина тездав аст, 
Беќанат медавад ба рўйи замин, 
Зеби ин роњњои хубу нав аст. 
 
Дар њама љойи мамлакат дигар 
Нест аз нусхаи машинаи ман, 
Њама гўянд аз калон то хурд 
З-ин сабаб њам ба ман, ки «ќандата зан!» 

 
– Ман надидам,  ки бемуболиѓае 
Зада бошї ту гап ягон боре. 
– Дар гапам заррае муболиѓа нест, 
Љони ширин, макун маро хорї! 
 
Росташро, Садаф,  агар гўям, 
Ту њам аз духтарони ноѐбї. 
Кас надидам, ки мисли ту бошад 
Дар чунин дилбарию дилѐбї. 
 
Ба сари теппањои Обикиик  
Мошини ў даме ки боло шуд, 
Дар ду пањлуи кўњи Боботоѓ 
Сабз ду манзара њувайдо шуд. 

Як тараф водии васеи Њисор 
Љанг бо ранги осмон мекард, 
Як тараф рўди сероби Вахш 
Водии хешро љавон мекард. 
 
Њасани мо машинаи худро 
Љониби Вахши дилкушо меронд, 
Аз ќафои машинааш танњо 
Чанги ѓафсе дар осмон мемонд. 

1952 – 1954 

                    ЧАРОЃИ АБАДЇ 
 

Интизорї  
 

Шабе, ки то сањар бедор будам, 
Мушавваш, тангдил, ночор будам, 
Нахуфтам,  доштам уммедворї, 
Диламро мефишорид интизорї. 
Гирифта дуди тамбоку гулўям, 
Хамида мўйи сар то чашму рўям, 
Задам гўгирд, кардам боз хомўш, 
Папирос даргирондан рафт аз њуш. 
Ќаду бар хонаро гаштам, нишастам, 
Гирифтам хома бо ларзанда дастам. 
Дилам мехост, ки шеъре нависам, 
Намоям шарњи дастонам, њадисам. 
Агарчи хона ором аст дар шаб, 
Ба шоир љойи илњом аст дар шаб, 
Нишастам, лек чизе њам нагуфтам, 
Њама хуфтанд, танњо ман нахуфтам. 
Чаро ки доштам уммедворї, 
Ба сўйи роњ чашми интизорї. 
Чї хомўш аст манзил дар дили шаб, 
Шуда гўѐ, ки гунгу кар дили шаб. 
Намеомад на овози хурўсе, 
На ширин хандаи ошиќ арўсе, 
На болу пар кушоданњои мурѓон, 
На бо њам хўрдани шохи дарахтон. 
Фаќат аз боѓ меомад насиме, 
Насими атрбў, дилкаш, њалиме. 
Шунидам ман фаќат дарро кушода, 
Нафасгирии ањли хонавода. 
Ба сањни боѓ љастам чун шарора, 
Нигањ кардам ба нурафшон ситора. 

Њавои шаб њузури рўњу љон буд, 
Замин сабзу мусаффо осмон буд. 
Мањи апрел дар иди бањорї, 
Ба гул лўълўи тар бахшид, оре… 
Гули гелос дар чанги њаво буд, 
Барои њамл олу ѓунчаво буд. 
Бунафша дар лаби љў ноз мекард, 
Гули садбарг чашмаш боз мекард. 
Чакидан дошт чак-чак шираи ток, 
Тапидан дошт аз гармї дили хок, 
Дарахтон дар умеди бор буданд, 
Њама дар ними шаб пуркор буданд. 
Њама монанди ман бо интизорї, 
Ѓанї буданд аз боди бањорї. 
Шуморо – бороранда дарахтон, 
Шудам чун гавњари чашмам нигањбон. 
Шинондам, об додам, парваридам, 
Нахустин мевањотонро чашидам. 
Шумо аз нав њавои бор доред, 
Ба оянда самарбахш интизоред. 
Дар ин њангом монанди шумоям, 
Чунин асту чунин дардам, давоям. 
Ба чашмонам шуданд ин дам намоѐн 
Таваллудхонаву дунѐи тифлон. 

  Мулоќоти якум 
 
Сањар шуд, шањр њам омад ба тањрик, 
Мунаввар шуд фазои кўњи тољик. 
Ба тан пўшида љелак, – љомаи суф, 
Дигар ташвишњоро монда мавќуф, 
Фитодам дар љањони серљанљол, – 
Ба дунѐи пур аз фарѐди атфол. 
Чи дар хона, чи дар рањрав - каридор, 
Ба гўшам мерасид овози бисѐр. 
Яке фарѐд лўлакпеч мезад, 
Дигар поро ба по бе њељ мезад, 
Яке чашмони худ накшода њоло 
Ѓизо мељуст во карда дањонро. 
Раќамњо-нумрањо буданд авезон 
Ба дасти дўстрў гирянда хурдон. 
Садое, ки ба њар як тифл хос аст, 
Ба модар з-аввалин соат шинос аст. 
Чї сон нашносад овози дилашро? 
Давоми умр, парвози дилашро? 
Ба модар нури чашмон аст фарзанд, 
Даванда реша дар љон аст фарзанд. 
Гирифта доя тифлеро ба оѓўш, 
Баромад аз даре маѓрур, хомўш. 
Агарчи доя њоло худ љавон буд, 
Валекин кўдаконро мењрбон буд. 
Расад рўзе, ки худ фарзанд бинад, 
Чу модар назди фарзандон нишинад. 
Дилам хоњад, ки бошад шоду хурсанд, 
Набинад њељ дарду доѓи фарзанд. 
Назар кардам ба тиллоранг мўяш, 
Ба чашмони кабудаш, сурх рўяш, 
Чунин духтар, чунин симои хушгил, 
Кї медонад, киро хуш карда дар дил? 

Дар ин хона-таваллудгоњи инсон 
Нигањ кардам ба рангоранг тифлон, 
Яке бе мўй буду сап-сафедак, 
Дигар мўйи сияњ буд печ-печак. 
Яке ором, дигар бесаранљом, 
Яке шакле гирифта, дигаре хом. 
Ба хона, аз ќафои як тиреза, 
Нигањ мекард марде бо ситеза. 
Ба кин мўйи лабашро тоб медод, 
Ќасам бар хулќу бар одоб медод. 
Кушода чашмро чун шоњкоса, 
Занашро таъна мезад он, хулоса, 
Ба ман гуфтанд, ки аз зан ќимоб аст, 
Зи духтар зодани зан дар азоб аст. 
Намехоњад, ки бинад духтарашро, 
Муборакбод гўяд модарашро. 
Ба дил гуфтам, ки: «Љоњил мард будаст, 
Тани моро нишаста гард будаст». 
Ба љойи ў сано гуфтам худи ман 
Ба ин навзод духтарча, ба ин зан. 
Сано гуфтам ба занњое, ки имрўз 
Ба кори мамлакат њастанд дилсўз. 
Сано гуфтам ба фарзанди љигарбанд, 
Ба њар як модари дорои фарзанд. 
Яќин дорам, ки ин духтарчаи нав 
Шавад фардо ба модарњо-ш пайрав. 
Азизи халќ, донишманд гардад, 
Ба кори судовар банд гардад. 
Агар марде шавад пайдо, ки онро 
Кунад тањќир, ранљонад занонро, 
Чунин номардро нодон шуморад, 
Ба дарѐ ташна бурда, ташна орад. 
Ба момо дўхтам чашмони худро, 
Гирифтам дар шиканља љони худро. 

Рухи момо ба чашм осуда бинмуд, 
Нигоње карду лаб бо ханда бикшуд: 
Падар гаштед як тилло писарро, 
Муборакбод мегўям падарро. 
– Саломат модараш? – Љонаш рањо ѐфт, 
– Ба бахташ кўдаки олампано ѐфт! 
Ман аз шодї зи љо љастам, паридам,                              
Рухи фарзанди навзодам бидидам. 
Нахустин бор бишнидам садояш, 
Дари дилро кушодам ман барояш. 
Дањан во карда мељунбонд лабро, 
Ба дил мекард љо ишќи насабро. 
Маранљ аз ман ту, эй додои духтар, 
Ки додам ман туро дашном яксар.     
Туро духтар маро бошад писар шуд, 
Барои мову ту як ид сар шуд.        
Кї медонад, ки як рўзи мусоид, 
Ќудои њамдигар хоњем гардид. 
Писарро пешкаш кардам Ватанро, 
Диѐри дилписанди хештанро, 
Замини сабзранги тољиконро, 
Садои рўдњои зарфишонро, 
Чарогоњони пур аз молњоро, 
Саодатбахш моњу солњоро, 
Дењоту шањрњои нав ба навро, 
Ба њусн аз боѓњо бурда гаравро, 
Фаровонмењнатї, нону намакро, 
Суруди рафта то ављи фалакро. 
Ба ў ман њадя кардам манзиламро, 
Чароѓи нурпоши мањфиламро, 
Умеду орзу, омоли худро, 
Пур аз саъю љадал иќболи худро. 
На танњо кард онро бахт оѓўш, 
На танњо зиндагї бўсид пурљўш, 

Њанўз онро дучор ояд задухўрд, 
Ба ў ояндаро бояд, ки биспурд. 
Писарљон, чун кушої дидагонро, 
Ба чашми хештан бинї љањонро. 
Ту њам фарзанди Шарќї, Осиѐї, 
Валекин Осиѐи пурсафої, 
Ту њоло хоб кун, роњат нафас гир, 
Бизан фарѐдњову нўш кун шир! 
Ман акнун меравам, поезд ояд, 
Мулоќоти наве дар пеш бояд. 
Мулоќоти наве бо пирамарде, 
Адиби озмуда њар набарде. 
Куњансоле, ки дида ду замонро, 
Ѓаму андўњу шодии љањонро. 
Куњансоле, ки дил пур аз умед аст, 
Рањаш монанди мўњояш сафед аст, 
Куњансоле, ки донад Осиѐро 
Багўшоянда аз њар дил садоро. 
Садои Осиѐро хуб донад, 
Худ ўро Осиѐ мањбуб хонад. 
 

       Мулоќоти дуюм     
                                    
Агарчи дар забон аз рўзи аввал 
Ба расмият њама гўянд вокзал, 
Валекин ман ба навъи тоза гўям, 
Ба шањр онро дару дарвоза гўям. 
Аз ин љо шањри моро ибтидояст, 
Ба шањри мо аз ин љо рафтуояст. 
Душанбе мисли боѓи тоза сабзид, 
Ба шањри нозанин монанд гардид, 
Ба љўш омад аз ин љо зиндагонї, 
Ба ин љо аз Россия мењрбонї, 
Нахустин мех, оњан, шиша омад, 
Нахустин чўб њам аз беша омад. 



 158 

Дар ин љо Тољикистон кард оѓўш, 
Бародар халќњоро гарм, пурљўш. 
Ба ин љо дўстї омад ба тољик, 
Ба ин љо омад аз њар сўй табрик. 
Ба ин љо њолдон Куйбишев омад, 
Ба наздаш косибу дењќон баромад. 
Вакили партия овард табрик 
Ба муздурони кўњистони тољик. 
Расидам ман ба ин дарвозаи шањр, 
Шунидам васфи шањр, овозаи шањр. 
Аз ин дарвоза модарњо ба њар сў, 
Гуселонанд фарзандони дилљў. 
Яке гардан ба гардан монда бо дўст, 
Дигар ѓарќи љамоли ѐри некўст. 
Дар ин љо пойтахт омад ба дунѐ, 
Дар ин љо оњи мо гардид боло. 
Дар ин љо сар шавад дидорбинї, 
Дар ин љо унсгирию ќаринї. 
Дар ин љо ашки васлу ашки њиљрон, 
Дар ин љо ошиќон хандону гирѐн. 
Дар ин љо роњпої, интизорист, 
Барои дўст љону дилсупорист. 
Дар ин љо бўсањои нарм бинї, 
Дар ин љо ноз бинї, шарм бинї. 
Аз ин љо шањри мо овоза дорад, 
Чунин вокзал, чунин дарвоза дорад. 
 
                     *** 
Ба ѐдам њаст даврони амирї, 
Њисори куњна – маъвои асирї. 
Њисори куњна њам дарвозае дошт, 
Љафову љаври беандозае дошт. 
Дар он љо дасти хунин буд боло, 
Фалак мекард аз ин даст парво. 

Дар он љо мадраса, масљид њам буд, 
Намозу рўзаву тањдид њам буд. 
Дар он љо одамон бозор диданд, 
Дар он бозор банду дор диданд. 
Дар он љо ќалъаи њокимнишин буд, 
Замин њам аз фишори он ѓамин буд. 
Ба зери ќалъа зиндон кор мекард, 
Ба одам во дањон чун ѓор мекард. 
Ту аз дарвоза њайрон мегузаштї, 
Ба хун оѓушта нолон мегузаштї. 
Дар он љо каллабур дарвозабон буд, 
Хирољи мамлакат љон буд, љон буд. 
Дар он љо фитнагар найранг мекард, 
Бародар бо бародар љанг мекард. 
Дар он љо сарзамини офтобї 
Нињон мегашт дар хоки харобї. 
Дар он љо дуд аз вайрона мехест, 
Фиѓону нола аз њар хона мехест. 
Дар он љо ќадри кас помол мегашт, 
Ба њоким ваќф молу њол мегашт. 
Фиристоданд амирони Бухоро 
Ба он љо љањл, њам љабру љафоро. 
Валекин дар иваз аз камбаѓалњо 
Талаб карданд асбоби тарабро. 
Амир аз ранљи мо ганљина месохт, 
Ба ќасри зулм нав - нав зина месохт. 
Равон шуд зар ба он љо дона-дона, 
Ба мисли ашки мо бо њар бањона. 
Ба он дарвоза каргас лона мемонд, 
Аљуз аз девњо афсона мехонд. 
Дар он љо рўди кўњї дар фиѓон буд, 
Фиканда дар љабин чинњо равон буд. 
Сари худро ба санги хора мезад,  
Ба ѐди мискину бечора мезад. 
 



 160 

Дар он љо бенаво буданд мурѓон, 
Гурезон оњувон аз чашмасорон. 
Ба њоли одамон саг нола мекард, 
Ба сањро доѓ дар дил лола мекард. 
Ба ѐдам њаст, дар бозору майдон, 
Халоиќ борњо бардошт исѐн. 
Адолатљў, њаќиќатхоњ мешуд, 
Ѓазабнок аз љафои шоњ мешуд. 
Амон љустанд мардум аз амирон, 
Вале гаштанд дар ин роњ ќурбон. 
Ба халќ омад мадад, дарвоза во шуд, 
Бинои зулму бедодї фано шуд. 
Ба он љо лашкари озодї омад, 
Насими навбањори шодї омад. 
Ба болои сари мо зад шарора, 
Ба ранги сурх љонољон ситора. 
Фаќирон зиндагї аз сар гирифтанд, 
Далерон роњи фатњовар гирифтанд. 
Адиби мо њам аз нав зинда гардид, 
Ба мисли чашмаи љўшанда гардид. 
Фиканд аз дўш дунѐи куњанро, 
Гирифт аз пою аз гардан расанро. 
Ба нури субњи озодї назар кард, 
Ба васфи нури оламгир сар кард. 
Ба дарди халќ, дарди худ даво ѐфт, 
Нафасозодгиранда њаво ѐфт. 
Яроќашро мубориз аз ќалам кард, 
Њаќиќатро, тамаддунро алам кард. 
Адиб аз ќатра њам тобандатар шуд, 
Ќиѐми халќ – дарѐ, ў гуњар шуд. 
Ман онро интизорам, интизорам, 
Ба дарвоза – ба вокзал чашмдорам. 
Ќатор омад вагон, поезд омад, 
Ба љони интизорон љон даромад. 

Ду чашми ман ба дарњои вагон шуд, 
 Мана, аз дар адиби мо аѐн шуд. 
Намоѐн гашт фарзанди Бухоро, 
Њамон тавре, ки дидї дар «Алифбо». 
Сафедї ришро ишѓол карда, 
Танашро хастагї бењол карда, 
Валекин дил љавон, пурљўш сина, 
Асо дар даст по монад ба зина, 
Ќариб аз нур монда чашмњояш, 
Шуда ларзон садояш, дасту пояш. 
Адиби хешро оѓўш кардем, 
Заданњои дилашро гўш кардем. 
Ба устоди ќаламкаш дод пайѓом, 
Тамоми шањр аз њар як дару бом. 
Салом омад, дуруд омад ба Айнї, 
Саломи чун суруд омад ба Айнї. 
Муяссар шуд маро дар як сањаргоњ, 
Ки бинам рўйи ду инсони дилхоњ. 
Яке фарзанди ман, навзоди ман буд, 
Дигар панди ману устоди ман буд. 
 

                    Дар боѓ 
 
Сухан ронам ман аз боѓи дилоро, 
Намоям ошно бо вай шуморо. 
Шумо дар боѓ сайри нур бинед, 
Дили худро аз он масрур бинед. 
Чароѓи љовидонї дар фурўз аст, 
Дурахшон чењраи рўз аст, рўз аст. 
Ќалам, коѓаз, сиѐњї буд дар пеш, 
Адиби пир бо андешаи хеш. 
Сухандонро басе хушњол кардем, 
Ду соат пеш истиќбол кардем. 
Табиат њам ба истиќболаш омад, 
Чаман дар пурсиши ањволаш омад. 

Ба гирдаш боѓ бо сад ноз мегуфт: 
– «Гули зебои рангоранг бишкуфт. 
Ба одам сањнаи ман шўълабор аст, 
Бањор асту бањор асту бањор аст». 
Ба гирди њавз сабза сар кашида, 
Ба њар љо лолаи зебо дамида. 
Тамоми рустанињо пок буданд, 
Ба рўйидан њама чолок буданд. 
Ба чашмат барги сабзи навбањорї 
Дурахшон буд мисли гўшворе. 
Нафас бигрифта аз боѓи суманбў, 
Паридан дошт паранда ба њар сў. 
Ду-се рўз аст, ки борон хамўш аст, 
Садои раъди барќафшон хамўш аст. 
Ба сўйи офтоби оламоро 
Сари худро њама карданд боло. 
Намегаштанд сер аз шўълаи рўз, 
Гули себаргаи аз гард мањфуз. 
Њаво софу шаби торик дур аст,  
Замин монанди уќѐнуси нур аст. 
Латофатбор дашту кўњсоранд, 
Њама шодоб аз файзи бањоранд. 
Ба наздам пирамарди шарќ дидам, 
Ба нур онро саропо ѓарќ дидам. 
Адиб аз нур давлатманд гашта, 
Ба нур аз љону дил пайванд гашта. 
Њамеша равшаниро орзу дошт, 
Умед аз бахту аз рўзи накў дошт. 
Вале дар њуљраи танги Бухоро 
Намешуд равшаної њељ пайдо. 
Дар он љо ў намедонист, ки чун, 
Барояд офтоб аз бурљи гардун. 
Чї сон аз осмони пурситора  
Заминро моњ месозад назора. 

Чї сон бо ѐди шамси лаълрухсор, 
Шафаќ аз дил кашад оњи шарарбор. 
Фаќат медид Машриќи куњанро, 
Намоишгоњи тобуту кафанро. 
Ба њуљра мешуданд аз як ќабат дар 
Њам одам, њам њаво дохил баробар. 
Адиб аз мадраса аз њуљраи тор 
Нигањ мекард бар шањри дилозор, 
Ба зери гунбази шањри Бухоро 
Фаќат медид торик Осиѐро. 
Дар он љо хуни одам љўй мешуд, 
Замин аз мурдагон бадбўй мешуд. 
Дар он љо марг хандон кафзанї дошт, 
Сиѐњї бо сафедї душманї дошт. 
Сањарро, шомро мекард таъин 
Ба ањли њуљра овози муаззин. 
Чароѓи мадраса дар кунљи тира 
Ба мисли кирми шаб месўхт хира. 
Ба чашми нурљў, марди адабгоњ  
Гање Хайѐм мешуд шўълаи моњ. 
Зи Саъдї гоњ оташпора мешуд, 
Ба гирди Рўдакї сайѐра мешуд. 
Чароѓ аз назм, нур аз назм мељуст, 
Ба ишќи назм мисли сабза меруст, 
Сухан аз назми сењрангез мегуфт, 
Ба ѐди назм ў мехост, мехуфт. 
Ягона дафъи савдояш њамин буд, 
Њаѐти нурљўянда чунин буд. 
Ба ў гуфтанд, ки «Рўзат сиѐњ аст, 
Ба одам равшаниљўйї гуноњ аст. 
Ту акнун дар чањи зиндон бихобї, 
Бимирию муроди дил наѐбї». 
Ба болои сараш љаллод омад, 
Дами шамшери истибдод омад. 

Пас аз рўзу шабони интизорї 
Пас аз ранљурию хорию зорї, 
Ба зери чоњ дасти рус омад, 
Фурўзон нурњои рўз омад. 
Бад-ин сон Октябр онро рањо кард, 
Бад-ин сон бо чароѓон ошно кард. 
Адиб аз нав таваллуд шуд, љавон шуд, 
Адиби дўстдори тољикон шуд. 
Фаќат мондаст аз даври асирї 
Ба пушти он пайи чўби амирї. 
Касе, ки халќро машњур гардид, 
Нахустин бор сер аз нур гардид. 
Ватан аз љањлу торикї шуд озод, 
Ба Айнї шаъну шуњратњо фиристод. 
Худи устод машъал шуд, алав шуд, 
Чароѓи мардуми дунѐи нав шуд. 
Ба рўяш нур бинам, барќ бинам, 
Њувайдо саргузашти Шарќ бинам. 
Чу Айнї Шарќ асиру бенаво буд, – 
Ба зери чоњи зиндон Осиѐ буд. 
Кунун Шарќи куњан бедор гаштаст, 
Ба озодипарастон ѐр гаштаст. 
Мубориз, сулњљў, бебок бинам, 
Замин буду кунун афлок бинам. 
Њанўз аз Ѓарб гарчи танк ояд, 
Ба сўйи Осиѐ бо љанг ояд. 
Њанўз аз Шарќ бўйи дуд хезад, 
Сутуни дуди нафтолуд хезад. 
Њанўз озурданї љони арабро, 
Ба яѓмо бурданї хони арабро. 
Вале Машриќ аз тањдиди аѓѐр  
Наметарсад, намеларзад дигар бор.  
Бањори зиндагиро дўст дорад, 
Ба зидди љанги нав ў љанг орад. 

                       *** 
Ба бўйи гул ману устод мастем… 
Ба гирди њавз њарду менишастем. 
Ба ѐди ман расид овози фарзанд, 
Хаѐли ман ба ин овоз шуд банд. 
Ман охир иди нав дар хона дорам, 
Ба халќи кишварам идона дорам. 
Назар кардам ба пири ранљдида, 
Ба ду чашмон, ба абруйи хамида. 
Назар кардам ба хатњои љабинаш, 
Ба мўњои сараш, хамњои чинаш. 
Падар гўѐ маро табрик мегуфт, 
Суханњои ба дил наздик мегуфт. 
Падар мегуфт:  «Одам чун дарахт аст, 
Дарахти решаномањкам, карахт аст. 
Дарахт аз офтобу об рўяд, 
Ќади сабзаш њавои нарм љўяд. 
Агар бисѐртар ў реша ронад, 
Саломат аз хатар мондан тавонад. 
Агар хоњї ту њам љовид монї, 
Ба хоки мулк бояд реша ронї. 
Писарро тарбият бинмо падарвор, 
Ки гардад он мубориз, халќро ѐр. 
Ба фарзанд оташи ишќи Ватанро 
Фурўзон кун, фурўзон, љањд бинмо. 
Агар ман кўњсоронро ба машриќ 
Кунам монанд, хоњї кард тасдиќ. 
Ба сурат кўњсорон пуршукўњ аст, 
Фаровон нур дар болои кўњ аст. 
Мусаффо обњо дорад дар оѓўш, 
Зада хиргоњи барфин бар сари дўш. 
Вале бар кўњсори мулки дигар 
Ту бо чашми даќиќи хеш бингар. 
Дар он љо бешаи ором бинї, 
Гурезон сайд бинї, дом бинї. 

Дар он љо тангнои соярав њаст, 
Дар он љо партгоњи ѓежу дав њаст. 
Ба мисли њуљраи шањри Бухоро 
Равонад њукм торикї дар он љо. 
Ба фарзандат сабаќ омўз, зинњор, 
Ки аз макри аду бошад хабардор. 
Ба њар љо илм бурда љањл ронад, 
Ќасос аз љањлу нодонї ситонад. 
Фишорад гарм дасти дўстонро, 
Мададгорї кунад афтодагонро. 
Ба мисли заррае тобанда бошад, 
Ба њар мањфил чароѓи зинда бошад. 
Ба олам насл аз мо ѐдгор аст, 
Ба ў фардои инсон чашмдор аст ». 
  
                       ***  
Барои дўстон, хонандагонам 
Ба назм овардаам ин достонам. 
Њикоят кардаам аз як сањаргоњ,  
Сањаргоње, ки касро буд дилхоњ. 
Мањи апрел, моњи навбањор аст, 
Табиат сабзу хуррам, гул ба бор аст. 
Магар созам ягон боре фаромўш 
Адиберо, ки буд њам аќл, њам њуш? 
Писарљонам, магар созам фаромўш 
Даме ки кардам овози туро гўш? 

 1958 

              ЉОНИ ШИРИН 
               
Љони ширин, ин ќадар љангам макун, 
Ин ќадар бењуда дилтангам макун. 
Гашта - гашта дар сафар боз омадам, 
Боз дар наздат ба парвоз омадам. 
Њар куљо, ки хоб кардам, хестам, 
Њар куљо, ки буд љойи зистам, 
Ин дили ман манзили ѐди ту буд, 
Ёди рўйи њуснободи ту буд. 
Бе ту нагзашт аз гулўям об њам, 
Бе ту дар чашмам наѐмад хоб њам. 
Бе ту њар як рўзи ман як сол шуд, 
Бе ту дил ѓаш кард, чун атфол шуд. 
Бе ту дидам гарчи зебо духтарон, 
Бе ту бишнидам суруди ошиќон, 
Бе ту дар тўю тамошоњо шудам, 
Бе ту гоњо булбули гўѐ шудам, 
Бе ту дар васфи занон гуфтам сухан, 
Бе ту дар маљлис фишурдам дасти зан, 
Лек дар пеши назар рўйи ту буд, 
Љилвањои чашму абруйи ту буд. 
Љони ширин, пас, дигар љангам макун, 
Ин ќадар бењуда дилтангам макун. 
Нестам мисли падарњои дигар 
Дар бари фарзандњо шому сањар. 
Чор гардад чашми онњо дар рањам, 
Гум занад дилњои онњо дам ба дам. 
Ку падар, гўяд агар фарзанди мо, 
Менамої ту ба сўйи дар нигоњ. 
Дар замони пеш аљдодони мо 
Тарк мекарданд кўњистони мо. 
Бахт мељустанд аз бечорагї, 
Мурда мерафтанд дар оворагї. 

Мо вале аз он ѓарибон нестем, 
Дар суроѓи бахт сарсон нестем. 
Бахтро бо мењнати озоди хеш 
Кард инсони советї парвариш. 
Мо сафар дорем бо амри Ватан, 
Бо супоришњои халќи хештан. 
Дўстиро љустуљў дорем мо, 
Аз амонї гуфтугў дорем мо. 
Халќњоро зиндагї илќо кунем, 
Мењри дилро њадя бар онњо кунем. 
Одамон аз дўстї ѐбанд бахт, 
Душманї орад ба мардум рўзи сахт. 
Ќалъа аз як пояи девор нест, 
Боѓ њам аз як буни пурбор нест. 
Рўйи олам дидан, одам дидан аст, 
Неку бадро дар љањон санљидан аст. 
Љони ширин, худ, ки озод аз ѓамї, 
Аз ѓами мазлумњо огањ камї. 
Ёд дорї, аз мубориз шоирон 
Файз буд дар хонаи мо мењмон? 
Аз ватан гап сар кунї, дар мегирифт, 
Дар ба мисли њезуми тар мегирифт, 
Бештар хомўш гарчи менишаст, 
Гарчи камтар сўйи нон мебурд даст, 
Дигаронро гарчи ў мекард гўш, 
Мекашид он гарчи тамбоку хамўш, 
Лек чашмонаш шарар мерехтанд, 
Хуни њасрат аз љигар мерехтанд. 
Печу тобаш мисли мављи об буд, 
Обњои ноњаи Панљоб буд. 
Борњо ин мард зиндон дидааст, 
Дар сари мў бозии љон дидааст. 
Рў ба халќу кишвари мањбуб кард, 
Марги беинсофро маѓлуб кард. 

Табъ сарбозу ќалам шамшер шуд, 
Посбонаш назми оламгир шуд. 
Адлљўѐн ў љањонгардї кунад, 
Дар адои ќарзи худ мардї кунад. 
Зулм гарчи карда мўяшро сафед, 
Лек мегўяд, ки дунѐ боумед. 
Файз Ањмад њам зану фарзандро 
Дар бањои љон харад монанди мо. 
Њар гање, ки ѐди Покистон кунад, 
Ёд аз ношод фарзандон кунад. 
Гиряи фарзанд озораш дињад, 
Аз ѓазаб ќудрат ба гуфтораш дињад. 
Гиря дорад, дўстам, аз гиря фарќ, 
Талх бошад гиряи фарзанди Шарќ. 
Асрњо бигрист шарќї зор-зор, 
Шарќ шуд аз гиряи он шўразор. 
Ваќти бозї, ваќти шўхї беибо  
Мекунад Парвези мо њам гиряњо. 
Њар куљо, ки бача бошад, гиря њаст, 
Лекин он гиря дигар, ин дигар аст. 
Љони ширин, фарќ кун дар кўњсор 
Селро аз обњои чашмасор. 
Дар Ватан фарзанди мо бадбахт нест, 
Модари он њам зани сарсахт нест. 
Дар диѐри мо шуд одам арљманд, 
Шуд сари хамгаштаи занњо баланд. 
Њељ коре нест бе зан, хуб шуд, 
Ифтихоре нест бе зан, хуб шуд.  
Хуб шуд, ки зан ба давлат ѐр шуд, 
Мамлакат аз дасти зан гулзор шуд. 
Кард зан вазъияти моро дигар, 
Чун насими тоза дохил шуд ба сар. 
Чашми хоболудро бедор кард, 
Љоњилу гумроњро њушѐр кард. 

Дур шуд зан – модар аз аљзу ниѐз, 
Тифл дар гањвораи ноз аст, ноз. 
Кўдакон шодон ќадафрозї кунанд, 
Кайф карда хандаву бозї кунанд. 
Шодии фарзанд чун афзун шавад, 
Рўйи модар бештар гулгун шавад. 
Саъй бинмо, то набинад насли мо 
Баъд аз ин манњус рўзи љангро. 
Саъй кун, фарзандњо олим шаванд, 
Бар њама сайѐрањо њоким шаванд, 
Хандаву эљодкорињо кунанд, 
Халќро эъљози нав савѓо кунанд. 
Љони ширин, як нафас осуда бош, 
Як нафас чун ѓунчаи бикшуда бош, 
Як нафас биншин ту дар пањлуи ман, 
Як нафас хандида бингар сўйи ман. 
Ёд кардам њарфи ширини туро, 
Мењрбонињои дерини туро. 
Гарчи пур шуд аз сафедї мўйи мо, 
Гарчи пайдо гашт чин дар рўйи мо. 
Орзу бисѐр дорад дил њанўз, 
Љўши ишќи ѐр дорад дил њанўз. 
Орзу дорад, ки болу пар занад, 
Гул ба мўњои сафедї сар занад. 
Орзу дорад, ки бинад дурро, 
Њикмати ояндаи машњурро. 
Хаймаи заррин занад бар рўйи моњ, 
Бар замин аз моњ то созад нигоњ. 
Як нафас биншин, гапамро гўш кун, 
Суњбати имрўзаро пурљўш кун. 
Аз сафар овардаам савѓои хуб, 
Ёди ѐрон, ѐди одамњои хуб. 
Ёди онњое, ки љонон одаманд, 
Дар ѓами осудагии оламанд. 

Гар ба онњо дил дињї, љон медињанд, 
Љон ба роњи ањду паймон медињанд. 
Бо ту то мурдан бародар мешаванд, 
Дар ѓаму шодї баробар мешаванд. 
Сулњ гўї, мисли гул хандон шаванд, 
Љанг гўї, аз ѓазаб тўфон шаванд. 
Пурњарорат нест бе сулњ офтоб, 
Дар замин њам нест файзи бењисоб. 
Нест бахту нест парвози нишот, 
Нест ин њусну латофат дар њаѐт. 
Халќњоро њастии мо хуб шуд, 
Давлати мо – давлати мањбуб шуд. 
Љони ширин, бин, чї сон сулњ аст зўр, 
Бин, чї сон шуд дўстї моро зарур. 
Шиква дорї, ки фалон бадгўй зан 
Таъна зад, писханд зад рўзе ба ман. 
Чун маро бинад, лабашро каљ кунад, 
Суњбати бисѐр талху фач кунад. 
Гўяд он аз бевањо њам бадтарї, 
Шавњарат њасту вале бешавњарї. 
Рањми кас ояд ба танњоии ту, 
Рўзњо, шабњо ба рањпайии ту. 
Љони ширин, ин ќадар дигар маранљ, 
Аз пичингу таънаи занњои ланљ. 
Гар зане лаб каљ намояд, ѓам махўр, 
Менамояд њазл шояд, ѓам махўр. 
Аз дугона сахт ранљидан хатост, 
(Дўстонро ноз кардан њам равост). 
Бењтар он ки суњбати дигар кунем, 
Бо њаѐли дўстон гап сар кунем. 
Љашни шоир Рўдакиро ѐд ор, 
Доштї дар хона мењмон бешумор. 
Мењмон аз дуру аз наздик буд, 
Оламе дар хонаи тољик буд. 
Рус омад, турк омад аз дарат, 
Духтари њиндї нишаст андар барат. 

Ќомати онро сарї печонда буд, 
Дар љабинаш холи њинду монда буд. 
Кокули маъшуќаи ошиќнавоз 
Буд мисли мўйњои ту дароз. 
Чун зани тољик – соњибхоназан  
Доштї пироњани атлас ба тан. 
Доштї дар сар хаѐли мењмон, 
Аз чунин ташвиш будї шодмон. 
Ёд дорї, ки њабаш биншаста буд, 
Ў лаби нони туро бишкаста буд? 
Дўстро чашмони он мекофтанд, 
Сўйи њар кас чун шафаќ метофтанд. 
Ин писар аз кишвари Ангола буд, 
Дар дилаш ѓамњои чандинсола буд. 
Сарзаминаш гарчи дорад найшакар, 
Гарчи хирман-хирман алмосу гуњар, 
Мењмон, аммо каси бечора буд, 
Хушк–мањкам мисли оњанпора буд. 
Аз љафољўѐн шикоят дошт он 
Њам шикоят, њам њикоят дошт он. 
Чунки ў медид дар атрофи хеш 
Дўстони бовафоро беш - беш. 
Ман сиѐњам, – гуфт, - авлодам сиѐњ, 
Ин сиѐњї шуд ба мо гўѐ гуноњ. 
Бо њабаш торикшаб њамранг шуд, 
Ин љањон чун гўр моро танг шуд. 
Бандањои њалќабаргўшем мо, 
Зиндањои хонабардўшем мо. 
Хољагон аз мо ѓуломон бурдаанд, 
Симу зар њамѐн - њамѐн бурдаанд. 
Мо на дар зери њарорат сўхтем, 
Балки аз зулму асорат сўхтем. 
Сўхтем аз зарпарастони сафед, 
Сўхтем аз мулкдорони сафед. 
Аз њабаш њастанд гарчи пурњазар, 
Гарчи месозанд дур аз мо гузар, 
 



 173 

Гарчи бо мо њамтабаќ њам нестанд, 
Њамдабистон, њамсабаќ њам нестанд, 
Дур, аммо нестанд аз хоки мо, 
Аз бари ганљинаву амлоки мо. 
Њаќталошї мекунад акнун њабаш, 
Менамояд зулмро вожун њабаш. 
Ваќти бедории Африќо расид, 
Офтоби субњи озодї дамид. 
Дўстро бисѐр мехоњем мо, 
Беѓараз ѓамхор мехоњем мо. 
Љони ширин, ин суханњоро шунав, 
Дардмандонро ту њам њамдард шав. 
То даме ки золиму мазлум њаст, 
Кас набояд лањзае беѓам нишаст.  
 Он ки бо ѐрони худ масрур буд, 
Дўсти ман, шоири машњур буд – 
Тихонов бо мўйњои сап-сафед 
Кард табдил суњбати моро ба ид. 
Дўстиро ман аз ў омўхтам, 
Кишвари дилро аз ў афрўхтам. 
Ман аз ў омўхтам касби адаб, 
Њам муњаббат, њам рафиќї, њам ѓазаб. 
Метавонад ў ба дарди дигарон 
Ёр гардад чун рафиќи мењрбон. 
Борњо бо ў сафар кардем мо, 
Сайри чандин бањру бар кардем мо. 
Регзорону биѐбон дидаем, 
Сардбарфу гармборон дидаем. 
Кўњсоронро гузар кардем мо, 
Бар нишебињо назар кардем мо. 
Гоњ дар зери сари мо санг буд, 
Гоњ манзил ќасри шоњ Авранг буд. 
Гоњ медидем фављи одамон, 
Гоњ танњо ахтарони осмон. 
Гоњ шањру гањ дењот омўхтем, 
Алѓараз, сирри њаѐт омўхтем. 

Ёд дорам соли чилу нуњро, 
Тайнамуданњои роњи кўњро. 
Дар сари рањ Њиндукуш пањлу кашид, 
Аз бари домони мо њар сў кашид. 
Мо ба зери кўњњо пинњон шудем, 
Мењмон дар ќасри кўњистон шудем. 
Корвон мерафт, фарѐди љарас, 
Мерасид бар кўњњо бар гўши кас. 
Бехабар буданд аз мо Бомиѐн, 
Сангпайкар, сангдил бутњои он. 
Офтоб аз мо панањ мекард рўй, 
Сояњо карданд моро љустуљўй. 
Боз шуд дарвозаи Искандарї, 
Бе дами шамшеру зарби ханљаре. 
Дар шаби торик пеш омад Дуоб 
Мењрбон шуд, дод бар мо љойи хоб. 
Кулбаи хаспўшро таќдим кард, 
Мизбон дар пеши дар таъзим кард. 
Љойи бистар бурѐ густурда буд, 
Гар чароѓе буд, он њам мурда буд. 
Дар миѐни хона гулхан даргирифт, 
Шифти онро дуду хокистар гирифт… 
Дудњо чун ресмон печон шуданд, 
Обњои чашми мо резон шуданд. 
Давра биншастем дар гирди алав, 
Чой љўшиду муњайѐ шуд палав. 
Бо ѓазаб мезад ба бому дар шамол, 
Гўш кар мекард, монанди шаѓол. 
Љанг бо сармо вале гулхан намуд, 
Хонаро њам гарм, њам равшан намуд. 
Соњиби ин хона афѓони љавон 
Шодмон буд аз ќудуми мењмон. 
Дўстона мењмондорї намуд, 
То тавонист ў, ба мо ѐрї намуд. 
Хуб медонист, ки мо кистем 
Аз куљо, дар љустуљўйи чистем. 

Балки ў мехонд дар симои мо 
Достони ишќи бењамтои мо, 
Балки пай мебурд аз чашмони мо 
Орзуи халќи љонољони мо. 
Балки ў медид дар пеши назар 
Кишвари мањбуби моро љилвагар. 
Балки тобон дид ў нури хирад 
Дар нигоњи шоири Ленинград. 
Балки истиќболи кўњистони он 
Аз миѐни дуди гулхан шуд аѐн. 
Балки ин афѓони озодипараст 
Мисли дил дар синањои мо нишаст. 
Балки ў мегуфт моѐн дўстем, 
Мисли ду маѓзе, ки дар як пўстем. 
Бо шумо њамсояи деринаем, 
Дўстони беѓараз, бекинаем. 
Аз миѐни хокњои мо убур 
Мекунад Ому ба мисли хатти нур. 
Обро аз рўшної кун ќиѐс, 
Дўстонро бо нигоњи дил шинос. 
Чодари пашмин ба сар андохта, 
Сар чу кўњи Њиндукуш афрохта. 
Рафт афѓон, ѐди мо бо хеш бурд, 
Дил ба мо, моро ба хоби хуш супурд. 
То сањар месўхт гулхан кам-камак, 
Хонаро мекард равшан кам-камак. 
Бод мезад сар ба кўњу кўњсор, 
Корвон мешуд ба рафтан интизор. 
Дидаи мо сўйи оташпора шуд, 
Хоб гум аз дидањо якбора шуд. 
Боз њам омад ба сар ѐди Ватан, 
Ёди фарзанди азизу ѐди зан. 
Шоири мањбуб бо мо ѐр гашт, 
Мо надонистем, ки шаб чун гузашт. 
Дўстро кас дар сафар бояд шинохт, 
Метавон дилро ба ин сон дўст бохт. 

Љони ширин, тољи сар кун дўстро, 
Љой дар маѓзи љигар кун дўстро. 
Дўстонро аз сафар овардаам, 
Аз тамоми бањру бар овардаам. 
Омадам, дар Тољикистони азиз, 
То бубинам рўйи ѐрони азиз, 
То ба онњо ман њикоятњо кунам, 
Маљлиси хурсандие барпо кунам. 
То бароям бар сари кўњсорњо, 
Сер бинам кишварамро борњо. 
То ба боѓу бўстонаш по нињам, 
По ба сўйи водию сањро нињам. 
То тавонам халќро ѐрї дињам, 
Аз зафар, аз фатњ ахборе дињам. 
То ба гўши дилбарон хонам суруд, 
То бигўям дўстонамро дуруд. 
То равам дар тўйњо соќї шавам, 
Талху ширин чун маи боќї шавам. 
То ба халќам боз бахшам љўши дил, 
То гузорам бори нав бар дўши дил. 
То кунам таъзим мисли пахтачин 
Чорќат гардида бар сўйи замин. 
То намоям гўш њар як набзро, 
Парварам то њар нињоли сабзро. 
То шавам монанди дасти коргар,  
Њукмрони кўрањои пуршарар.    
Ќатрае аз чашмаи љўшон шавам, 
Заррае аз шўълаи тобон шавам. 
Пас чаро пурсанд баъзе дўстон: 
«Чандрўза омадї ту мењмон?». 
Пас чаро гўянд ѐрон, марњабо! 
«Мењмони Тољикистон, марњабо!?» 
Мењмон ман нестам, ѐрон, њазар, 
Аз чунин гапњои ночаспон њазар. 
Ман наям бегона дар ин сарзамин, 
Ман наям дур аз диѐри дилнишин. 

Ман наям беошѐн парандае, 
Ман наям дар лаб тасодуф хандае. 
Дар њамин љой аст манзилгоњи ман, 
Дар њамин љой аст равшан роњи ман. 
Дар њамин љо ман ба дунѐ омадам, 
Дар њамин љо чашмбино омадам. 
Дар њамин љо ѐфтам ављу камол, 
Дар њамин љо зиндагии безавол. 
Дар њамин љо шуд садои ман баланд, 
Дар њамин љо дўстро гаштам писанд. 
Љони ширин, дар љавонї сохтем 
Хонае њарду, ба ў дил бохтем. 
Бингар он торафт чун дигар шавад, 
Хонаи тољик равшантар шавад. 
Бингар он оѓўш чун во мекунад, 
Во ба сўйи халќи дунѐ мекунад. 
Бингар он чун бо њаќиќат ѐр шуд, 
Дўсташ њам дар љањон бисѐр шуд. 
Љони ширин,  аз саодатњои ту        
Худ гувоњї медињад маъвои ту! 

1959 

Модарнома

          ХАЙР, МОДАРИ АЗИЗ 

Модарам, меравам аз пеши ту ман 
Ба дифои шарафу шаъни Ватан. 
Меравам, то ки зиреҳ пўшам ман, 
Дар раҳи фатҳу зафар кўшам ман. 
Хабар омад, ки ба торољи чаман 
Боз карда пари худ зоғу заған. 
Модарам, дар сари хашму ѓазабам, 
Бар сари гарму тани ғарқи табам 

Мепарам сўйи фазо мисли уқоб, 
То кунам зоғи сияҳро дарѐб. 
Мепарам рў ба љанубу ба шимол, 
То ки орам ба сари хасм завол. 
Барќсон пора кунам абри сияҳ, 
То насозад рухи хуршед панаҳ. 
Сангаму оҳанаму пўлодам, 
Сипари мамлакати озодам. 
Аз сари лонаи љуғзон гузарам, 
Бомба резонда чу борон гузарам. 
Ѓазабам оташу ќањрам пир аст, 
Синаам тўпу парам шамшер аст. 
Мебарам дар сари болам тобон 
Ахтари толеи халќони љањон. 
Кї тавонад, ки маро банда кунад, 
Халќро аз ватанаш канда кунад?! 
Ин фаќат хоби фашистона бувад, 
Орзуи саги девона бувад. 
Модар аз чењраи гулгуни писар 
Нарм бўсиду гирифташ дар бар, 
Гуфт: «Рав, љанги далерона бикун 
Љанг бо лашкари бегона бикун. 
Бош фарзанди сазовори падар, 
Лоиќи ин Ватан, ин хонаву дар». 

Фурсате рафту зи пањлуи сањоб 
Љилва кард ахтари пурнури уќоб, 
Чашми модар ба фазо дўхта шуд, 
Рухаш аз шўъла барафрўхта шуд. 

1941 
 

СЕ НОЗАНИНИ ШАРЌ 
 
Наќл кунам сурати се нозанин, 
Сурати се њусни самову замин, 
Сурати се мўъљиза, се нодира, 
Сурати се лавњаи хушманзара, 
Сурати се воќеаи безавол, 
Сурати се рўзи саиди висол, 
Сурати се замзамаи Шарќро, 
Шарќи фурўзандатар аз барќро. 
 
                          I 
Бандаи дирўза зани Шарќ буд, 
Дар сари он зан кафани Шарќ буд. 
Рўйи зани Шарќ, ки дар парда буд, 
Њусни варо парда панањ карда буд. 
Бе рухи зан Шарќ бањоре надошт, 
Зан ба ѓами Шарќ ќароре надошт. 
Модари машриќ ба ин сарзамин 
Дод агарчи зани зеботарин, 
Шарќ вале чун ќафаси танг буд, 
Дашти ѓарибонаи якранг буд. 
Шоири дилбохта гарчи намуд 
Бар ќадаму хоки дари зан суљуд, 
Рўйи занонро гули хушбўй гуфт, 
Ќоматашон сарви лаби љўй гуфт. 
Гуфт: «Дањан – ѓунчаву абру – њилол, 
Чашми сиѐњаш чу рамида ѓизол…» 

Лек, сад афсўс, зани пардапўш, 
Монд ба таърифи сифоташ хамўш… 
Шарќ надонист, чї сон бо сухан 
Зинда кунад акси њаќиќии зан. 
Партави Октябр ба додаш расид, 
Шарќи ситамкаш ба муродаш расид. 
Шарќ музайян шуда аз рўйи зан, 
Шаъну шараф омада дар кўйи зан. 
Зан ба сари курсии иззат нишаст, 
Одати деринаи моро шикаст. 
Даст ба мо бо лаби пурханда дод, 
Њусни чу хуршеди дурахшанда дод.     
Кас нашунидаст чунин кашфиѐт, 
Дар њама таъриху гузашти њаѐт. 
Кас нашунидаст чунин нозанин – 
Зинату зеби Ватани дилнишин. 
 
                       II 
Чашмњо сўйи осмон буданд, 
Сўйи моњу ситорагон буданд. 
Моњро машъали фазо гуфтанд, 
Даст бардошта дуо гуфтанд. 
Ќисмати Шарќ бедимоѓї буд, 
Дарди он дарди бечароѓї буд. 
Зулмати шаб замин чу мепўшид, 
Хуни дил ањли Шарќ менўшид. 
Шарќ мехонд моњи тобонро, 
Шабчароѓи њама ѓарибонро. 
Шаби мањтоб ѐри ошиќ буд, 
Ёр дар ихтиѐри ошиќ буд. 
Ногањон моњ мегирифт агар, 
Шарќ месохт дар замин мањшар. 
Одамон мебаромаданд тамом, 
Шўр бардошта ба рўйи бом. 
 



 182 

Табаќу дегу коса мекўфтанд, 
То набинанд мањ, намехуфтанд. 
Бо фалак гўиѐ ба љанг буданд, 
Ба ѓазаб омада таљанг буданд. 
Моњ мекард чун рухашро боз, 
Сўйи мањ буд дидањои ноз. 
Аз њамон дам, ки моњ пайдо шуд, 
Нозанин моњи пуртаманно шуд. 
Як рухашро фаќат намоѐн кард, 
Рухи дигар зи дида пинњон кард. 
Дар фироќаш замин надошт ќарор, 
Љустуљў кард сирри мањ бисѐр. 
Чарх зад, чарх зад ба даври хеш, 
Кард пайдо ба ќувваи дониш. 
Рўйи пинњони моњи зеборо, 
Орзуву умеди дунѐро, 
Њикмати Октябр ѐрї дод, 
Нозанин моњ рўйи худ бикшод. 
Шарќ дигар ду нозанин дорад, 
Осмон дораду замин дорад. 
 
                     III 
Осмон ошиќи замин гардид, 
Бо замин бештар ќарин гардид. 
Гашт њайрон ба гирудори замин, 
Шуњрату шаъну иќтидори замин. 
Он замине, ки одам аз он љо, 
Мепарад то ба арш, ављи фазо. 
Он замине, ки гар ишора кунад, 
Одамаш њукм бар ситора кунад, 
Он замине, ки равшан аз моњ аст, 
То ба хуршед аз дараш роњ аст, 
Он замине, ки осмонранг аст, 
Тўда - тўда ситора дар љанг аст, 

Он замине, ки аз чароѓи барќ 
Кард дар бањри пур моро ѓарќ, 
Он замине, ки киштзоронаш 
Муждањо орад аз бањоронаш, 
Он замине, ки љойи дилњо шуд, 
Љо ба дилњои ањли дунѐ шуд, 
Он замине, ки ирќу аслу насаб, 
Муттањиданд бањри як матлаб, 
Он замине, ки њуснобод аст, 
Ватани бахту мардуми шод аст. 
Осмон ошиќи замин гардид, 
Бо замин дўсти ќарин гардид. 
Аз замин ѐри нозанин пурсид, 
Нозанин духтаре матин пурсид. 
Аз барояш рањи калон бикшод, 
Кўчаи тоза Кањкашон бикшод. 
Кард парвоз бо мушак дина 
Ба фалак нозанин Валентина. 
«Шарќи шаш» бо ситора пайрав шуд, 
Ба гумонам, ки осмон нав шуд. 
Партави Октябр болафшон 
Бо Валентина рафт то кайњон. 
Шарќ се нозанин ба бар дорад, 
Бо рањи Кањкашон сафар дорад. 

 1965  

 
 
                       ДАСТИ МОДАР 
 

Бо ҳамон дасте, ки чодар сўхтї, 
Гулхани шаъну шараф афрўхтї, 
Бо ҳамон дасте, ки боғ оростї, 
Кишвари гул-гулшукуфон хостї, 
Бо ҳамон дасте, ки манзил сохтї, 
Қасрҳову кушкҳо андохтї, 

Бо ҳамон дасте, ки дар рўйи замин, 
Бахтро кардї ба фарзандат қарин, 
Бо ҳамон дасте, ки кардї интихоб, 
Дилпурона давлати олиљаноб, 
Бо ҳамон дасте, ки шабҳои дароз, 
Чашми шаҳло карда во аз хоби ноз, 
Аллагўѐн тифлро хобондаї, 
То саҳар гаҳворааш љунбондаї, 
Бо ҳамон дасте, ки ширам додаї, 

Сўям оғўшат калон бикшодаї, 
Бо ҳамон дасте, ки дастам доштї, 
Дасти шафқат бар сарам бигзоштї, 
Бо ҳамон дасте, ки шодам борҳо, 
Пок кардї ашки чашмони маро, 
Бо ҳамон дасте, ки гул бў кардаї, 
Шонаро бар кокулу мў кардаї, 
Сўйи фатҳи тоза кун аз сидқи дил 
Кафзанон фарзандҳоятро гусел! 

1963 
 

         МОДАРАМ 
 

Тифл мондам аз ту, модар, рўйи ту дар ѐд нест, 
Қомати ту, чашми ту, абруи ту дар ѐд нест. 
Дар суроғат мезанам худро ба ҳар як кўю дар, 
Чунки то имрўз, модар, кўи ту дар ѐд нест. 
 
Рафтам аз занҳои пири деҳа кардам љустуљў, 
Рафта бо санги мазори ту намудам гуфтугў, 
Гўш кардам рафта ҳар як љунбиши шохи дарахт, 
Бо гиѐҳу сабзаҳои дашт гаштам рўбарў. 
 
Рўд мегуфтам, ки ў оби маро нўшида буд, 
Кўҳ мегуфтам, ки дар оғўши ман кўшида буд, 

Ғўза мегуфтам, ки карбоси маро пўшида буд, 
Доя мегуфтам, ки бо ман шири гав дўшида буд. 
 
Чашма мегуфтам, ки омад кўза бар сар пеши ман, 
Хор мегуфтам, ки пояш кард захмин неши ман, 
Барқ мегуфтам, ки аз ман буд чашмаш дар гурез, 
Абр мегуфтам, ки буд дар гиря кардан хеши ман.  
 
Шаҳд дар комаш ҳамеша талхтар аз зањр буд, 

Ҳам шариат, ҳам тариқат сарвари  бадқаҳр буд, 
Модари бечораи ту, мухтасар, сар то ба по, 
Як зани н-осудаю як муштипар дар даҳр буд. 
 
Як зани дигар, ки дар деҳ беш аз сад сол дошт, 
Модарат, – мегуфт ў, – дар кунљи лаб як хол дошт. 
Кулчарў, занљирмў, дар қадду қомат чун ниҳол, 
Гар саволе ояд аз мулло, забони лол дошт. 
 
Модарам, дар ѐди ту гашту гузоре мекунам, 
Баҳри меҳри ту дили худро мазоре мекунам, 
Хизмати шоиста бар ѐру диѐре мекунам, 
Назми худро бар сари қабрат шиоре мекунам. 
 
Дўст дорам, модарам, бо ѐди ту қишлоқро, 
Рўдҳои нуқрагину нилгун офоқро, 
Љилвагар дар боми мактаб лолагун байроқро, 
Ҳамзамон қишлоқиѐни дар муҳаббат тоқро. 
 
Шеър гўям, ояд аз шеърам садои модарам, 
Деҳа гўям, бар сарам ояд ҳавои модарам, 
Солхўрда гар зане рўзе дучор ояд ба ман, 
Гўямаш, ки бош, то ҳастам, ба љойи модарам! 

1966 

ДИЛИ МОДАР 
 
Агар аз гиря кардан об мешуд дил, дили ман буд, 
Ба сели ашк мешуд ғарқ манзил, манзили ман буд. 
Агар осон намегардид мушкил, мушкили ман буд, 
Ба зери мављи дарѐ монда соҳил, соҳили ман буд. 
 
Агарчи мурдани фарзандро дар љанг дидам ман, 
Агарчи борҳо бегонаи дилсанг дидам ман, 

Ба уммеде, ки бинам чоҳканҳоро ба зери чоҳ, 
Намурдам, гарчи бо чашмам аљал ҳар ранг дидам ман. 
 
Намурдам, зистам, фарзанди хурдамро калон кардам, 
Шаби тўйи арўсї ашки шодиро равон кардам. 
Гумон кардам, ки оби дида марљон гашт, марљонро 
Ба келин пешкаш кардам, дуо чун модарон кардам. 
 
Надорам тоқати доғи писар дидан дигар ҳаргиз, 

Саросар сўхтори пуршарар дидан дигар ҳаргиз, 
Ба ҳар як хона тифли бепадар дидан дигар ҳаргиз, 
Ҳаѐти одамиро дар хатар дидан дигар ҳаргиз!   
 
                            ЗАН, ЗАН АСТ 
 
Синну соли зан ба кас пурсидан аз одоб нест,  
Синну соли хешро гуфтан ба занњо хос нест. 
Зан, зан асту дар њама њолат чу зан мемонад он, 
Ин муаммоест, ки њољат ба пурсу пос нест.  
 
Аз зани имрўзаи мо њикмату эъљоз пурс, 
Дар фазои зиндагї кайфияти парвоз пурс.  
Дар замин зан меравад, сайри кавокиб мекунад, 
Давраи мо кард занро дар њунар мумтоз, пурс.  

Зан набошад, зебу зинат нест дар маъвои мо,  
Њуш дар сар, равшанї дар дидаи бинои мо.  
Зан набошад, нест дар рўйи замин наќши њаѐт, 
Дон, ки бе зан то абад дар гил бимонад пайи мо.  
 
Мард бошї, байраќи болои сар кун номи зан, 
Сабт дар боби зафар бо хатти зар кун номи зан.  
Номи зан то осмон бардор дар болои каф,  
Машъали тобанда чу шамсу ќамар кун номи зан.  

1975 
 

 
ДАР ЁДИ ЉАВОНЇ 
 

Агар бинам туро, орам ба ѐдам нављавониро, 
Ба мисли чашмањо љўшу хурўши зиндагониро, 
Њама лутфу адоњои нињониву аѐниро, 
Ба ѐд орам бањореро, ки њарду лола мечидем, 
Ба ѓайр аз рўйи њамдигар дигар чизе намедидем. 
 
Ту тозон сўйи дар меомадию боз дар мешуд, 
Дамиданњои субњ аз омаданњои ту сар мешуд, 
Намедонистам он рўзам чї сон рўзи дигар мешуд, 
Раќиби айбљў дигар ба њоли ман намехандид, 
Муњаббат дар вафодорї дигар маро намесанљид. 
 
Шукуфта дилбари озод чун гулдаста мегаштї, 
Ба њар як тори мўят сад љавонро баста мегаштї, 
Дилеро ѐфта, дигар диле бишкаста мегаштї, 
Намешуд њељ кас аз дидани њусну љамолат сер, 
Њаѐ гардида буд аммо ба пойи ошиќон занљир. 
 
Туро бо туњфањои комсомол табрик мекардам, 
Таманно дар дил аз бахти зани тољик мекардам, 
Худамро бо висолат сўхта наздик мекардам, 

Рухат медидаму мерафт аз ѐдам њама дардам, 
Дигар ман њељ парво аз ѓами дунѐ намекардам. 
 
Ба ѐд орам замонеро, ки ту хомўш њам будї, 
Парешон дар паси деворњо рўпўш њам будї, 
Ѓарибу бенавою кўњи ѓам дар дўш њам будї, 
Намуда даст оташкобу мў љорўб дар хона, 
Гила аз хештан мекардиву даъво зи бегона. 
 
Даме ки аз миѐни обу оташњо гузар кардї, 
Ба сўйи зиндагии нав далерона сафар кардї, 
Ба њар як рўшної ту њарисона назар кардї, 
Зани зеботарину номдори Шарќ гардидї, 
Азизи Тољикистон, ифтихори Шарќ гардидї. 
 
Саломат бош, љоно, ки баќои умри ман њастї, 
Насими навбањори пурсафои умри ман њастї, 
Ту охир ибтидою интињои умри ман њастї, 
Маро аз ту тамоми умр ѐрои људої нест, 
Ба љонат сад ќасам, ки дар сириштам бевафої нест. 

1972 
 
     ЗАН  АГАР ОТАШ НАМЕШУД 
 
Зан агар оташ намешуд, хом мемондем мо, 
Норасида бодаи дар љом мемондем мо. 
 
Зан агар моро намебахшид умри бардавом, 
Бетахаллус, бенасаб, беном мемондем мо. 
 
Гар намедидем мо аз кўдакї оғўши гарм, 
Аз муҳаббат бехабар ноком мемондем мо. 
 
Гар ба чашми мо намедўшид модар шири хеш, 
Кўри модарзод дар айѐм мемондем мо. 

Гар намеомўхтем аз зан раҳу расми адаб, 
Бадгуҳар, бадзот, бадфарљом мемондем мо. 
 
Зан агар оташ намешуд, хонаи мо сард буд, 
Бе чароғи равшане дар шом мемондем мо. 
 
Гар каломи аввалин аз зан намеомўхтем, 
Лаб фурў баста ҳама чун лом мемондем мо. 
 
Оташи зан буд, ки мо сўхтему сохтем, 
В-арна чун санги сари аҳром мемондем мо. 

1973 
 
 
ЗАН ПОСБОНИ ОТАШ АСТ 

 
Зан ҳамеша рафт аз ҳамсояҳо оташ гирифт, 
Аз дигарҳо бо тавалло, илтиљо оташ гирифт, 
Баски гўгирд он замон чун гавҳари ноѐб буд, 
Аз гадои кўчаю аз бенаво оташ гирифт. 
 
Лахчаро мекард зан дар зери хокистар ниҳон, 
То намонад беалав дигар танўру ошдон. 
Дар  танўр оташ агар гулхан шавад, рухсори зан, 
Сурх мегардад чу кулча, ѐ ба мисли гарм нон. 
 
Баски аз рўзи азал зан посбони оташ аст, 
Посбони оташ асту хеш кони оташ аст. 
З-ин сабаб бо зан агар гаштем ҳар вақте дучор, 
Бингарї, сар то ба пайи мо љаҳони оташ аст. 

1975 

            ЧАШМИ МАН 
 

Чашми ман серї надорад аз тамошои замин, 
Хоњам аз мадди назар н-афтад ягон љойи замин. 
Чашми ман хоњад, ки бинад навбањорон бешумор, 
Борњо бинад шукуфтанњои гулњои замин. 
Чашми ман мањви љамолу њусни зан бошад мудом, 
Бењ зи њусни зан набошад њусни зебои замин. 
 
Аз азал зан бо замин як гашт чун ду модарон, 
Бўйи зан ояд машомамро аз аќсои замин. 
Гар намешуд дасти зан, њусни замин пайдо набуд, 
З-ин сабаб гўем занро мањфилорои замин. 
Њокимият гар ба дасти зан саросар мегузашт, 
Мардњоро бештар буд кайфи дунѐи замин. 

1975 

ОШЁНИ  БАЛАНД

ДУРАХШИ ЌУЛЛАЊО 
 

Дар миѐни кўњсоронам, рафиќ! 
Дар баландї ошѐн монам, рафиќ! 
Бо ѓизоли кўњсорон њамсарам, 
Бо уќобон менишинам, мепарам. 
Мезанам пањлу ба рўйи сангњо, 
Чашм медўзам ба зебо рангњо. 
Бешаи сабз аст ороми дилам, 
Кўњ девори баланди манзилам. 
Офтоб аз Шарќ чун рахшон шавад, 
Байраќи болои кўњистон шавад. 
Хостам дар кўњњо гардиш кунам, 
Мисли оби рўдњо варзиш кунам. 
Гирам аз гесўйи њар як шаршара, 
Аз суруди хеш пур созам дара. 
Бишнавам аз кўњ то акси садо, 
Гўядам, шояд, ки «Фарзандам, биѐ! 
Андаке мавзўъро таѓйир кун, 
Ин бузургии маро тасвир кун. 
Ќуллаи ман то дари афлок рафт, 
Пайи ман бар маѓз-маѓзи хок рафт. 
Дар њама рўйи љањон чизи дигар 
Нест аз барфи сари ман тозатар. 
Бигзарад тўфон чу аз пањлуи ман, 
Як сари мў хам нагардад мўйи ман. 
Одамон ишќ аз Ватан омўхтанд, 
Устувориро зи ман омўхтанд. 
Бар сарам монанди ќандил ахтарон 
Шўълаборї мекунанд аз Кањкашон. 
Моњи сунъї низ бо ахборњо 
Гашт аз гирди сари ман борњо. 
Доманам сањрои њосилхез шуд, 
Боѓњои хурраму гулрез шуд. 

Шањрњо монанди ман боло шуданд, 
Бо мани сардарфалак њампо шуданд…» 
Хостам поро нињам бар ќуллае, 
Пеш омад лек дигар ќуллае. 
Ќуллањо аз њамдигар болотаранд, 
Дар шукўњи хеш дигар-дигаранд. 
Ман ба худ гуфтам, ки ин даврони мо 
Њаст айнан мисли кўњистони мо. 
Чун ба оянда сафар кардем мо, 
Аз баландињо гузар кардем мо. 
Мушкилињоро канор андохтем, 
Олами бахту шарафро сохтем. 
Боз дар пешанд пуршон ќуллањо, 
Њам бузургу њам дурахшон ќуллањо. 
Пеш рав, дар кўњ гардиш кун, рафиќ! 
Мисли рўди шўх варзиш кун, рафиќ! 
Пеш рафтї, кор осон мешавад, 
Ќуллаи нав њам намоѐн мешавад. 

1959   

РЎДИ КЎЊЇ 
 

Нишастам дар лаби дарѐи кўњї, 
Ба худ ман ѐфтам маъвои кўњї. 
Сараш бар санг мезад рўди кўњї, 
Ба доман чанг мезад рўди кўњї. 
Ба мисли шири нављўшидае буд, 
Палангу бабри хуннўшидае буд. 
Дара аз ѓурриши обаш садо дод, 
Насимаш руњро, љонро ѓизо дод. 
Нишастам дар канораш шеър гуфтам, 
Њамеша аз насимаш табъ суфтам. 
Бад-ў гуфтам, ки рўди равшанастї, 
Муроду маќсади њар гулшанастї. 
Дилат пурљўш, рўят пурбор аст, 
Ба њар љое, ки рафтї, навбањор аст. 
Њавои боѓу бўстон хуррам аз туст, 
Замини Тољикистон хуррам аз туст. 
Чароѓи хонаи моро фурўзї, 
Лаби чоки биѐбонро ту дўзї. 
Ту вањшї будию мо ром кардем, 
Туро бо коммунизм инъом кардем. 
 

1959  

ОБИ ДУШАНБЕ 
 

Аз кўњи баланд аст равон оби Душанбе, 
Тар карда лаби ташналабон оби Душанбе. 
Њарчанд ки љорист ба сад асру замонњо, 
Бо ѐди Ватан монда љавон оби Душанбе! 
 
Бас модари он синаи пуршаън љибол аст, 
Хушкидани сарчашмаи ин об муњол аст. 
Густурда табиат ба рањаш сабз гилеме, 
Дорои замин асту замон, љоњу љалол аст! 
 
То дашти калон сар-сари санг аст равона, 
Аз маѓзи дара «мањмил»-и танг аст равона. 
Њар ќатраи худ то ба њама халќ расонад, 
Бо монеањо толиби љанг аст равона. 
 
Дар соњили он манзили ман љой гирифтаст, 
Як боѓу чаманзор саропой гирифтаст. 
Бо оби Душанбе шуда њамсояи наздик, 
Љо аз љигари мамлакати бой гирифтаст. 
 
Пас умри ману оби Душанбест муќимї, 
Дар кишвари ман зиндагию зист муќимї. 
Монанди мани шоири дилдодаи ин об 
Дар рўйи љањон боз дигар кист муќимї? 

1963 

РЎДИ МАН 
 
Рўди ман, олам дигар шуд,  
                                                 ту њамонастї, њамон, 
Сарзаминат пурсамар шуд, 
                                                  ту њамонастї, њамон, 
 Даври ман, даври њунар шуд, 
                                                    ту њамонастї, њамон, 
Дидаю дил пуршарар шуд,  
                                                   ту њамонастї, њамон. 
 
Осмон дар синаи ту аксандозї кунад, 
Бо љамоли ту ситора шўхию бозї кунад, 
Оламеро њусни ту аз хештан розї кунад, 
Моњи гардун дар дили шаб гарданафрозї кунад. 
 
Медавї дар кўњсору сар ба сангон мезанї, 
Уштури мастї магар, њар сўй љавлон мезанї? 
Даст бар сар мўхарошон, рўхарошон мезанї, 
Ќатрањои сардро бар кўњсорон мезанї. 
 
Дар канорат то сањаргањ љой кас гирад, хуш аст, 
Бо нигоре домани ишќу њавас гирад, хуш аст, 
Љойи сабза давра дар болои хас гирад, хуш аст, 
Фориѓ аз кори љањон як дам нафас гирад, хуш аст. 
 
Тезтар, бурротар обат аз дами шамшер њам, 
Софтар аз оби чашми тифли бетаќсир њам, 
Пурљилотар аз рухи хуршеди оламгир њам, 
Тундтар аз бод њам, аз бодпо нахчир њам. 

Як назар кун, рўди ман, атрофи ту таѓйир ѐфт, 
Аз дами ту дашти бирѐн чораву тадбир ѐфт, 
Гарчи бепарво дили ман рањ ба сўят дер ѐфт, 
Њарчи бошад, њусни ту дар шеъри ман тасвир ѐфт. 
 
Боз мебинам, ки рўдам,  
                                            ту њамонастї, њамон, 
Пеши ту ман дар суљудам, 
                                               ту њамонастї, њамон, 
Дил ба рўят ман кушудам, 
                                                 ту њамонастї, њамон, 
Гўш нокарда сурудам  
                                         ту равонастї, равон…    

ЧЎПОН 
 

Чўпон ба сари кўњу чаридан рама дорад, 
Аз санг ба харсанг љањидан рама дорад. 
 
Бўйи гули кўњию алафзори чарогоњ 
Дар панљаи бод асту давидан рама дорад. 
 
Чун абри сафеде, ки гирифтаст фазоро, 
Чодар ба сари сабза кашидан рама дорад. 
 
Сарчашма занад љўш, аз он барра кунад нўш, 
Аз љўйи сафобахш паридан рама дорад. 
 
Дар дасти шўбон чўб хитобест ба душман, 
Гургон ба њаросанду рамидан рама дорад. 
 
Чўпон нигарад бо назари мењр ба поѐн, 
Аз ќуллаи кўњсор хамидан рама дорад. 
 
Ишќу њаваси дидани ин манзари зебо 
Ман дораму ту дориву дидан њама дорад. 

1967 

СИЛСИЛАИ КЎЊИ ЊИСОР 
 
Дидаї манзараи силсилаи кўњи Њисор, 
Нуќрагун шаршараи силсилаи кўњи Њисор, 
Рўдњои дараи силсилаи кўњи Њисор, 
Акси оњубараи силсилаи кўњи Њисор. 
 
Нест ин силсила монанд ба кўњи дигаре, 
Дорад ин кўњ ба худ хос шукўњи дигаре, 
Кўњњо саф зада њастанд ба њам дўш ба дўш, 
Як гурўњ аз пасу аз пеш гурўњи дигаре. 
 
Баѓали кўњи Њисор аст пур аз чашмаву рўд, 
Гулмањї диќќати сайѐд кунад љалб ба худ, 
Абрњо мисли шутур гардани худ карда дароз, 
Об нўшанд зи рўди чамани сабзу кабуд. 
 
Баѓали кўњи Њисор аст тамошогањи мо, 
Манзилу мањфили мо, бистари мо, љогањи мо, 
Чашмањояш дами љўшидану фаввора задан 
Гашта монанд ба оњанги дили огањи мо. 
 
Кўњњо, ки ба замин пой фурў сохтаанд, 
Ќуллањо рахна ба саќфи фалак андохтаанд. 
Мисли байроќи зафар, машъали тобони њаѐт, 
Офтоби сањариро ба сар афрохтаанд. 
 
Гар нињї по ба заминаш, кафи по нарм шавад, 
Љисму љони ману ту аз нафасаш гарм шавад, 
Ќатраи шабнами наврехта дар чењраи гул, 
Љилвагар чун араќи гунаи пуршарм шавад. 

Симу зар, сурмаву симоб дињад кўњи Њисор, 
Ташнагонро шабу рўз об дињад кўњи Њисор, 
Чорзону зада дар майкада чун пири муѓон, 
Љоми саршори майи ноб дињад кўњи Њисор. 
 
Ман, ки дар домани ин силсила тавлид шудам, 
Ќатраи ашки азову фарањи ид шудам, 
Чун расидам ба сари ќуллаи кўњи Ватанам, 
Њофизи ин Ватани пайрави хуршед шудам. 

1967 

  ДАРАИ АРЎСОН 
 

Аз Душанбе чун барої, кўњсор ояд зи пеш, 
Кўњсори пуршукўњи обшор ояд зи пеш, 
Ќуллањои осмонбўси Њисор ояд зи пеш, 
Аз Душанбе чун барої, ќад-ќади рўди зулол, 
Меравї гўѐ зи пањлуят гузар дорад ѓизол. 
 
Меравї, аз њар ду пањлуят арўсон бигзаранд, 
Волгањоро зеб дода гуларўсон бигзаранд, 
Чун насими рўдњои шўхљарѐн бигзаранд, 
Форам овози дафу чангу рубоб ояд ба гўш, 
Дил дарояд дар хурўшу мот гардад аќлу њуш. 
 
Духтарон пўшида атлас дилнавозї мекунанд, 
Пеш-пеши келину домод бозї мекунанд, 
Дар миѐни хубрўѐн сарфарозї мекунанд, 
Як љањон њусну латофат дар баѓал дорад дара, 
Ошиќонро дафтари байту ѓазал дорад дара. 
 
Бин чї гуна ин дара љойи тамошо гаштааст, 
Љойи парвози нигоњи мардуми мо гаштааст, 
Кони њусни духтарони зеби дунѐ гаштааст, 
Дил агар афтод дар ин кўй, роњаш гум кунад, 
Ишќ агар лашкар кашад, охир сипоњаш гум кунад. 
 
Духтаронро ман ба сад ишќу њавас дорам назар, 
Шод гардам аз саодатњояшон мисли падар, 
Чунки дорам ман њам уммед аз набера, аз писар, 
Мерасад рўзе, ки фарзанди мани дилбохта, 
Бо арўси хеш ояд хонаро пур сохта… 

1972 

КЎЊ 
 

Кўњ ором аст, аммо дар дилаш дорад шарар, 
Боду абри рўзгорон аз сараш дорад гузар. 
 
Кўњ ором аст, доим кўњвор истодааст, 
Чашмањояш то ба уќѐнусњо дорад сафар. 
 
Чун баровардї садо, акси садо ояд зи кўњ, 
Гар ба сўяш по нињодї, танг гирад дар камар. 
 
Кўњро бинї њамеша сарбаланду бовиќор, 
Дар фазояш пар занад танњо уќоби тезпар. 
 
Нест мисли кўњ чизе пуртањаммул, пуртавон, 
Чунки дорад бар сараш байраќ зи хуршеди сањар. 
 
Дар љавонї порае аз кўњ будам, баъд аз ин, 
Сад ќасам, ки ман људо аз ў намегардам дигар. 

1975  

          ЌАЛАМ 
 
Ќалам гуфто, ки ман шоњи љањонам,                                                                                                                            
Ќаламкашро ба маќсад мерасонам. 
                                                 (Аз халќ) 

 
Ќалам гўяд, ки асбоби шарифам, 
Ба дасти њар зарифе ман зарифам. 
 
Ќалам гўяд, ки инсонро азизам, 
Ба дасти покдил афтам, тамизам. 
 
Ќалам гўяд, ки инсонро яроќам, 
Яроќи иттифоќам, њам нифоќам. 
 
Агар афтам ба дасти њаќшиносон, 
Зи рўйи њаќ кунам хизмат ба инсон. 
 
Мусаххар бо сухан созам љањонро, 
Намоям мањрами дилњо забонро. 
 
Муњаббатро, садоќатро сароям, 
Ба њам пайванд љонњоро намоям. 
 
Намоям фарќ гулњоро ман аз хор, 
Намоям фарќ дилбар аз дилозор. 
 
Дињам ман сарбаландї мардњоро, 
Намоям дур аз дил дардњоро. 
 
Ба тасвир оварам њусни заминро, 
Љањони нав, њаѐти дилнишинро. 
 
Кунам бедор њисси ошиќонро, 
Баќои нав дињам умри љавонро. 

Агар ман бо ќаламкаш дўст монам, 
Ќаламкашро ба маќсудаш расонам. 
 
Агар афтам ба дасти нохалаф ман, 
Шавам тири маломатро њадаф ман. 
 
Асир афтам агар бар дасти нокас, 
Намоям зиндагониро мулаввас. 
 
Љањон торик чун зиндон намоям, 
Љафову љабр бар инсон намоям. 
 
Дурўѓу рост бофам, њарза бофам, 
Суханро тез созам, дил шикофам. 
 
Агарчи ширро донам сафед аст, 
Вале гўям сиѐњ асту палид аст. 
 
Ба дасти нокасон гардам гирифтор, 
Шаванд аз ман тамоми халќ безор. 
 
Ба монанди аљал оям ба њар дар, 
Хўрам коѓаз, хўрам љону хўрам сар. 
 
Кунам хурсанд ман табъи бадонро, 
Суханчину мунофиќ одамонро. 
 
Зи ман – ањли ќалам, бошед огоњ, 
Нагардам то силоњи дасти бадхоњ. 

1975 

ОШЁНИ  БАЛАНД 
 

Ошѐн гар мегузорї, дар баландињо гузор,  
Дар баландињои кўњи сарбаланди мо гузор.  
Осмон дар гунбади сабзаш агар љоят дињад, 
Ошѐни фикри дурандеш дар он љо гузор. 
 
Нестї ту булбули чўлї, ки афѓон сар кунї, 
Чашмро бо камтарин ашки надомат тар кунї,  
Бевафоии гули хори биѐбон дидаву  
Манзили худро нишемангоњи ѓору љар кунї.  
 
Ошѐн гар паст бошад, бод вайронаш кунад,  
Бачча њам бозичаи дасти фалахмонаш кунад.  
Гурбаи мискин, ки умре дар ѓами болу пар аст,  
Чўљањои навпаратро роњати љонаш кунад.  
 
 Дуртар парвоз кун аз лона – аз љойи баланд,  
То ки парвози ту ояд дўстдоронро писанд.  
То ба сўят чашми њайрат дўхта, гўяд Ватан: 
«Эй хушо гаштаст фарзанди азизам арљманд».  
 
Гар кунї парвоз, парвоз аз уќобон ѐд гир,  
Аз давиданњои аспи рўзгорон ѐд гир. 
Хоњ гирйї, хоњ хандї, чун бањорон сабз бош,  
Чанги роњро шустан аз борони найсон ѐд гир.  
     
Гар кунї парвоз бо ѐди падар парвоз кун,  
Бобњои тозаро дар пеши рўят боз кун.  
Гулханеро, ки падарњо дар рањат афрўхтанд,  
Машъали тобандаи дастони пурэъљоз кун. 
 
Ошѐн гар мегузорї, дар дили инсон гузор,  
Аз рањи мењру вафову ањди бепоѐн гузор.  
Нест чунки хељ чизе аз дили инсон баланд,  
Ошѐни мењри худ дар маѓз – маѓзи љон гузор.        1967 

              АСРИ МАН 
 
Шиквае аз ту надорам, асри ман, 
Чун туї омўзгорам, асри ман. 
Бахти хоболуди ман љунбондаї, 
Соњибэъљозат шуморам, асри ман. 
Дидаї дар беќарорињои хеш 
Тоќату сабру ќарорам, асри ман. 
Саргузашти ѓулѓуландози ту шуд 
Боиси гуфтугузорам, асри ман. 
Гоњ гирѐн, гоњ хандон кардаї 
Тифли шўхи рўзгорам, асри ман. 
Гоњ рўятро гирифт абри сиѐњ, 
Офтоби нурборам, асри ман. 
Аз замин бардоштї то осмон, 
Шуњрату шаъни диѐрам, асри ман. 
Одамиро боз дар њайрат гузор, 
Ќувваи эљодкорам, асри ман. 
Дидаї дар имтињонњои бузург 
Ањди худро устуворам, асри ман. 
Сар фуровардам ба пеши зан, вале 
Шуд фалак дар ихтиѐрам, асри ман. 
Гар накардам пурра ќарзамро адо, 
Авф кун, маъзур дорам, асри ман. 

1972 

